
ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, ᕇᐱᑲ 
ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐅᕗᕋᐃᔭᓐ ᑕᐃᒍᖃᕋ ᕼᐊᕕᐅᔭᖅ ᑐᑦᓯᐊᓐᓂᖃᖁᓪᓗᒍ 
 
>>ᑐᑦᓯᐊᖅᓂ 
 
ᐅᖃᖅᑎ: ᐅᓪᓗᒃᑯᑦ. ᐅᓪᓗᒃᑯᑦ ᓯᕗᓕᐅᖅᑎ, ᒪᓕᒐᓕᐅᖅᑏᑦ. ᑲᑎᒪᔾᔪᑎᑦᓴᐃᑦ. ᑲᑎᒪᐅᑎᑦᓴ 2. ᒥᓂᔅᑕᐃᑦ 
ᐅᖃᐅᓯᑦᓴᖏᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 011-1(6): ᖃᐅᔨᑦᑲᐃᓂᖅ ᐅᑯᓂᖓ 2002/03 ᑮᓇᐅᔭᑦᓴᒫᖏᑦ ᐊᒻᒪ ᒥᓂᔅᑕ 
ᑖᒻᓴᓐ ᓇᔫᑎᖏᓐᓂᖓᓂ 
 
ᒥᓂᔅᑕ ᑭᐊᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᕈᒪᓪᓗᒋᑦ ᒪᓕᒐᓕᐅᖅᑏᑦ ᒪᓕᒐᓕᐅᖅᕕᖕᒥ ᓴᕿᓛᕋᒃᑭᑦ 
ᒐᕙᒪ ᓄᓇᕗᑯ ᑮᓇᐅᔭᑦᓴᒫᖏ ᐅᕗᖓ 2002/2003ᒧᓗ ᖃᐅᑉᐸᑦ, ᐊᒻᒪᓗᑲᓐᓂ ᓱᓕᒃᑲᓐᓂ ᖃᐅᔨᒃᑲᕈᒪᓪᓗᒋ 
ᒪᓕᒐᓕᐅᖅᑏᑦ ᒥᓂᔅᑕ ᒪᓃᑦᑐ ᑖᒻᓴᓐ ᓇᔫᑎᖏᑲᐃᓐᓇᓂᐊᕐᒪ ᑲᑎᒪᕕᖕᒥ ᐊᐃᑉᐸᓗ 29ᒥ ᒪᐃ 3ᒧᑦ 2002ᒥ. 
ᖁᔭᓐᓇᒦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᐱᑰ. 
 
ᒥᓂᔅᑕᐃᑦ ᐅᖃᐅᓯᖏᑦ 012–1(6): ᓄᓇᕗ-ᒪᓂᑑᐸ ᖃᓄᖅᑑᓇᓱᐊᓐᓂᖏᓂ ᐅᑯᓇᓂ ᐅᑭᐅᖅᑕᖅᑐ 
ᐊᐅᓚᔪᓐᓇᐅᑎᖏᓐᓄ ᖃᓄᐃᒐᓱᐊᓐᓂ 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑕᓪᓕᒻᒥᖅᒥ ᐊᐃᑉᐳᓗ 26, 2002ᒥ ᑖᓐᓇ ᒐᕙᒪ 
ᐊᑎᓕᐅᓐᓂᖃᓚᐅᕐᒪᑕ ᖃᓄᖅᑑᓇᐊᓱᓐᓂᖏᓂ ᐅᑯᓇᓂ ᐅᑭᐅᖅᑕᖅᑐ ᐊᐅᓚᔪᓐᓇᐅᑎᖏᓐᓄ ᖃᓄᐃᒐᓱᐊᓐᓂ 
ᐅᑯᓂᖓ ᐱᓕᕆᖃᑎᖃᕐᓱᑎ ᒐᕙᒪᖓᓂ ᒪᓂᑑᐸᐅᑉ. 
 
ᐅᖃᖅᑎ, ᒥᓂᔅᑕ ᔮᒃ ᐊᓄᕈᐊᖅ ᐊᒻᒪ ᒥᓂᔅᑕ ᔮᓐ ᕗᕇᓴᓐ ᒪᓂᑑᐸᒥᐅᖅ ᐊᖏᖃᑎᒌᓚᐅᖅᒪᑎ 
ᖃᓄᖅᑑᓇᓱᐊᓐᓂᖏᓂ ᐅᑯᓇᓂ ᐅᑭᐅᖅᑕᖅᑐ ᐊᐅᓚᔪᓐᓇᐅᑎᖏᓐᓄ ᖃᓄᐃᒐᓱᐊᓐᓂ 
ᐊᖅᕌᒍᓕᒫᖅᓯᐅᑎᖃᕐᑎᓗᒋ ᕗᕋᓐᑕᒻ ᒫᓂᑑᐸᒥ. ᖁᔭᓐᓇᒥᕈᒪᓪᓗᒍ ᒥᓂᔅᑕ ᔮᒃ ᐊᓄᕈᐊᖅ 
ᐅᐸᒍᑎᓯᒪᒍᓐᓇᓚᐅᖅᓂᖓᓂ ᐊᒻᒪ ᐊᑎᓕᐅᖅᑎᐅᓪᓗᓂ ᑭᒡᒐᑐᖅᓱᓂᖓ. 
 
ᐅᖃᖅᑎ, ᓄᓇᕗ ᐱᓕᕆᓯᒪᓕᕐᒪ ᐊᒻᒪ ᐱᓕᕆᖃᑎᖃᕐᓯᐊᕐᓱᑎ ᒫᓂᑑᐸᒥ ᐊᖅᕌᒍᕋᓴᓄ. ᐅᑯᐊ ᐃᓗᐊᓂ 
ᐊᐅᓚᔪᓐᓇᐅᑎᖏᓐᓄ ᐊᒻᒪ ᐱᓕᑦᑕᐅᓂ ᐊᐅᓚᐅᑎᖃᖅᑎᑕᐅᓂ, ᒫᓂᑑᐸ ᐊᐅᓚᐅᓯᕆᔨᑯ ᐊᒻᒪ ᐅᕙᒍ ᓄᓇᕗ  

ᖃᓄᐃᒍᓐᓇᓂᐊᕐᓂᕆᔭᖏᓂ. 
 
ᖃᐅᔨᒪᒐᕕ ᐅᖃᖅᑎ, ᐱᕙᓪᓕᐊᑎᑦᓯᓂᖅ ᐅᕙᒍᑦ ᓇᒻᒥᓂᑦᑎᓐᓂ ᐃᑯᒻᒪᖁᑎᓕᕆᔨᑯᓂ ᓯᕗᓪᓕᖅᐸᐅᑎᓗᒍ 
ᐱᕙᓪᓕᐊᑎᓐᓂᐊᕐᑕᑎᓐᓂ ᐅᕙᒍᑦ ᓇᒻᒥᓂᖅ ᐃᓱᒪᖅᓱᕈᓐᓇᕐᓯᓂᐊᕋᑕ ᐅᑯᓇᓂ ᐊᐅᓚᔪᓐᓇᐅᑎᖏᓐᓄ 
ᐊᐅᓚᓂᖏᓄ ᑕᒪᓂ ᓄᓇᕗᒥ. ᓱᓕᔪᕆᒐᒃᑯᓕ ᓯᕗᒧᑉᐸᓪᓕᐊᖏᓐᓇᕆᐊᖃᕋᑦᑕ ᑲᔪᓯᑎᓪᓗᒋ ᐱᔪᓐᓇᕆᐊᑲᓐᓂᕐᓗᑕ 
ᐊᐅᓚᔪᓐᓇᐅᑎᖏᓐᓄᖓᔪᓂ. ᓱᓕᔪᕆᓪᓗᒍᑦᑕᐅᖅ ᑕᐃᓇ ᐱᐅᔪᐃ ᐊᑐᕈᑎᑦᓴᐃ ᓴᕿᓂᐊᕐᓗᑎ ᓄᓇᕗᒧ. ᐃᓛᒃ, 
ᐊᑕᐅᓯᖅ ᐱᔪᓐᓇᕈᑎᓴ ᓴᕿᑕᐅᓂᑰᓪᓗᓂ ᒪᓕᒐᓕᐅᖅᑎᓄ ᒪᓕᒐᓕᐅᖅᕕᖕᒥ ᐊᑑᓂᖃᕐᑐ 
ᐊᐅᓚᔪᓐᓇᐅᑎᖏᓐᓄᖓᔪᓂ ᐅᕙᖓ ᒫᓂᑑᐸᒥ ᑭᕙᓪᓕᖅᐸᓯᖕᒧ. ᑕᕘᓇ ᖃᓄᖅᑑᓇᓱᐊᓐᓂᖏᓂ ᐅᕙᒍᑦ ᒪᖅᕉᒃ 
ᒐᕙᒪᑦᑎᓐᓂ ᐱᓕᕆᖃᑎᒌᓐᓂᐊᕐᒪᑎ ᖃᔨᓴᖅᓂᐊᕐᓗᑎ ᑕᒪᑐᒥᖓ ᐊᑐᖁᔭᐅᔪᒥ ᐊᒻᒪᑦᑕᐅᖅ ᐃᓕᖓᓂᖃᕐᑐᓂ 
ᐅᖅᓱᐊᓗᓕᕆᓂᖅᓄ. 
 
ᐅᖃᖅᑎ, ᐃᓱᒪᖅᓴᖅᓯᐅᕈᑎᒋᓚᐅᖅᑕᕗ ᐅᓪᓗᒥᐅᓕᖅᑐ ᐅᑯᓇᓂ ᐊᐅᓚᔪᓐᓇᐅᑎᖏᓐᓄ ᐊᐅᓚᑦᓯᓂᖅᓂ ᐊᑯᓂ 
ᐊᑑᑎᓂᖃᕐᓂᐊᕐᒪᑕ ᓯᕗᓂᕆᓂᐊᖅᑕᑎᓐᓄ. ᐱᒻᒪᕆᐅᓪᓗᑎ ᐱᓕᕆᔭᑦᓴᖅ ᐊᒻᒪ ᐃᓱᒪᒋᓪᓗᒍ ᑕᒪᓐᓇ 
ᐊᖏᖃᑎᒌᒍᑦ ᐅᑯᓂᖓ ᒫᓂᑑᐸᒥ ᐱᒻᒪᕆᒋᐊᖓᐅᑎᐅᒻᒪ ᐃᓕᖓᓪᓗᑎ ᐅᑭᐅᖅᑕᖅᑐᒥ ᐊᐅᓚᔪᓐᓇᐅᑎᖏᓐᓄ 
ᖃᓄᖅᑑᕈᑎᓂ ᓄᓇᕗᒧᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓂᔅᑕᐃᑦ ᐅᖃᐅᓯᖏᑦ. ᐊᑭᓱ. 
 
ᒥᓂᔅᑕᐃ ᐅᖃᐅᓯᖏᑦ 013–1(6): ᓄᑖᖅ ᐆᒪᔪᓕᕆᓂᖅᓄ ᒪᓕᒐᖅ ᓄᓇᕗᒧ 
 
ᐅᓛᔪ ᐊᑭᓱ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ): ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᑳ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᖃᐅᔨᒃᑲᐃᒋᐊᖅᓱᖓ ᑲᑎᒪᔨᐅᖃᑎᑲᓂ ᑕᐃᓐᓇ ᐱᒻᒪᕆᐅᓛᖑᖃᑕ ᐱᓕᕆᔭᓂ ᐱᔭᑦᓴᓂ ᐅᑯᓇᓂ ᓄᑖᖅ 
ᓴᕿᑕᐅᓂᑰᓪᓗᓂ-ᓄᓇᕗᒥ ᐆᒪᔪᓕᕆᓂᖅᓄ ᒪᓕᒐᖅ ᐊᑑᑎᓯᒪᓕᖅᑐ. ᐅᐱᑉᑐᒋᐊᓪᓚᐅᕗᖓ ᐅᖃᐅᓯᖃᕆᐊᒥ 
ᐱᕙᓪᓕᐊᓂᖓᓂ ᓄᓇᓕᖓᑦᑕ ᖃᐅᔨᓴᖅᓂᖓᓄ ᐅᕗᖓ ᓄᑖᖅ ᒪᓕᒐᖅᒧ. 
 
(ᑐᓵᔨᑎᒍ ᐃᓱᓕᑦᑐᖅ): ᓄᓇᓕᖓᑦᑕ ᖃᐅᔨᓴᖅᓂᖓᓄ ᐱᒻᒪᕆᐅᓛᖑᖃᑕᐅᒻᒪᑕ ᐱᕙᓪᓕᐊᓂᖏᓂ ᐅᕙᓂ ᓄᑖᖅ 
ᒪᓕᒐᖅᒥ ᐱᓪᓗᒍ ᐱᕕᖃᑎᑦᓯᓂᐊᖅᒪᑕ ᓄᓇᓕᖕᒥᐅᖏᓂ ᓄᓇᕗᑉ ᐱᓕᑦᓯᖃᑕᐅᓂᐊᕐᒪᑕ ᐃᓗᐊᓂ 
ᐃᓚᒋᒋᐅᑎᒋᐊᓕᖏᓐᓂ. 
 
(ᑐᓵᔨᑎᒍ): ᐱᓕᕆᕝᕕᒐ ᐱᓕᕆᖃᑎᖃᕐᓱᓂ ᐅᑯᓂᖓ ᑐᖓᕕᒃᑯᓐᓂ ᐊᒻᒪ ᓄᓇᕗ ᐆᒪᔪᓕᕆᓂᖅ ᐊᐅᓚᓂᖏᓄ 
ᑲᒪᑎᔨᖏᑦ, ᓴᖀᓯᒪᒻᒪᑕ ᖃᐅᔨᓴᖅᓂᓄ ᐊᑑᑎᒍᒻᒥ ᐊᑐᕈᑕᐅᕙᓗᓂ ᐊᖓᔪᖃᐅᑎᖏ ᐳᓛᕆᐊᖅᐸᓪᓗᑎ 
ᓄᓇᓕᖏᓄ ᓄᓇᕗᒥ ᑕᐃᒪᐃᒧ ᑕᒪᖅᒥ ᓄᓇᕗᒥᐅᑦ ᐱᕕᖃᖅᑎᑕᐅᔪ ᐱᕕᖃᕐᑎᓯᓗᑎ ᐃᑲᔪᖅᓱᓐᓂᖏᓂ. ᑕᒪᓐᓇ 
ᐱᕕᖃᑎᑦᓯᓂᐊᕐᒪ ᓄᓇᕗᒥᐅ ᐱᕕᖃᕐᓗᑎ ᐅᖃᖃᑎᒌᓗᑎ ᑕᑯᒍᒪᔭᖏᓐᓂ ᐃᓗᐊᓂ ᒪᓕᒐᐅᑉ. 
 
ᐃᓚᒋᓕᐅᑎᔪᖅ 20ᓂ ᒪᑉᐱᒐᓕ ᐅᖃᐅᓯᖃᖅᓂᓂ ᒪᑉᐱᒐᖅ ᐸᖅᓇᑕᐅᓯᒪᓪᓗᓂ ᐊᒻᒪᓗ ᓴᕿᑕᐅᓛᓕᕐᓱᓂ 
ᒫᓐᓇᖃᒻᒥ ᑎᑎᖃᓂᐊᕐᕕᖓᑎᒍ ᑭᒃᑯᓕᒫᑦ ᓄᓇᕗᒥ. ᑖᓐᓇ ᐅᖃᑎᓕᒫᒐᖅ ᐃᓗᓕᖃᕐᓂᐊᑐ ᐃᓚᖏᓂ 
ᐱᒻᒪᕆᐅᓗᐊᖅᑐ ᐱᔭᑦᓴᐅᔪᓂ ᐅᖃᐅᓯᕆᔭᐅᒋᐊᓕᓂ ᐊᒻᒪ ᖃᓄᖅᑑᑕᐅᓗᑎ ᐅᑯᓇᓂ ᓄᑖᒥ ᒪᓕᒐᖅᒥ. 
 
ᐅᖃᖅᑎ, ᐱᓕᑦᓯᓯᒪᒥᔪᒍᑦ ᐊᑭᖃᖏᑦᑐᒥ ᐅᖄᓚᐅᒻᒥ, ᖃᕆᓴᐅᔭᒃᑯᑦ ᑐᕌᕈᑎᒥ ᐊᒻᒪ ᖃᕆᓴᐅᔭᑎᒍᕈᓐᓇᐅᒥᓗ 
ᐅᕙᓂ ᓄᓇᕗᒥᐅ ᑐᑭᓯᒋᐊᕈᑎᒋᑲᓐᓂᕈᓐᓇᑕᖏᓂ ᐊᒻᒪ ᐃᓱᒪᒋᔭᖏᓂ ᐊᒻᒪ ᐃᓱᒫᓘᑎᖏᓂ  

ᑐᓴᖅᑕᐅᒍᓐᓇᓂᐊᕐᒪᑕ ᑭᖑᕋᐃᓐᓂᖃᑕ ᓄᓇᓕᖓᑦ ᐳᓛᕆᐊᖅᑕᐅᑎᓪᓗᒍ. ᑖᒃᑯᐊᓕᒫᑦ ᖃᐅᔨᒋᐊᕐᕖᑦ 
ᑎᑎᖅᑲᒦᑉᐳᑦ ᐊᒻᒪ ᐅᖃᓕᒫᖓᕐᓂ ᐃᓚᔭᐅᓯᒪᔪᓂᑦ ᐅᑭᐅᖅᑕᖅᑐᒥ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᑖᒃᑯᑎᒎᓇ ᐅᖃᖃᑎᒌᓐᓂᑎᒍᑦ ᐃᑲᔫᑎᖃᓪᓚᑦᑖᕐᓂᐊᖅᑐᖅ ᒪᓕᒐᐅᑉ 
ᓴᓇᔭᐅᓂᖓᓄᑦ. ᑕᒪᑐᒪᓐᖓᑦ ᐊᑕᖏᐅᒪᔪᒥᒃ ᐅᓂᒃᑳᒥᒃ ᐅᐸᓗᖓᐃᔭᐃᓂᐊᖅᐳᒍᑦ ᐊᒻᒪ ᓇᐃᓈᖅᓯᒪᔪᒥᓪᓗ 
ᖃᐅᔨᔭᐅᔪᓂᑦ ᐊᑐᐃᓐᓇᐅᑎᑕᐅᓂᐊᖅᑐᓂᑦ ᐃᓄᓕᒫᓄᑦ. ᐅᓂᒃᑳᖅ ᒪᓕᒐᓕᐅᕈᑕᐅᕙᓪᓕᐊᓂᐊᖅᐳᖅ 
ᒪᓕᒐᓕᐅᕐᕕᒻᒧᑦ ᓄᐃᑎᔪᒫᕐᓂᐊᖅᑕᕐᓂᒃ ᐅᑭᐊᒃᓵᖑᓛᖅᑐᒥ. 
 
(ᑐᓵᔨᑎᒍᑦ): ᓄᖅᑲᐅᓯᕐᓗᒍ ᐅᖃᖅᑏ, ᐱᕕᖃᖅᑎᑕᐅᓂᕐᓂ ᖁᔭᓕᔪᒪᕙᒃᑲ ᐱᓕᕆᔨᖁᑎᒫ, ᓄᓇᕗᒥ 
ᐆᒪᔪᓕᕆᔨᖅᔪᐊᒃᑯᑦ ᐊᒻᒪ ᑐᓐᖓᕕᒃᑯᑦ ᐱᓕᕆᓯᒪᓂᖏᑦ ᑕᒪᑐᒥᓐᖓ ᑲᔪᓯᒋᐊᕆᓯᒪᓂᖏᓐᓂᑦ. 
ᐊᒃᓱᕈᖅᑐᐃᓐᓇᐅᓯᒪᕗᑦ ᐅᐸᓗᖓᐃᔭᐃᓪᓗᑎᑦ ᐱᒻᒪᕆᐅᓛᒥᒃ ᓄᓇᕗᒥ ᐱᓯᒪᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᒥᓂᔅᑕᐃᑦ ᐅᓂᒃᑳᖏᑦ, ᒥᓂᔅᑕ ᐲᑯ. 
 
ᒥᓂᔅᑕᐃ ᐅᖃᐅᓯᖏᑦ 014–1(6): ᓰᓐᑦ ᑎᕈᐃᓯ ᐋᓐᓂᐊᕕᐅᑉ ᓄᑦᑎᖅᑕᐅᓂᖓ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᖁᔭᓕᑲᐃᓐᓇᕈᒪᔪᖓ ᓄᑦᑎᕆᖃᑕᐅᓚᐅᖅᑐᓂᑦ 
ᐊᐅᓚᑦᑎᔪᓂᓪᓗ ᓰᓐᑦ ᑎᕈᐃᓯ ᐋᓐᓂᐊᕕᒻᒥᒃ ᐃᒡᓗᓕᒑᖅᔪᒻᒥ. 
 
ᐅᖃᖅᑏ, ᓯᕗᓪᓕᖅᐹᒥ ᐃᓄᓕᒫᑦ ᓵᖓᓐᓂ ᖁᔭᒋᔪᒪᔭᕋ ᐃᒃᓯᕋᖅᔪᐊᒃᑯᑦ ᑰᔾᔪᐊᕌᓗᒃ-ᕼᐊᑦᓴᓐ ᐸᐃᒥ ᐱᓕᕆᔪᑦ 
ᐊᒻᒪ ᐱᓗᐊᖅᑐᒥᒃ ᐃᒃᓯᕋᖅᔪᐊᖅ ᕆᓅᓪ ᕈᓘ ᑎᒥᐅᔪᒧᑦ ᓄᓇᓕᓐᓄᑦ ᓄᑦᑎᖅᑕᐅᑦᑎᐊᓚᐅᖅᑐᒥᒃ ᐃᒡᓗᓕᒑᖅᔪᒻᒥ 
ᒫᔾᔨ 31ᖑᑎᓪᓗᒍ. 
 
ᖁᔭᒋᔪᒪᒻᒥᔭᒃᑲᑦᑕᐅᖅ ᑎᒥᐅᔪᒧᑦ ᐃᓚᒋᔭᐅᔪᑦ, ᓄᓇᓕᓐᓂ ᑯᐊᐳᕇᓴᓐ ᐊᐅᓚᑦᑎᓕᖅᑐᑦ ᐋᓐᓂᐊᕕᒻᒥᒃ 
ᐃᒡᓗᓕᒑᖅᔪᒻᒥ. ᐅᖃᖅᑏ, ᐊᒻᒪ ᖁᔭᒋᕕᔾᔪᐊᖅᐸᕋ ᒪᓕᒐᓕᐅᖅᑎᐅᖃᑎᒐ ᓇᓄᓕᒻᒧᑦ ᔭᐃᒥᓯ ᐊᕐᕚᕐᓗᒃ 
ᑕᖃᔪᐃᑦᑑᓯᒪᓂᖓᓂ ᑭᒡᒐᖅᑐᐃᒍᑎᒋᓪᓗᓂᐅᒃ ᓂᕈᐊᖅᑎᒥᓄᑦ. 
 
ᑭᖑᓪᓕᖅᐹᒥ ᐅᖃᖅᑏ ᐱᒃᑯᒋᔪᒪᕙᒃᑲ ᓇᔭᓐᖑᐊᑦ ᐱᔨᑦᑎᕋᓚᐅᖅᑐᑦ ᐅᑭᐅᑦ 68ᑲᓴᓐᓂᑦ ᐋᓐᓂᐊᔪᓄᑦ 
ᓇᔪᖅᑐᐃᓪᓗ ᓰᓐᑦ ᑎᕈᐃᓯᒥ. ᑖᒃᑯᐊ ᓇᔭᓐᖑᐊᑦ ᖁᕝᕙᓯᑦᑐᒥᒃ ᐱᔪᒪᓂᖃᖅᑐᒥᒃ ᑲᒪᑎᐊᖅᓯᒪᕗᑦ ᓰᓐ ᑎᕈᐃᓯᐅᑉ 
ᐋᓐᓂᐊᔪᖁᑎᖏᓐᓂᑦ. 
 
ᐅᖃᖅᑏ, ᐱᖃᑕᐅᔪᓕᒫᑦ ᑲᑐᔾᔨᑦᑎᐊᕐᓂᖏᑎᒍᑦ ᑎᑭᐅᑎᔪᓐᓇᖅᓯᒪᕙᕗᑦ ᑐᕌᒐᖅ ᐱᔨᑦᑎᕋᐅᑎᖃᐃᓐᓇᓂᕐᒥᒃ 
ᐋᓐᓂᐊᔪᓂᑦ ᓰᓐᑦ ᑎᕈᐃᓯᒥ ᐊᒻᒪ ᑲᔪᓯᒋᐊᖅᑎᑕᐅᓪᓗᑎᑦ ᐱᓕᕆᓂᐅᓯᒪᔪᑦ ᐅᐊᑦᑎᐊᕉᓕᖅᑐᖅ ᐃᒃᓯᕋᖅᔪᐊᒃᑯᓐᓄᑦ 
ᑰᔾᔪᐊᕌᓗᒻᒧᑦ-ᕼᐊᑦᓴᓐ ᐸᐃᒧᑦ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᓂᒃᑳᖏᑦ. ᓈᓴᐅᑖ 3, ᒪᓕᒐᓕᐅᖅᑏᑦ ᐅᓂᒃᑳᖏᑦ. ᐊᕐᕚᕐᓗᒃ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᓂᒃᑳᖏᑦ 

 
ᒪᓕᒐᓕᐅᖅᑏᑦ ᐅᓂᒃᑳᖓᑦ 049-1(6): ᖁᔭᓕᓂᖅ ᐃᒃᓯᕋᖅᔪᐊᒃᑯᓐᓂᑦ ᐊᒻᒪ ᐃᒡᓗᓕᒑᖅᔪᒻᒥᐅᓂᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᒡᒐᖅᑐᕐᓗᒋᑦ ᐃᒡᓗᓕᒑᖅᔪᒻᒥᐅᑦ ᖁᔭᓐᓇᒦᕈᒪᕙᒃᑲ ᓄᓇᕗᑦ 
ᒐᕙᒪᖓᑦ, ᐱᓗᐊᖅᑐᒥᒃ ᒥᓂᔅᑕ ᐲᑰ ᐊᒻᒪᓗ ᒥᓂᔅᑕ ᐃᖕ, ᒥᓂᔅᑕ ᑮᓇᐅᔭᓕᕆᓂᕐᒧᑦ ᐃᑲᔪᓚᐅᕐᒪᑕ ᓰᓐᑦ ᑎᕈᐃᓯ 
ᐋᓐᓂᐊᕕᖓᓐᓂᒃ ᐃᒡᓗᓕᒑᖅᔪᒻᒥ. 
 
ᐃᓕᑕᕆᔪᒪᒻᒥᔭᒃᑲᑦᑕᐅᖅ ᐃᓄᓐᓄᑦ ᖁᔭᒋᔭᐅᓂᖏᑦ ᐃᒡᓗᓕᒑᖅᔪᒻᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ 
ᐃᒃᓯᕋᖅᔪᐊᖅ ᕈᓘ. ᐅᖃᖃᑎᒋᓪᓗᒋᑦ ᐃᑲᔪᑦᑎᐊᓚᐅᖅᐳᑦ. ᐃᒡᓗᓕᒑᖅᔪᒻᒥᐅᑦ ᑭᒡᒐᑐᕐᓗᒋᑦ ᖁᔭᒋᔪᒪᕙᒃᑲ 
ᕼᐋᒻᓚᒃᑯᑦ ᑲᑎᒪᔨᖏᑦ ᐱᖃᑕᐅᓚᐅᕐᓂᖏᓐᓂᑦ ᓄᑦᑎᕐᓂᐅᔪᒥ. ᖃᐅᔨᒪᔪᐃᓐᓇᐅᕗᒍᑦ ᓄᓇᓖᑦ 
ᐱᓕᒻᒪᖅᓴᐃᔭᕆᐊᖃᕐᓂᐊᕐᒪᑕ ᐃᖅᑲᓇᐃᔭᖅᑎᓂᑦ, ᐊᒻᒪ ᓂᕆᐅᑉᐳᖓ ᓯᕗᓂᒃᓴᒥ ᐋᓐᓂᐊᕕᒃ 
ᐃᖅᑲᓇᐃᔭᕐᕕᐅᔪᒫᖅᑐᖅ ᐃᒡᓗᓕᒑᖅᔪᒻᒥᐅᑕᐃᓐᓇᕐᓄᑦ. ᒫᓐᓇ ᐊᕙᑎᓂᑦ ᐃᖅᑲᓇᐃᔭᖅᑎᑕᖃᖅᐳᖅ. 
 
ᖁᔭᒋᔪᒪᕙᒃᑲ ᒐᕙᒪ ᓄᓇᕗᑯ, ᐱᓗᐊᖅᑐᒥ ᐱᓕᕆᕝᕕᐊ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᑦ, ᐱᓪᓗᒍ 
ᐃᑲᔪᖅᓯᒪᔪᒋᐊᓪᓚᐅᒻᒪᑕ ᐅᕙᑦᑎᓐᓂ, ᐃᒪᐃᒧᑦ ᐃᓄᖏᑦ ᐃᒡᓗᓕᒑᖅᔫᑉ ᓯᕗᓂᑦᓴᖃᓯᐊᓂᐊᕐᒪᑕ ᐊᒻᒪ ᑕᐃᑯᐊ 
ᐃᓄᐃᑦ ᑕᐃᑲᓂ ᐋᓐᓂᐊᖅᕕᖕᒥ ᐃᑉᐱᒋᔭᐅᓯᐊᓂᖅᓴᐅᓂᐊᕐᒪᑕ. 
 
ᑭᒡᒐᑐᖅᓱᒋᑦ ᐃᒡᓗᓕᒑᖅᔪᒻᒥᐅ, ᓱᓕᒃᑲᓐᓂᖅ ᖁᔭᓐᓇᒦᖁᖓ ᒐᕙᒪ ᓄᓇᕗᑯᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏ ᐅᖃᐅᓯᖏᑦ. ᐊᓚᒃᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 050–1(6): ᐊᑦᑐᖅᑕᐅᓂᖏ ᐱᐅᖏᑦᑐᖅ ᒑᓴᓖᒧ ᐅᑯᓇᓂ ᐃᓄᐃᑦ 
ᖃᓄᐃᓐᓂᖏᓐᓄᑦ 
 
ᐊᓚᒃᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᒥ ᐅᐱᖅᖔᒥ ᐅᐱᖅᖔᓯᐅᓯᐊᕐᓇᖅ ᐃᖃᓪᓕᐊᖅᓗᑎ 
ᐅᕝᕙᓗ ᐊᓯᕙᓐᓇᓯᐊᖅᓱᓂ. 
 
ᐅᖃᖅᑎ, ᐊᓯᕙᖅᓂ ᐊᒻᒪ ᐃᖃᓪᓕᐊᖅᓂ ᐊᑑᑎᔭᐅᒐᔪᒻᒪ ᐊᒥᓱᓄ ᓄᓇᕗᒥᐅᓄ ᓄᓇᕗᒥ. ᐃᖕᓇᐃᑦ 
ᑎᓕᐅᕆᒋᐊᑲᓐᓂᖁᐃᑦ ᑭᓇᒃᑯᓕᒫᓂ ᓂᕆᖁᔨᒋᐊᑲᓂᖅᓱᑎ ᓂᕿᒻᒪᕆᖕᓂ. ᖃᐅᔨᒪᓕᑕᖅ ᐋᓐᓂᐊᓯᐅᖅᑎ ᐊᒻᒪ 
ᓂᕿᑦᓯᐊᕙᓕᕆᔨ ᖃᐅᔨᒪᒻᒪᑕ ᐱᒻᒪᕆᐅᓂᖓᓂ ᓂᕿᒻᒪᕆᑦ ᓂᕿᑦᓯᐊᕙᐅᒋᐊᖏᓂ ᓄᓇᕗᒥᐅᓄ. 
 
ᐊᓯᓂ ᓅᓯᒪᒋᐊᖅ ᐊᑲᖅᕆᓇᖅᒪ ᐊᒻᒪ ᑲᔾᔮᓇᖅᑐᒋᐊᓪᓚᐅᓪᓗᓂ. ᐅᖃᖅᑏ, ᐃᓱᒪᒋᑦᓱᒋᑦ ᑕᐃᑯᐊ ᐱᐅᔫᑏᓐᓇᐃᑦ 
ᐃᓕᖓᓂᖃᕐᑐᐃ ᐊᓯᕙᖅᓂᓂ ᐊᑦᑐᐃᓂᖃᕐᑐᐃ ᓄᓇᕗᒧ, ᐱᔭᕆᐊᑦᑑᔾᔭᐅᒪᑕ ᒑᓴᓖᖅᓗᓗᐊᒧ ᓄᓇᕗᒥ. 

ᖃᐅᔨᒪᖏᒃᑲᓗᐊᕐᑕᑲ ᓴᓇᔨᐅᕙᑦᑐᐃᑦ ᖃᒧᑕᐅᔭᓂ, ᑕᒪᐃᓂ ᐃᖏᖅᕋᒍᓐᓇᕐᑐᓂ, ᐊᒻᒪ ᐊᐅᓚᐅᑎᓂ ᕿᐊᖑᔫᒧ, 
ᐱᑕᖃᕈᓇᐃᑦᑐᒋᐊᖏᓂ ᓇᓪᓕᐅᑯᒫᖏᓐᓄᖓᔪᓂ ᖃᒧᑕᐅᔭᓄ ᓯᖁᒥᓂᑯᓂ ᑕᒪᑐᒧᖓ ᒑᓴᓖᓗᖅᓂᒧ ᓄᓇᕗᒥ. 
 
ᐅᖃᖅᑎ, ᐊᒥᓱᑦ ᐃᖃᓇᐃᔭᖅᑎᒻᒪᕆᑦ ᐃᓄᐃᑦ ᓄᓇᕗᒥ ᐊᑦᑐᖅᑕᐅᓂᖃᓂᐊᕐᒪᑕ ᓂᕿᒻᒪᕆᑦᓴᖃᓯᐊᖏᒧᑦ ᐊᒻᒪ 
ᐱᓂᖅᓴᐅᓂᐊᓕᕐᒪᑕ ᓂᐅᕕᖅᕕᔭᓂ ᓂᕿᓂ ᐱᓪᓗᒍ ᑕᒪᓐᓇ ᐊᑲᐅᖏᓕᐅᕈᑎ ᓴᕿᓯᒪᔪ. ᐅᖃᖅᑎ, ᑭᓇᓕ 
ᐱᓕᑦᓯᕙᓐᓂᐊᓕᖃᑦ ᐃᓚᒌᓂ ᐱᓗᐊᖅᐸᑦᑐᓂ ᓂᕿᒻᒪᕆᖕᓂ ᓄᓇᕗᒥ? 
 
ᓱᒃᑯᐊᕿᕙᑦᑐᐃᑦ ᐊᑦᑐᖅᑕᐅᓂᖃᕐᓂᐊᕐᑐᐃ. ᐃᓚᐃᓐᓇᖓᓂ ᐃᖃᓇᐃᔭᑲᐃᓇᐸᑦᑐᐃ ᐊᑦᑐᖅᑕᐅᓂᖃᕐᓂᐊᑐᐃ. 
ᐊᒻᒪ ᐃᓚᖏ ᐃᖕᓇᐃᑦ ᓂᕆᖏᓂᖅᓴᐅᕙᓐᓂᐊᓕᕐᑐᐃ ᓂᕿᒻᒪᕆᖕᓂ. 
 
ᐱᑕᖃᕐᓂᐊᖄ ᐃᓕᖓᔪᓂ ᐃᑲᔪᖅᓂᓂ ᑕᐃᑯᓂᖓ ᐊᑦᑐᖅᑕᐅᔪᓂ ᒑᓴᓖᖅᓗᖕᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 051–1(6): ᑲᖏᖅᑐᒑᐱᒥ ᒥᑦᑎᒪᑕᓕᒻᒪ ᕿᒧᑦᓯᖅᓂ 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᖃᐅᔨᒃᑲᕆᐊᖏ 
ᒪᓕᒐᓕᐅᖅᑎᐅᖃᑎᒃᑲ ᑲᑎᒪᕕᖕᒥ ᓇᔫᑎᓚᐅᕆᐊᒥ ᐊᓂᒍᕋᑖᒥ ᐱᓇᓱᐊᕈᓯᖅᒥ. 
 
ᖁᕕᐊᑦᑐᒋᐊᓪᓚᐅᓚᐅᕋᒪ ᐅᐸᒍᑎᒋᐊᒻᒥ ᒥᑦᑎᒪᑕᓕᒻᒧ ᖃᐅᔨᓴᕆᐊᕐᓱᒋ ᑭᖑᓪᓕᖅᐹᖅᓱᓕᕐᑎᓗᒋ ᓄᓇᕗᒥ 
ᕿᒧᑦᓯᓕᐅᑎᔪᓂ ᑲᖏᖅᑐᒑᐱᒻᒥ ᒥᑦᑎᒪᑕᓕᒻᒧ. ᐅᐱᒍᔾᔨᕗᖓ ᕿᒧᑦᓯᓚᐅᖅᑐᓂ ᐊᒻᒪ ᓂᕆᐅᓐᓂᖃᖁᖓ 
ᑕᐃᒪᐃᑐᕈᓘᔭᓂ ᑕᑯᑲᓐᓂᕐᓂᐊᕆᐊᒥ ᓯᕗᓂᕆᓂᐊᕐᑕᑎᓐᓂ. ᐸᖅᓇᓯᒪᒻᒪᑕ ᕿᒧᑦᓯᖅᑐᖃᓐᓂᐊᕆᐊᒥ ᐃᒡᓗᓕᒻᒥ 
ᒥᑦᑎᒪᑕᓕᒻᒧ ᐊᖅᕌᒎᓛᖅᑐ. 
 
ᐃᓱᒪᒋᓗᐊᓚᐅᖅᑕᕋ ᑕᐃᑲᓂ ᕿᒧᑦᓯᓕᐅᑎᓂᖅᓂ, ᐅᖃᖅᑎ, ᖃᐅᔨᓴᖅᑕᑲᓂ ᑕᒪᐃᓄ ᕿᒻᒥᓂ ᐊᒻᒪ 
ᕿᒧᑦᓯᖅᑎᖓᓂ, ᒪᓕᑦᑎᖃᖏᓐᓇᓚᐅᖅᑐᐃ ᖃᒧᑕᐅᔭᖅᑐᒥ. ᕿᒧᑦᓯᑐᖅᓕ ᖃᐅᔨᒪᖏᓐᓇᕐᓱᓂ ᕿᒧᑦᓯᖅᕕᒋᔭᖓᓂ 
ᕿᒻᒥᖏᓐᓂ, ᖃᒧᑕᐅᔭᖅᑐᓪᓕ ᐊᑦᑕᓈᕿᓕᖏᑲᓗᐊᕐᒪᖔᖅ ᖃᐅᔨᓴᖅᓯᓐᓈᖅᓱᓂ. 
 
ᑕᒪᓐᓇ ᓱᑲᓐᓂᑭᓴᐅᑎᓂᖅ ᐊᑦᑕᓈᕿᔪᖃᕋᓂ ᐊᒻᒪ ᑲᔪᓯᓂᖃᑦᓯᐊᖅᓱᑎ ᐊᕝᕕᖁᑎᖃᕋᑎ. ᐅᖃᖅᑎ, ᑕᒪᓐᓇ 
ᐱᐅᓚᐅᕆᐊᖓᓂ ᐆᑦᑑᑎᑦᓯᐊᕙᐅᓗᓂ ᐅᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪ ᐅᔾᔨᕆᔭᐅᓪᓗᓂ ᐊᒻᒪ 
ᐊᑑᑎᒍᑎᑦᓴᓯᐊᖅ. ᑕᒪᖅᒥ ᓴᖏᔪᒋᐊᓪᓚᐅᓪᓗᑎ. 
 
ᐊᑲᐅᓈᖅᓂᕐᓴᐅᒻᒪ ᐊᑑᑎᒋᐊᒥ ᑕᒪᖅᒥ ᐃᓅᓯᕆᓇᕐᑐᒥ ᐱᑦᑕᓯᐊᓂᐊᕐᒪ. ᑕᐃᒪᐃᒧᑦ, ᐊᑦᑕᓈᕿᖏᓗᑎ ᐊᒻᒪ 
ᑲᔪᓯᓂᖃᖅᓯᐊᕐᓱᓂ ᓱᑲᓐᓂᑭᓴᐅᑎᓂ ᕿᒧᑦᓯᕆᐊᒥ ᐱᔭᕆᐊᑐᓇᑲᐃᓐᓇᐸᑦᓱᓂ ᓄᓇᖓᑦ. 
 
ᐅᖃᖅᑎ, ᐃᓱᒪᒋᓪᓗᒍ ᑕᒪᓐᓇ ᐅᑦᑑᑎᒋᔪᓐᓇᕐᓱᑎᒍ ᐅᑯᓇᓂ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᓂ ᑲᑎᖓᓗᑎ 
ᒫᓐᓇᐅᓕᖅᑐᓗ ᖃᓄᒍᑎᓂ ᐱᓕᑦᓯᒍᓐᓇᓂᐊᕐᒪᑕ ᐅᕙᑦᑎᓂ ᐊᑦᓱᕈᒍᑎᒋᓗᒋ ᓯᕗᓂᕆᓂᐊᕐᑕᑎᓐᓂ ᓄᓇᕗᒥ. 
ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏ. ᐳᑭᓐᓇᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 052–1(6): ᓂᕿᒻᒪᕆᓂ ᐱᕙᓪᓕᐊᑎᑦᓯᓂᖅ ᐊᒻᒪ  ᐃᖃᓇᐃᔮᑦᓴᖃᖅᓂ 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᓪᓗᖓ ᐱᕙᓪᓕᐊᓂᖅᓄ 
ᐱᔭᑦᓴᐅᔪᐃᑦ ᓄᓇᕗᒥ. ᐃᓱᒪᒋᓪᓗᒍ ᐱᒻᒪᕆᐅᒋᐊᖓᓂ. 
 
ᐅᖃᖅᑎ, ᓯᑦᑏᕝᕙ 2000ᖑᑎᓪᓗᒍ, ᐅᐱᑦᑐᒋᐊᓪᓚᐅᓚᐅᖅᓯᒪᒐᑦᑕ ᑐᓴᕆᐊᒥ ᑕᐃᑯᐊ ᑭᕙᓪᓕᖅᒥ 
ᓂᕿᒻᒪᕆᓕᕆᓂᖅᓂ ᐊᒻᒪ ᐃᖃᓗᓕᕆᓂᖅᓂ ᑲᖏᖠᓂᖅᒥ ᐱᕈᐃᓯᒪᓕᖅᒪᑕ ᑕᕆᐅᑉ ᐊᑭᐊᓄ 
ᐸᐃᑉᐹᖁᑎᑖᕐᑕᐅᓱᑎ. ᑕᒪᓐᓇ ᐱᕕᖃᕐᑎᓯᓂᐊᕐᒪ ᐃᓪᓗᖁᑎᖓᓂ ᐊᐅᓪᓚᑎᑦᓯᕙᓐᓂᐊᕐᓗᑎ ᓂᕿᒻᒪᕆᓐᓂ 
ᐅᑯᓇᖓ ᖃᐅᔨᓴᖅᑕᐅᓯᒪᓪᓚᕆᑦᑐᓂ ᑕᕆᐅᑉ ᐊᑭᐊᓂ ᐊᒻᒪ ᓴᖀᓂᐊᖅᓗᑎ ᐃᖃᓇᐃᔮᑦᓴᓂ ᓄᓇᓕᖓᓂ 
ᐊᒻᒪᑕᐅᖅ ᐊᐅᓚᑦᓯᓂᐊᕐᓗᑎ ᑮᓇᔭᑦᓴᒪᓕᐅᖅᓂᓄ ᐱᓕᕆᖃᑎᒋᔭᖏᓂ. 
 
ᐅᖃᖅᑎ, ᐃᓄᖏ ᕿᑎᖅᒥᐅᑦ ᖁᕕᐊᓚᑦᓱᑎ ᐊᖅᕌᓂ ᑐᓴᕆᐊᒥ ᑕᐃᑯᐊ ᐅᖓᑎᐊᓃᑦᑐ 20 ᐃᖃᓇᐃᔮᑦᓴ 
ᓴᕿᑕᐅᓛᖅᒪᑕ ᐃᑲᔪᖅᓂᐊᕐᓱᑎ ᐱᕙᓪᓕᐊᑎᑕᐅᓗᑎ ᐅᒥᖕᒪᓐᓂᐊᖃᑦᑕᓂᖅᓂ. ᑭᒡᒐᑐᖅᑕᒃᑲ ᑕᓗᖅᔪᐊᒥ ᐊᒻᒪ 
ᐅᓗᖅᓴᖅᑑᒥ ᐱᓇᓱᐊᑦᓯᐊᓯᓚᐅᖅᓯᒪᒻᒪᑕ ᐱᓕᕆᕙᓪᓕᐊᓯᑦᓱᑎ ᑕᒪᑐᒥᖓ. 
 
ᐅᖃᖅᑎ, ᑲᖔᓚᐅᕋᒪ ᑐᓴᕆᐊᒥ ᑕᐃᓐᓇ ᐱᕙᓪᓕᐊᓂᖏᓄᖓᔪ ᐱᕙᓪᓕᐊᑎᑕᐅᓂᐊᔪᔪ ᐅᒥᒻᒪᓂ ᓯᓗᖅ 
ᐊᖏᖅᑕᐅᓂᖏᒪ ᖃᐅᔨᓴᖅᓂᖃᕐᑎᓗᒋ. ᑕᒪᓐᓇ ᓂᕿᒻᒪᕆ ᑐᓂᔭᐅᒋᐊᖃᔪᔪᒐᓗᐊ ᕿᑎᖅᒥᐅᑦ ᓂᕿᖁᑎᖏᓄ, 
ᓇᒻᒥᓂᕆᔭᐅᓗᓂ ᓄᓇᕗ ᐱᕙᓪᓕᐊᔪᑦ ᑯᐊᐳᕇᓴᒃᑯᓐᓄ. ᑐᑭᓯᕗᖓ ᑕᐃᓐᓇ ᕿᑎᖅᒥᐅ ᓂᕿᒻᒪᕆᖏ 
ᐱᓇᓱᐊᕋᓱᐊᕐᓯᒪᒪᑕ ᑕᕆᐅᑉ ᐊᑭᐊᓂ ᐸᐃᑉᐹᖁᑎᒥ. ᐱᓪᓗᒍ ᐱᕙᓪᓕᐊᓂᖏᓄᖓᔪ ᑲᔪᓯᑎᑕᐅᓂᖏᒪ 
ᖃᐅᔨᓴᖅᓂᓂ, ᐊᓯᕙᖅᓂᐊᔪᖅ ᓄᖃᖅᑎᑕᐅᓗᓂ ᐊᒻᒪ ᐃᖃᓇᐃᔮᑦᓴᐃᑦ ᔭᒐᑦᓱᑎ. 
 
ᐅᖃᖅᑎ, ᐱᒻᒪᕆᐅᖃᑕᐅᒻᒪ ᐱᓇᓱᐊᓪᓚᕆᓐᓂᑎᓂ ᐃᑲᔪᖅᓗᑕ ᓴᕿᑎᕆᓗᑕ ᐱᔭᑦᓴᓂ ᓄᓇᕗᒥ. ᐱᑕᖃᕋᑦᓴ 
ᐃᑲᔪᕈᑎᑦᓴᓂ ᐃᓚᒋᓕᐅᑎᔪᖅ ᐆᒪᔪᓕᕆᓂᖅ ᐊᒻᒪ ᐊᒥᓱᐃᑦ ᐊᐅᓪᓚᕈᑎᓗᒋ ᐱᔭᑦᓴᐅᔪᑦ ᐃᑲᔪᕈᓐᓇᕋᔭᕐᒪᑕ 
ᐱᕙᓪᓕᐊᑎᑦᓯᓗᑎ ᑮᓇᐅᔭᓴᐅᒐᔭᖅᑐᓄ ᓄᓇᓕᒋᔭᑦᑎᓐᓄ. 
 
ᐅᖃᖅᑎ, ᐱᔭᕇᓯᔪᖓ ᐅᖃᐅᓯᒃᑲᓂ ᑕᐃᒪᐃᒧᑦ ᑭᖒᒪᑦᓯᕗᖓ ᐃᓚᒋᓕᐅᑎᓂᐊᖅᑐᓂ ᐅᖃᐅᓯᒃᑲᓄ. 
 
ᐅᖃᖅᑎ: ᐊᐱᖁᑎᑦᓴᖅᑕᖃᖄ? ᓈᒻᒪᓴᖅᑐᐃᓐᓇᐃᑦ. ᐊᑏ ᑲᔪᓯᒋᐊᖅᓗᑎ. ᐳᑭᓐᓇᖅ. 
 
ᐳᑭᓐᓇᖅ: (ᑐᓵᔨᑎᒍ); ᖁᔭᓐᓇᒥ, ᐅᖃᖅᑎ. ᐊᒻᒪᑦᑕᐅᖅ ᖁᔭᓐᓇᒦᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖃᐅᒐᒪ, ᐱᓕᕆᔭᑦᓴᓂ ᐃᑲᔫᑎᓂᓗ ᐃᓚᒋᓕᐅᑦᑐ  ᐆᒪᔪᓕᕆᓂᖅᓂ ᐊᒻᒪ ᐊᒥᓱᑦ ᐊᐅᓚᕈᑎᒋᓗᒋ 
ᐱᔭᑦᓴᐅᔪᐃᑦ ᐃᑲᔪᕋᔭᖅᑐᐃ ᐱᕙᓪᓕᐊᑎᑦᓯᓗᑕ ᑮᓇᐅᔭᑦᓴᒫᓄ ᐅᑯᓄᖓ ᓄᓇᓕᑎᓄ ᐊᒻᒪ ᓴᖀᓂᓗᑎ ᑭᖒᒪᔭᓄ 
ᐃᖃᓇᐃᔮᑦᓴᓄ. 
 
ᐅᖃᖅᑎ, ᐊᑲᐅᓈᓯᑉᐸ, ᐊᐱᕆᓂᐊᖅᑕᕋ ᒥᓂᔅᑖ ᐃᑯᐱᕕᓕᕆᔨᑯ ᐃᒻᒪᖃ ᐱᓕᕆᕝᕕᐊ ᐱᓇᓱᐊᖅᐸᓪᓕᐊᒻᒪᖓ 
ᐱᕙᓪᓕᐊᑎᑦᓯᓗᓂ ᑕᐃᑯᐊ ᕿᑎᖅᒥᐅ ᑮᓇᐅᔭᓕᐅᕋᓱᐊᓐᓂᓂ ᐅᒥᒻᒪᓂᐊᖃᑕᓂᖅᓂ ᑲᔪᓯᓂᐊᖁᓪᓗᒍ ᐊᖅᕌᒍ. 
ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 053–1(6): ᓴᓇᒋᐊᖅᑕᐅᓂᖏ ᐅᑯᐊ ᓴᐳᓗᔭᖅ ᐊᒻᒪ ᖃᓄᐃᓐᓂᖏᓐᓄ ᐊᕙᑖ 
 
ᒥᓂᔅᑕ ᐲᑕ ᑲᑦᑐᒃ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑏ. ᓇᖏᑦᓯᕗᖓ ᐅᓪᓗᒥ ᑭᒡᒐᖅᑐᐃᑦᓱᖓ ᑭᒡᒐᑐᖅᑕᑲᓂ. 
ᑕᐃᒪ ᐅᐱᖅᖔᖑᓕᕐᒥᒪ ᐃᓚᒌᑦ ᐊᐅᓪᓛᖅᐸᓐᓂᐊᓕᕐᒥᒪᑕ ᐊᒻᒪ ᑐᓛᔪᐃ ᑎᒻᒥᐊᓗ ᐊᒻᒪ ᐃᒪᕕᖕᒥᐅᑕᐃᑦ. 
 
ᖃᐅᔨᒪᔭᑐᖃᑎᒍ ᐱᔪᓐᓇᓯᐊᕐᐸᑲᑦᑕ ᐃᓱᒫᓗᓐᓇᑕ ᐊᕙᑎᑦᑎᓐᓂ. ᐅᓪᓗᒥᐅᓕᖅᑐ ᐃᓱᒫᓗᑉᐸᓕᕋᑦᑕ ᐊᕙᑎᑦᑎᓐᓂ. 
ᑭᓯᒥ ᑲᖏᖅᓱᐊᓗᐸᓯᒥ ᐱᔭᑦᓴᖃᒐᒪᒻᒪ ᐃᒪᐃᑦᑐᒐᓚᓐᓂ ᓴᓇᒋᐊᖅᓗᑎ ᓴᐳᓗᔭᖅᓂ ᐊᒻᒪ ᓇᐹᖅᑐᖃᐅᖅᑐᓂᓗ. 
ᐊᒥᓱᐃᑦ ᓄᓇᓕᖏ ᐅᕙᓂ ᑲᓇᑕᒥ ᐱᓕᕆᕙᒻᒪᑕ ᓴᐳᓗᔭᖅᓂ ᐊᒻᒪ ᑐᓴᖅᓯᒪᓪᓗᑕ ᑕᐃᑯᐊ ᑯᐳᐄ ᒐᕙᒪᖓ ᐊᒻᒪ 
ᓄᓇᕕᒃ ᓄᓇᖃᖄᓯᒪᓂᖏ ᐊᑎᓕᐅᖅᓂᐊᕐᒪᑕ ᐊᖏᕈᑎᒥ ᐅᕙᓂ ᓴᓇᔭᐅᓂᖓᓂ ᓴᐳᓗᔭᖅ. ᑕᒪᓐᓇ 
ᐃᓱᒫᓗᑎᒻᒪᕆᐅᒻᒪ ᓴᓂᑭᓗᐊᖅᒥᐅᑕᓄ ᐃᒫᒃ ᐊᑦᑐᐃᓂᖃᕐᒪ ᐊᕙᑖᓄ. 
 
ᖃᐅᔨᒪᔭᑐᖃᑎᒍ ᓄᓇᓕᕋᓛᖑᓯᒪᓪᓗᑕ ᐃᓱᒫᓗᓐᓇᑕ ᐊᕙᑎᑦᑎᓂ. ᐅᓪᓗᒥᐅᓕᖅᑐ ᐃᓱᒫᓗᑉᐸᓪᓕᐊᕙᓕᕋᑦᑕ 
ᐊᕙᑎᑦᑎᓂ. ᐅᖃᐅᓯᖃᕐᐸᑐᒍ ᖃᓄᐃᒋᐊᕆᐊᖃᓂᑎᓂ ᐅᕙᒍ ᐃᓄᐃᑦ ᐱᖁᓯᖏᓂ ᐊᒻᒪ ᐃᓕᖁᓯᑐᖃᖏᓂ ᐊᒻᒪ 
ᐱᑕᖃᓕᖅᓱᓂ ᐊᕙᑖᓄ ᐃᓱᒫᓘᑎᓂ ᓴᕿᐸᓪᓕᐊᔪᓂ ᐊᒻᒪ ᐊᑦᑐᐃᓂᖃᕐᓂᐊᕐᑐᐃ ᐱᑦᑕᓯᐊᕋᑎ 
ᓯᕗᓂᕆᓕᐊᖅᑕᑎᓐᓄ. 
 
ᕼᐊᒻᒪᓚᑦ ᐅᖃᖅᓯᒪᓕᕐᒪᑕ ᐃᓱᒫᓘᑎᖃᓗᐊᕐᒪᑕ ᑕᒪᑐᒥᖓ ᐊᕙᑖᓂ ᐊᒻᒪ ᐅᖃᖃᑎᖃᓂᐊᕋᓗᐊᕐᑐᖓ ᑕᒪᑐᒥᖓ 
ᐊᒻᒪ ᓴᕿᓂᐊᕐᓱᒍ ᑕᒪᓐᓇ ᐃᓱᒫᓘᑎ ᐊᒋᖅᐸᓪᓕᐊᔪᒥ ᑲᑎᒪᓂᐅᓛᖅᑐᒥ ᐊᒻᒪ ᖃᐅᔨᒪᒐᒪ ᐊᑯᓂᕈᓘᓕᖅᑐ 
ᐅᖃᐅᓯᕆᖃᑕᓯᒪᓕᕋᑯ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᖄ ᓱᓕ ᒪᓕᒐᓕᐅᖅᑏᑦ 
ᐅᖃᐅᓯᖏᓂ? ᒥᓂᔅᑕ ᐊᓄᕈᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 054–1(6): ᐊᔪᕆᖅᓱᐃᔨ ᓗᐃ ᒪᐃ ᐱᔨᑦᓯᖅᓂᖓ ᐊᒻᒪ ᐃᓅᓯᓕᕆᓂᖅ 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ. ᑕᑯᔪᕆᕋᑖᕋᒃᑭ ᐃᓵᑎᓪᓗᖓ. ᓯᕗᓪᓕᖅᐹᒥ ᖁᔭᓐᓇᒦ. ᑕᐃᒪᖓ 
ᐅᖃᖃᑎᖃᓚᐅᖅᑎᓪᓗᒐ ᓴᓂᓪᓕᑎᓐᓂ ᒫᓂᑑᐸᒥ, ᐱᓗᐊᖅᑐ ᒥᐊᔭᖓ ᕗᕌᓐᑕᐅᑉ, ᐅᖃᖃᑎᖃᖅᓂ 
ᐃᓱᓕᓐᓂᖃᐃᓐᓇᐸᑦᑐᖅ ᔪᐊᑕ ᑐᑐᒥ. ᖃᐅᔨᒪᒐᑦᑎᒍ ᐅᐱᒋᑦᓯᐊᖅᑕᕗ.  
 
ᖃᐅᔨᒪᔪᐃᓐᓇᐅᓗᑕ ᐊᒥᓱᓂ ᐊᖓᔪᖃᐅᑎᓂ ᓄᓇᓕᖏ ᒪᓕᑦᑐᒋᑦ. ᐃᓅᓯᓕᕆᔨᑕᓕᒋᐊᓪᓚᐅᓗᑎ ᐃᑲᔪᖅᐸᑦᑐᓂ 
ᐃᓄᖕᓂ. ᐅᓪᓗᒥ ᐃᓕᑕᖅᓯᔪᒪᓪᓗᖓ ᐃᓄᖕᒥ ᐱᓕᕆᓯᒪᔪᒥ ᐱᒻᒪᕆᖕᓂ ᐅᕙᒍᑦ ᓄᓇᓕᖏᓄ. 
 
ᑖᓐᓇ ᐃᓄ ᐃᓅᓂᑯ ᖃᖅᒪᒥ ᐸᖕᓂᖅᑑᖅᐸᓯᒥ. ᓗᐃ ᒪᐃ ᐋᖕᓕᑲᒃᑯᑦ ᐊᔪᕆᖅᓱᐃᔨᖓ. ᐃᖕᓇᐅᓪᓗᓂ, 
ᒥᑦᓴᐅᓯᓗᒋ 40ᓂ ᐊᖅᕌᒍᓕ ᐊᒻᒪ ᐊᖓᔪᖄᖏ ᐲᑦᑐᓘᓯ ᐊᒻᒪ ᓕᐊ ᖄᐱ. 

ᐅᐃᖓᑦᑕ ᐊᑎᖓ ᔮᓂ ᒪᐃ ᐊᒻᒪ ᑕᓪᓕᒪᓂ ᑭᑐᖓᖃᕐᓱᑎ. ᑕᖄᓂ ᐃᓄᖕᓂ ᐅᖃᖃᑎᓐᓂᐊᐸᑦᑐᓂ ᐊᒻᒪ 
ᐅᖃᖃᑎᖃᕈᒪᕙᑦᑐᓂ ᑭᓇᒧᑦ ᐅᖃᕈᓐᓇᖅᑐᒧ ᐅᖃᐅᓯᖃᑎᒋᓗᒍ ᐊᒻᒪ ᖃᐅᔨᒪᔪᒧ ᑕᒪᒃᑯᓂᖓ ᑭᓱᑐᐃᓐᓇᓄ 
ᐃᓱᒫᓘᑎᓄ, ᑕᒪᒃᑯᓂᖓᓕᒫᖅ ᐱᓕᕆᕙᑦᑐᖅ. 
 
ᖃᐅᔨᒪᓪᓗᖓ ᐅᖃᖃᑎᖃᕐᐸᑦᑐ ᐊᒥᓱᓂ ᐃᓄᖕᓂ ᑕᖄᓂ. ᐊᖓᔪᖄᖑᓪᓗᓂ ᐊᒻᒪ ᐊᔪᕆᖅᓱᐃᔨᐅᓪᓗᓂ ᐊᒻᒪ 
ᐃᓕᑕᕆᔭᐅᒪᓕᖅᑐ ᐊᒥᓱᓄ ᐃᓄᖕᓄ ᓄᓇᓕᒐᓴᓐᓂ. ᐃᓕᑕᕆᔪᒪᓪᓗᒍ ᑖᓐᓇ ᐃᓄ ᐊᒻᒪ ᖃᐅᔨᒃᑲᕐᓱᒍ 
ᐅᐱᒋᕕᔾᔪᐊᓂᖅᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐃᑦᓯᕙᐅᑕᖅ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 055–1(6): ᒫᓂᑑᐸ ᐊᒻᒪ ᑭᕙᓪᓕᖅᒥ ᐅᐊᔭᖃᖅᑎᑕᐅᓂᖏ ᐊᒻᒪ 
ᐅᖅᓱᐊᓗᖃᑎᑕᐅᓂᖅ ᐃᑯᒻᒪᖁᑎᖏᓄ 
 
ᒪᒃᓖᓐ: ᖁᔭᓐᓇᒦᒃ. ᐅᖃᖅᑎ ᐊᒻᒪ ᐱᐅᓪᓗᓂ ᑕᐃᓐᓇ ᒥᓂᔅᑕ ᐱᓕᕆᔪ ᐃᑯᒻᒪᖁᑎᓕᕆᔨᑯᓄ ᓈᓚᐅᑎᒃᑰᖃᐅᒻᒪ 
ᐅᓪᓛᖅ ᖃᐅᔨᑦᓱᓂ ᐃᑭᓕᑖᖅᓯᒋᐊᒥ ᐱᓇᓱᐊᕈᓯᐅᑉ ᓄᖑᐊᓂ ᐊᒻᒪ ᐊᖃᖅᓴᕐᑐᒥᓂᐅᓗᓂ ᓂᕆᔭᖏᓐᓂ. ᑭᓯᒥ 
ᐅᖃᒐᓛᒍᒪᑦᓱᖓ ᐆᒥᖓ ᐃᑯᒻᒪᖁᑎᓕᕆᔨᑯᓂ ᐊᒻᒪ ᓄᓇᕗ ᑮᑕᑲᐃᓐᓇᖅ. 
 
ᓯᕗᓪᓕᖅᐹᒥ ᓇᓕᐅᓂᖅᓯᐅᓂ ᐅᑯᓇᓂ ᓄᓇᕗ ᐃᑯᒻᒪᖁᑎᓕᕆᔨᑯᖏᓂ ᓇᓪᓕᐅᓂᖅᓯᐅᕐᑕᐅᓗᓂ ᐊᐃᑉᐳᓗ 1ᒥ 
ᐊᑎᐊᓂ ᐱᑕᖃᕋᑎ ᓇᓪᓕᐊᓂᖅᓯᐅᑐᓴᓂ. ᐱᑕᖃᖅᑐᒋᐊᓪᓚᐅᒻᒪ ᐊᖔᓯᒪᖏᑦᑐᓂ ᐅᖃᖅᓯᒪᔪᓂ 
ᑲᑎᑦᓯᒍᓐᓇᓂᖏᑐᓂ ᐃᑯᒻᒪᖁᑎᓕᕆᔨᑯ ᐊᐅᓚᑦᓯᔨᓂ ᐊᓪᓚᕕᖏᓂ ᐃᓪᓗᒍ ᐱᔪᓐᓇᖏᒻᒪ. ᑭᓯᒥ, ᖃᐅᔨᒪᓪᓗᑕ, 
ᑕᐃᒪᐃᑦᓯᒪᔪ ᐊᒻᒪ ᖁᔭᓐᓇᒦᕈᒪᓪᓗᒍ ᒥᓂᔅᑕ ᐱᓕᕆᐊᓕ ᐊᒻᒪ ᓯᕗᓕᐅᖅᑎ ᐱᓕᕆᔪᒥᓂᐅᓂᖏᓂ. 
 
90ᐳᓴᓐᖏ ᐃᖃᓇᐃᔭᖅᑏᑦ ᐃᓄᐃᑦ ᐃᖃᓇᐃᔭᖅᑎᐅᓪᓗᑎ ᐊᒻᒪ ᓯᕗᒧᑦᐸᓪᓕᐊᓗᑎ ᐊᒻᒪ ᐱᓕᑦᓯᓪᓗᑎ 
ᐊᑭᓕᑦᓴᓂ. ᑭᖑᕙᒐᓚᒃᑲᓗᐊᕐᓱᑎ ᑭᓯᐊᓂ ᑭᓇᒃᑯᑐᐃᓐᓇᐃ ᐱᕙᓪᓕᐊᓕᕐᒪᒋᑦ ᐊᒻᒪ ᓂᕆᐅᓇᕋᓗᐊᕐᓱᓂ 
ᐊᑭᓕᖅᓱᐃᕙᓪᓕᐊᓂᐊᕐᓂᖏᓂ ᐅᕝᕙᓗ ᐃᐱᕋᐃᓐᓇᖅᑕᐅᓚᖓᕙᑦ. 
 
ᑭᓯᒥ ᑕᐃᒪᐃᑦᑎᓪᓗᒍ, ᑐᓴᖃᐅᒐᒃᑯ ᒥᓂᔅᑕ ᓈᓚᐅᑎᒃᑰᑎᓗᒍ ᐅᓪᓛᖅ ᐊᒻᒪ ᒥᓂᔅᑕ ᐊᓄᕈᐊᖅ ᐊᑎᓕᐅᖅᓂᒥᓂᖓ 
ᐅᑯᓇᓂ ᖃᓄᐃᑉᐸᓪᓕᐊᓂᖏᓄ ᐅᑯᓇᓂ ᒫᓂᑑᐸᐅᑉ ᒐᕙᒪᖓ ᐅᑯᓇᓂ ᐅᐊᔭᖃᖅᑎᑕᐅᓂᖏᓄ ᐅᕝᕙᓗ 
ᓇᓪᓕᐊᓃᓐᓂᑎᓂ ᐊᒻᒪ ᒥᓂᔅᑕ ᐅᖃᐅᓯᖃᖅᑎᓪᓗᒍ ᐅᖃᐅᑎᖏᓂ ᐅᓛᖅ ᐃᑯᒻᒪᖁᑎᖃᓂᖅᓂ ᓄᓇᕗᒥ ᐊᒻᒪ 
ᐃᓱᒪᒋᓪᓗᒍ ᑕᐃᓐᓇ ᐅᐊᔭᖃᑎᑕᐅᓂᖅ ᓴᓇᔭᐅᓂᐊᕐᓗᓂ ᒫᓂᑐᐸᒦᖔᖅᓗᓂ. 
 
ᑭᓯᒥ ᑕᐃᒪᐃᑦᑎᓪᓗᒍ ᐅᐊᔭᖃᖅᑎᑕᐅᓂᖅ ᓴᓇᔭᐅᕙᓪᓕᐊᔪ ᓄᓇᕗᒥ ᑭᕙᓪᓕᖅᒧ. ᑕᐃᒪᑦᑕᐅᖅ, ᑐᓴᖅᓯᒪᓪᓗᑕ 
ᖃᓄᐃᑑᓂᐊᕐᑐᓂ ᓄᓇᕗᒧ ᐊᒻᒪ ᖃᓄᐃᑉᐸᓪᓕᐊᓂᑦᑎᓂ ᐊᒻᒪ ᖃᓄᐃᓐᓂᕆᓂᐊᖅᑕᑎᓂ ᖃᐅᔨᒪᑦᓱᑎᓗ, 
ᖃᑭᐊᖅᑕᐅᒐᑦᑕ ᑕᐃᒪᖓ ᐱᕙᓪᓕᐊᑎᑦᓯᓯᐊᖏᓂᑦᑎᓂ ᐊᑐᓕᕆᐊᓕᓐᓂᓗ ᓄᓇᕗᒥ. 
 
ᑭᓯᒥ ᐊᑕᐅᓯᖅ ᐊᑐᓕᖁᔭᐅᔪᓂ ᑕᐃᓐᓇ ᒥᓂᔅᑕᐅᑉ ᐅᖃᐅᓯᕆᖃᐅᔭᖓ ᐅᓛᖅ ᐃᒪᐃᑦᑑᖃᐅᔪᖅ 
ᐅᖅᓱᐊᓗᖅᑐᖅᑐ-ᐃᑯᒻᒪᖁᑎᖃᑎᑕᐅᓂᖅ. ᐅᕙᒍᑦ ᐊᖁᑎᖃᓗᐊᓂᕆᕙᑕᕗ ᐅᑯᓇᓂ ᐅᖅᓱᐊᓗᓕᕆᓂᖅᓄ 
ᐊᑑᑎᖏᓐᓇᐸᓐᓂᐊᕋᑎᒍ ᐊᒻᒪ ᓱᕈᐃᕙᓪᓕᐊᓗᓂ ᐊᕙᑖᓂ ᖃᐅᔨᒪᑦᓱᖓᓗ ᒥᓂᔅᑕ ᐅᖃᐅᓯᖃᔾᔮᓇᓂ ᓈᓚᐅᑎᒃᑯ  

ᑭᓯᒥ ᑭᓇᑭᐊᖅ ᖃᖓᑐᐃᓐᓇᖅ ᐃᓱᒪᖅᓴᖅᓯᐅᕆᐊᖃᓐᓂᐊᒪ ᐊᒻᒪ ᒐᕙᒪᓕᕆᔨᑦ ᓂᕈᐊᖅᑕᐅᕙᑦᓱᑎ 
ᐃᓱᒪᖅᓴᖅᓯᐅᓚᐅᕐᓱᑎ ᐊᒻᒪ ᖃᓄᖅᑑᐸᑦᓱᑎ ᐅᑯᓇᓂ ᓴᓇᓂᖅᒥ ᓴᐳᓗᔭᖅᒥ ᓄᓇᕗᒥ. 
 
ᖃᐅᔨᒪᑦᓱᖓ ᐅᖃᐅᓯᖓ ᑲᑉᐱᐊᓇᒦ, ᓴᐳᓗᔭᖅ, ᓄᓇᕗᒥ ᑭᓯᐊᓂ ᐱᔪᓐᓇᕈᒪᓪᓗᑎ ᐃᒻᒥᓂᖅᓱᓗᑎ ᐊᒻᒪ ᐃᒻᒪᖃ 
ᓴᓇᓂᐊᕈᑦᑕ ᐊᐅᓚᐅᑎᖃᕕᖕᒥ ᒫᓂᑑᐸᒥ ᓱᒻᒪᓪᓕ ᐱᔪᓐᓇᖏᓚᒍ ᐃᑯᒻᒪᖁᑎᓄᖓᔪᓂ ᒥᐊᓕᒐᐃᑦ ᓄᓇᖏᓐᓂ. 
 
ᑕᐃᒪ, ᐅᐱᒍᔾᔨᓪᓗᖓ ᒥᓂᔅᑕᓂ ᐱᓕᕆᔪᒥ ᐱᕙᓪᓕᐊᑎᑕᖏᓄ ᐅᑯᓇᓂ ᐃᑯᒻᒪᖁᑎᓕᕆᔨᑯ ᖃᒪᓂᖅᑐᐊᒥ, 
ᐊᐅᓚᔪᓐᓇᖁᓪᓗᒋ ᖃᓄᐃᑉᐸᓪᓕᐊᓂᑦᑎᓂ ᐊᑎᓕᐅᖅᓂ ᐊᒻᒪ ᒥᓂᔅᑕ ᐱᓕᕆᔪᖅ ᒫᓐᓇᐅᔪᖅ ᐃᓱᒪᒋᐊᖓᓂ 
ᑕᐃᒃᑯᓂᖓ ᐅᖅᓱᐊᓗᖅᑐᖅᑐ-ᐃᑯᒻᒪᖁᑎᖃᑎᑕᐅᓂᖅ ᐊᒻᒪ ᓴᐳᓗᔭᖅᓂ ᓄᓇᕗᒥ ᐅᔨᕆᔭᖃᑐᐃᓐᓇᐅᓪᓗᑕ, 
ᐃᓱᒫᓘᑎᒋᒐᑦᑎᒍ ᐊᒻᒪ ᐃᓱᒪᒋᑦᓱᑎᒍᑦᑕᐅᖅ ᐊᕙᑖ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗ. 
 
ᒪᓕᒐᓕᐅᖅᑏᖅ ᐅᓂᒃᑳᖓᑦ 056–1(6): ᐱᔭᑦᓴᖃᓯᐊᖏᓐᓃᑦ ᓄᓇᓕᑭᓐᓂᖅᓴᓂ ᓄᑦᑎᑎᖅᕕᐅᓯᒪᖏᑦᑐᓂ 
ᓄᓇᓕᐅᔪᓂ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᑳ, ᐃᓄᐃᓪᓗ ᓄᓇᕗᒥ. ᑭᒡᒐᖅᑐᐃᓪᓗᖓ 
ᐅᑯᓇᓂ ᓄᓇᓕᑭᓐᓂᖅᓴᓂ ᐊᒻᒪ ᐱᓗᐊᖅᑐᒥ ᓄᑦᑎᑎᖅᕕᐅᓯᒪᖏᑦᑐᓂ ᓄᓇᓕᖕᓂ ᐅᖃᐅᓯᖃᕈᒪᓪᓗᖓ 
ᐃᓄᐃᓴᑦᑐᓂ ᐅᖃᐅᓯᑦᓴᓂ ᐃᓕᖓᓂᖃᕐᑐᓂ ᐊᐅᓚᓂᖏᓄ ᐅᑯᓇᓂ ᓄᓇᕗ ᒐᕙᒪ. 
 
ᑕᐃᒪᖓ ᓄᓇᕗ ᒐᕙᒪ ᓴᕿᓚᐅᖅᓯᒪᒻᒪᓂ 1999ᒥ ᐱᑕᖃᕐᓯᒪᔪᒋᐊᓪᓚᐅᓕᕐᒪ ᐊᒥᓱᓂ ᐱᓕᕆᔭᐅᓯᒪᔪᓂ ᐊᒻᒪ 
ᐱᓗᐊᖅᑐᒥ ᐊᑦᑐᐃᓂᖃᕐᑐᓂ ᓄᓇᓕᑭᓐᓂᖅᓴᐅᔪᓂ. ᐃᓱᐃᓴᑦᑐᒋᐊᓪᓚᐅᒻᒪᑕ ᑮᓇᐅᔭᑦᓴᓕᐅᖅᓂᓄ ᐱᔭᑦᓴᓂ 
ᐅᑯᓇᓂ ᓄᑦᑎᑎᖅᕕᐅᓯᒪᖏᑦᑐᓂ ᐱᓪᓗᒍ ᐊᒥᓱᐃᑦ ᐱᔭᑦᓴᕋᓴᐃᑦ ᐱᓇᐊᕆᐊᖃᕐᒪᒋᑦ. ᐊᒥᓱᐊᖅᑎᒐᓚ 
ᐊᑑᑎᓯᒪᓕᕐᒪᑕ ᐃᓄᐃᑦ ᓄᓇᓕᑎᖕᓂ ᐅᖃᖅᓯᒪᓕᕐᑐᐃ ᐅᕙᓄ ᐊᒻᒪ ᐅᖃᐅᓯᕆᒐᓛᓛᖅᓱᒍ ᐅᑯᓇᓂ 
ᐅᖃᐅᓯᑦᓴᒃᑲᓂ ᑕᕙᓂ ᐱᓇᓱᐊᕈᓯᖅᒥ.  
 
ᐃᓛᖃᐃ ᐊᑦᑐᐃᓂᖃᕐᓂᐊᕐᑐ ᐊᑦᑐᐃᓂᖃᕐᓂᐊᕐᑐᒃᓴᐅᔪᖅ ᒐᕙᒪᒥᒃ ᐃᖅᑲᓇᐃᔭᖅᑎᖏᓐᓂᓪᓗ. 
ᐋᓐᓂᖅᓯᒪᓐᖏᒃᑲᓗᐊᖅᑐᖓ ᑭᓇᑐᐃᓐᓇᕐᒥᒃ ᑭᓯᐊᓂᓕ ᓴᓇᔪᒥᓂᐅᓚᐳᖅᑎᓪᓗᖓ ᒐᕙᒪᖓᓐᓂ ᓄᓇᕗᑦ 
ᐅᖃᓪᓚᒃᑖᓚᐅᖅᓯᒪᒐᑦᑕ ᐱᓕᕆᐊᖃᑎᒌᓚᖓᒋᐊᒥᒃ ᐱᓕᕆᖃᑕᐅᔪᓕᒫᓂᒃ. ᑕᐃᒪᐃᓐᖏᒻᒪᑦ ᐅᓪᓗᒥᐅᔪᖅ 
ᑕᒪᓐᓇᓗ ᐊᑲᐅᓐᖏᓕᐅᕈᑎᒋᒐᒃᑯ. ᒪᑯᐅ ᐅᖃᐅᓯᕆᓂᐊᕐᐸᒃᑲ ᐱᓇᓱᐊᕈᓯᕆᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᓴᖃᒃᑲᓐᓂᖅᐹᑦ ᒪᓕᒐᓕᐅᖅᑏᑦ? ᐱᑕᖃᓐᖏᑉᐸᑦ ᓯᕗᒧᐊᓐᓂᐊᕋᑦᑕ ᑲᑎᒻᒪᓪᔪᑎᒃᓴᖅ 4ᒧᑦ. 
ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᓄᑦ. ᑲᑎᒻᒪᔾᔪᑎᒃᓴᖅ 5. ᐃᓕᑕᖅᓯᓂ ᐳᓛᖅᑎᓂᒃ ᐳᓛᕐᕕᒻᒥ. ᓯᕗᓕᖅᑎ. 
 

ᑲᑎᒻᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᖅᑎᓂᒃ ᐳᓛᕐᕕᒻᒥ 
 
ᓯᕗᓕᖅᑎ ᐹ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐃᓕᑲᖅᓯᒍᒪᒐᒪ ᓂᕈᐊᖅᕕᐅᕕᒋᓯᒪᔭᓐᓂ. ᓯᕗᓪᓕᕐᒥ 
ᐃᓕᑕᕆᒍᒪᔭᕋ ᑎᑎᕋᖅᑎ ᓄᓇᕘᒧᑦ, ᔨᒻ ᐱᐅᓪ, ᖃᐅᔨᒪᔭᐅᒻᒪᕆᑦᑐᖅ ᑎᑎᕋᖅᓯᒪᖓᖏᓐᓄᑦ. ᑕᓪᓕᒥᕐᒥᑕᒫᖅ  

ᐅᖃᓕᒫᕈᒪᑉᐸᑦᑐᖓ ᑎᑎᕋᖅᑕᒥᓂᖏᓐᓂᒃ. ᐊᒻᒪᓗ ᑐᖏᓕᐊ ᓄᓇᓕᒻᒥᐅᑕᒻᒪᕆᒃ ᐱᓕᕆᖃᑦᑕᖅᓯᒪᔪᒻᒪᕆ 
ᓂᕈᐊᕐᑕᐅᕕᒋᓯᒪᔭᓐᓂ, ᒪᐅᔾ ᓚᓛᓐᑦ ᐱᓕᕇᓐᓇᐸᑦᑐᖅ ᓄᓇᓕᑦᑎᓐᓄᑦ. ᖁᔭᓐᓇᒦᒻᒪᕆᒃ ᐃᑲᔪᖅᓯᒪᔪᒻᒪᕆᐅᒐᕕᑦ 
ᐊᕐᕌᒎᓕᖅᑐᓂᒃ ᐱᖓᓱᓂᒃ, ᐅᖃᐅᔾᔪᐃᒋᐊᖅᓯᒪᖃᑦᑕᕋᕕᑦ ᐊᓈᓇᑎᑐᑦ ᐊᒻᒪᓗ ᓇᓪᓕᓐᓂᕆᔭᓐᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᑲᑎᒻᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᖅᑎᓂᒃ ᐳᓛᕐᕕᒻᒥ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᕐᒥ ᐃᓕᑕᖅᓯᒍᒪᔪᖓ ᐹᑐᕆᓴ ᐱᐅᓪ ᓰᐲᓰᒃᑯᓐᓂ 
ᐅᑭᐅᖅᑕᖅᑐᒥᒃ ᓵᓚᖃᐅᓯᐊᓚᐅᕐᒪᑦ ᓇᒻᒥᓂᖅ ᐱᓕᕆᓯᒪᒻᒪᕆᒃᑕᖏᓐᓄᑦ ᐃᓚᓕᐅᑎᕙᑦᑐᓂᒃ ᐱᒍᓐᓇᕐᓂᐊᓄᑦ 
ᓰᐲᓰᒃᑯᑦ ᐅᑭᐅᖅᑕᖅᑐᒥᒃ ᑕᒫᓂ ᐱᓇᓱᐊᒐᒃᓴᖏᓐᓂ ᐊᒻᒪᓗ ᓄᓇᕘᒥᒃ. ᖁᔭᓐᓇᒦᕈᒪᔭᕋ ᐸᑐᕆᓴ ᐱᐅᓪ 
ᐳᓛᕐᕕᒻᒧᑦ; ᐱᕙᓪᓕᐊᔪᓕᕆᕕᒻᒦᑦᑐᖅ ᒫᓐᓇᐅᔪᖅ. 
 
ᐊᒻᒪᓗ, ᐅᖃᖅᑏ, ᑐᓐᖓᓱᑦᑎᒍᒪᒻᒥᔭᕋ ᐳᓛᕐᕕᒻᒧᑦ ᐃᒃᓯᕙᐅᑕᐅᔪᖅ ᓂᐊᖁᓐᖒᑉ ᐃᓕᓐᓂᐊᑐᓕᕆᔨᖓᓐᓂ, ᐄᕙ 
ᒪᐃᑯᓪ ᓂᐊᖁᓐᖒᒥᐅᑕᐅᓪᓗᓂ ᓂᕈᐊᕐᕕᒋᓯᒪᔭᓐᓃᓐᖔᖅᓱᓂᓗ. ᑐᓐᖓᓱᒋᑦ ᐄᕚ ᐳᓛᕐᕕᒻᒧᑦ.  
 
ᐃᓚᐃᓐᓈᕋᔭᖅᐸᓪᓚᐃᒐᒪ ᑐᓐᖓᓱᑦᑎᖃᑕᐅᓐᖏᒃᑯᒪ ᓯᔪᓕᖅᑎᑎᓐᓂ ᒪᐅᔾ ᓚᓛᓐᒥᒃ. ᑭᒃᑯᓕᒫᓄᑦ ᐊᒻᒪᓗ 
ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒦᑦᑐᓂᒃ, ᒪᐅᔾ ᓚᓛᓐᑦ ᐅᓇᓕᐅᖃᑕᐅᓚᐅᖅᓯᒪᔪᖅ ᐅᓇᕕᒡᔪᐊᖅᑎᓪᓗᒋᑦ 
ᑐᖏᓕᐊᓂ ᐃᓅᖃᑕᐅᔪᖅ ᓱᓕ ᐅᓄᓐᖏᑦᓱᓗ ᑲᓇᑕᒥᒃ. ᑖᓐᓈ ᐃᓕᑕᕆᔭᐅᓯᒪᕗᖅ ᓖᔾᔭᒃᑯᓐᓄᑦ ᑲᓇᑕᒥᒃ ᐊᒻᒪᓗ 
ᐹᓪ ᑎᒃᑯᐊᖅᓯᖅᑲᐅᒻᒪᑦ ᐅᖃᖅᑏ, ᓄᓇᓕᓐᓄᑦ ᐱᓕᕆᓯᒪᔪᒻᒪᕆᐅᔪᖅ ᐊᕐᕌᒍᑕᒫᖅ ᐱᖃᑕᐅᕙᑦᑐᓂ ᐃᖃᓗᓐᓂ 
ᓅᕕᑉᐱᕆ 11 ᐃᖅᑲᐅᒪᓐᓇᐅᑎᓪᓗᒍ ᐅᓇᑕᓚᐅᖅᑐᒥᓂᕐᓂᒃ. ᑐᓐᖓᓱᑦᑎᒍᒪᒻᒥᔭᕋ ᒪᐅᔾ ᒪᓕᒐᓕᐅᕐᕕᒻᒧᑦ ᐊᒻᒪᓗ 
ᐱᑖᖃᑦᑕᖅᓯᒪᔪᖅ ᑎᑎᕋᖅᑎ ᓄᓇᑦᓯᐊᖅ ᓅᔅᑯᓐᓄᑦ ᔨᒻ ᐱᐊ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᑲᑎᒻᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᖅᑎᓂᒃ ᐳᓛᕐᕕᒻᒦᑦᑐᓂᒃ. ᑲᑎᒻᒪᔾ)ᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᓗᒃ. 
 

ᑲᑎᒻᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 040–1(6): ᑐᓴᖅᑎᑕᐅᒋᐊᕐᓂᖅ ᓴᐃᓐ ᑐᕇᓴᐅᑉ ᐃᓪᓗᖃᕐᕕᖏᔮᓂ 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᐸᕋ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ. ᐱᔾᔪᑎᓕᒃ ᓴᐃᓐ 
ᑐᕇᓴᐅᑦ ᐃᓪᓗᖃᕐᕕᒋᔮᓂ ᐃᒡᓗᓕᒑᕐᔪᒻᒥ. ᐊᐱᕆᔪᒪᔪᖓ ᑐᓴᖅᑎᑕᐅᒋᐊᕈᓐᓇᕐᒪᖔᑕ ᑕᐃᒃᑯᒥᖓ 
ᐃᒡᓗᖃᕐᕕᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᑭᐅᓪᕕ ᐃᖕ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᖅᐳᖅ ᐅᑎᖅᓯᒪᒋᐊᖅ. ᓯᕗᓪᓕᕐᒥ ᐅᖃᖅᑏ ᑐᑭᓯᐊᒪᓂᕋ 
ᒪᓕᓪᓗᒍ ᐊᐅᓚᔪᖅ ᐱᓕᕆᐊᖓᑦ ᐃᒡᓗᖃᕐᕕᒋᔭᐅᔪᒧᑦ ᐊᑎᓕᐅᖅᑕᐅᓯᒪᓕᕐᒪᑦ ᐃᑲᔪᖅᓱᖅᑐᓂᓪᓗ ᐱᔾᔪᑎᒋᓪᓗ  

ᐊᖏᓂᕆᔮ ᐃᓪᓗᖃᕐᕕᒋᔭᐅᔫᑉ. 
 
ᐊᑕᐅᓯᖅ ᐋᖅᑭᑦᑕᐅᓚᐅᖅᐳᕐᓕ ᐱᓇᓱᐊᕈᓯᕆᓚᐅᖅᑕᑎᓐᓂ. ᒫᓐᓇᓕ ᐅᖃᓕᒪᐅᑕᐅᕗᖅ 
ᑳᓐᑐᕌᒃᑖᕐᓂᒃᓴᐅᒍᓐᓇᖅᑐᒥᒃ ᐱᔨᑦᓯᕋᐅᑎᓄᑦ ᐃᒡᓗᓕᒑᕐᔪᒻᒥ ᐱᕙᓪᓕᐊᑎᑦᓯᓂᕐᓄᑦ ᑯᐊᐸᕇᓴᖓᓂᒃ 
ᓯᕗᒧᐊᖁᓪᓗᒋᑦ ᑎᑎᖅᑐᒐᓕᐅᖁᓪᓗᒋᑦ ᐃᓪᓗᖑᐊᓱᖓᕐᓂᒃ ᐃᒡᓗᖃᕐᕕᐅᓂᐊᖅᑐᒧᑦ ᐱᓕᕆᓯᓐᓈᖅᑎᓪᓗᑕ 
ᓇᓗᓇᐃᕆᓂᕐᒥᒃ ᐊᑐᖅᑐᐊᕐᓂᕐᒥᒃ ᓄᖑᑉᐸᓪᓕᐊᖏᓐᓈᖅᑐᒥᒃ ᐊᑭᖏᓐᓂᒃ ᕿᒥᕐᕈᔭᐅᓂᖓᓂᒃ 
ᑮᓇᐅᔭᖃᖅᑎᑕᐅᓚᐅᓐᖏᓐᓂᐊᓂ ᐃᒡᓗᖃᕐᕕᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᐱᕆᒃᑲᓐᓂᕈᒪᒐᒪ ᐃᓚᒋᐊᕈᒻᒥ ᐊᐱᖅᑯᒻᒥ ᒥᓂᔅᑕᒧᑦ. 
ᐃᓱᒪᓕᐅᕆᒐᒧᐊᕐᒪᑦ ᓂᐅᕕᖅᐸᓪᓕᐊᓂᐊᕐᒪᖔᑦ ᐊᑐᖅᑐᐊᕐᓗᓂ ᓄᖑᑉᐸᓪᓕᐊᖏᓐᓇᖅᑐᓂᒃ ᐅᕝᕙᓘᓐᓃᑦ 
ᓂᐅᕕᖔᕐᓂᐊᕐᓗᓂ ᐃᓪᓗᖁᑎᒋᔭᒥᒃ. ᖃᖓᓕ ᐃᓱᓕᓐᓂᐊᖅᐸᑦ ᐋᔩᕈᑎᒋᔭᓯ ᑖᑦᓱᒧᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᒋᐊᕐᓂᐊᕐᐳᖅ ᐱᓯᒪᓕᕈᑦᑎᒍ ᑎᑎᑐᒐᓕᐊᖑᓯᒪᔪᑦ ᐊᒻᒪᓗ 
ᐊᑕᖏᖅᓯᒪᓂᖓ ᐱᓕᕆᐊᑦᓴᐅᔫᑉ. ᓇᓗᓇᐃᖅᑕᐅᒪᓕᕐᒪᑦ ᐊᖏᓂᕆᓂᐊᖅᑕᖓ, ᓇᓗᓇᓐᖏᓚᖅ ᑮᓇᐅᔭᖅᑐᕐᓂᐊ 
ᒪᓕᓐᓂᐊᖅᐳᖅ ᓇᓗᓇᐃᖅᑕᐅᒋᐊᕐᓂᖓᓂᒃ ᐃᒡᓗᑦᓴᐅᑉ ᖃᓄᐃᓐᓂᕆᓂᐊᖅᑕᖓᓂᒃ. 
 
ᑕᐃᒪᐃᒻᒪᑦ ᑳᑦᑐᕌᑎᒍᑦ ᐱᔨᑦᓯᕋᐅᑎᓄᑦ ᐊᖏᖃᑎᒌᒍᑎᖃᕋᒧᐊᖅᐳᒍᑦ ᑕᒪᓐᓇ ᑕᐃᒪᐃᖁᓪᓗᒍ. ᐊᒻᒪᓗ 
ᑕᐃᒪᐃᑉᐸᓪᓕᐊᓕᖅᑎᓪᓗᒍ ᐅᕙᑦᑎᓐᓂ ᐱᕕᖃᖅᑎᑦᓯᕗᖅ ᕿᒥᕐᕈᒋᐊᑦᓯᐊᕐᓂᕐᒥᒃ ᕿᒥᕐᕈᒋᐊᕐᓂᐊᕋᑦᑕ ᓱᓇᓂᒃ 
ᐃᓱᒪᖅᓲᑎᖃᐳᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕈᓐᓇᖅᐹ ᐃᒡᓗᒃᓴᖅ ᐊᐅᓪᓚᖅᑎᑕᐅᒍᓐᓇᓂᕐᓗᓂ 
ᓴᓇ.ᔭᐅᒍᓐᓇᓕᕐᓗᓂ ᐊᐅᔭᒃᑯᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐄ, ᒐᕙᒪᕗᑦ ᑕᐃᒃᓱᒥᖓ ᐃᒡᓗᒃᓴᖃᕈᒪᕗᑦ ᐊᒻᒪᓗ 
ᐃᓪᓗᑦᓴᓂᒃ ᐅᒥᐅᕐᔪᐊᒃᑰᖅᑐᒃᓴᓂᒃ ᓈᒻᒪᓈᕆᐊᕆᒍᒪᕗᑦ. ᑕᐃᒪᐃᒻᒪᑦ ᓯᕗᒧᐊᒋᐊᖅᓯᒪᕗᒍᑦ, ᐊᔪᓕᖁᓇᒋᑦ ᑕᒪᓐᓇ 
ᓇᓗᓇᐃᕆᒋᐸᕋᓱᐊᕐᓂᑎᓐᓂ ᓇᒻᒥᓂᕆᓪᓚᑦᑖᕐᓂᐊᕐᒪᖔᑦᑎᒍ ᐃᓪᓗᖁᑎᒃᓴᖅ ᓴᓇᔭᐅᒌᖅᓯᒪᓕᖅᑲᑦ ᐅᕝᕙᓘᓐᓃᑦ 
ᐊᑐᖅᑐᐊᕐᓂᐊᕐᒪᖔᑕ ᓄᖑᑉᐸᓪᓕᐊᖏᓐᓇᖅᑐᓂᒃ ᓂᐅᕕᖅᐸᓪᓕᐊᖔᕐᓗᑕ ᑕᐃᒃᓱᒥᖓ ᐃᒡᓗᒃᓴᒥᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᖁᑏᑦ. ᒪᒃᓚᐃᓐ. 
 
ᐊᐱᖅᑯᑦ 041–1(6): ᑮᓇᐅᔾᔭᓵᑦ ᐊᒻᒪᓗ ᐃᑲᔫᑎᑦ ᐊᖏᔪᖅᑲᐅᑎᓂᖅᓴᐃᑦ ᓄᓇᕗᑦ ᒐᕙᒪᒧᑦ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᐊᐱᖅᑯᑎᒐᓕ ᐅᓪᓗᒥ ᒥᓂᔅᓴᒧᑦ ᑲᒪᒋᔭᖃᖅᑐᒧᑦ ᐊᖏᔪᖅᑲᐅᑎᓂᒃ 
ᐃᖅᑲᓇᐃᔭᖅᑐᓕᕆᔨᓕᕆᔨᓂᒃ. ᓯᕗᓕᖅᑎᖃᐃ ᐱᓕᕆᐊᖃᖅᐳᖅ.  
 

 



ᓇᒃᑲᔾᔭᐅ, ᐄᐳᕈ 29, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   141 
 

ᒥᓂᔅᑕ ᓴᖅᑭᑦᑎᑦᓯᔪᓐᓇᖅᑲᖃᐃ ᒪᓕᒐᓕᐅᕐᕕᒻᒥ, ᖃᐅᔨᒪᔭᑦᓴᓂᒃ ᑮᓇᐅᒡᔭᓵᖏᓐᓂᒃ ᐃᑲᔫᑎᖏᓂᓪᓗ 
ᑐᓂᔭᐅᕙᑦᑐᓂᒃ ᒥᓂᔅᑕᐃᑦ ᑐᖏᓕᖏᓐᓄᑦ ᐊᒻᒪᓗ ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᓐᓄᑦ ᒐᕙᒪᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᒪᑐᐃᖓᑦᑎᐊᕐᓂᐊᖅᑐᖓ ᓴᖅᑭᑎᑦᑎᓂᕐᒥᒃ ᑮᓇᐅᔾᔭᓵᓂᑦ, 
ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑕᒪᑐᒨᓇ ᐊᐱᕆᕗᖓ ᐃᑲᔫᑎᓂᑦ, ᒥᓂᔅᑕ ᓴᖅᑭᑎᑦᑎᔪᓐᓇᕆᕚ  ᒥᓂᔅᑕᐃᑦ 
ᑐᖏᓕᖏᓐᓄᑦ ᐊᒻᒪᓗ ᒥᓂᔅᑕᐃᑦ ᑐᑭᓕᖏᑦ ᐃᑲᔪᖅᑎᖏᓪᓗ ᐃᑦᑐᖅᓯᐅᑎᒥᒃ ᐃᓚᒋᐊᕈᑎᑖᖅᐸᒻᒪᖔᑕ ᐊᒻᒪ 
ᖃᑦᑎᕌᕐᒪᖔᑕ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᒃᓖᓐ. ᒪᕐᕉᒻᒪᑎᒃ ᐊᐱᖅᑯᑎᖏᑦ ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᑕᒪᒃᑯᓂᓐᖓ ᐃᑲᔫᑎᓂᑦ ᐅᖃᖃᑎᖃᕐᓂᖅᑕᖃᖅᐳᖅ ᒫᓐᓇᐅᔪᖅ. 
ᐃᓚᖏᑦ ᐃᑲᔫᑎᑦ ᐊᐃᕙᔾᔪᑎᒋᒃᑲᓐᓂᕋᓱᒃᐸᕗᑦ ᐊᒻᒪ ᑮᓇᐅᔭᖅᑐᓐᖏᓐᓂᖅᓴᐅᔾᔪᑎᒋᓇᓱᒃᑐᑎᒍ ᒐᕙᒪᑦᑎᓐᓄᑦ. 
 
ᑖᒃᑯᐊ ᐅᖃᖃᑎᒌᓐᓃᖅ ᐃᓱᓕᑉᐸᑕ ᒪᑐᐃᖓᑦᑎᐊᑐᐃᓐᓇᖅᑐᖓ ᓴᖅᑭᑎᑦᑎᓂᕐᒥᒃ ᑎᑎᖅᑲᓂᑦ 
ᑕᒪᒃᑯᓇᓐᖔᖅᑐᓂᑦ ᐅᖃᖃᑎᒌᓐᓂᐅᔪᓂᑦ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᐅᒻᒪᑦ ᐊᐱᕆᖅᑲᐅᔪᖓ ᐃᑲᔫᕈᑏᑦ ᒥᒃᓵᓄᑦ, ᓴᖅᑭᑦᑎᑦᓯᒍᓐᓇᕆᕙᓕ 
ᒥᓂᔅᑕᐃᑦ ᑐᖏᓕᖏᑦ ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᓪᓗ ᐱᕙᒻᒪᖔᑕ ᐃᓚᒋᐊᖅᓯᒪᔪᓂᒃ 
ᐃᖅᑲᓇᐃᔭᕈᓐᓃᖅᑐᖅᓯᐅᑎᓂᒃ ᐊᒻᒪᓗ ᖃᓄᑎᒋᑦ ᑕᒪᓐᓇ ᑮᓇᐅᔭᖅᑐᕐᓇᐅᒻᒪᖔᖅ ᒐᕙᒪᑦᑎᓄᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 042–1(6): ᖃᑦᓯᐅᓂᖏᑦ ᒪᓕᒐᓕᕆᔨᐅᕙᑦ ᐊᔾᔨᐅᓐᖏᑦᑐᓂᒃ ᓄᓇᕘᒥᒃ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᕙᕋ ᒥᓂᔅᑕᖓᑦ ᒪᓕᒐᓕᕆᓂᕐᒧᑦ. ᐊᐱᖅᑯᑎᒐ ᐃᑲᔫᖅᑏᑦ 
ᒥᒃᓵᓄᒃ ᐱᕋᔭᑦᑕᐃᓕᒪᑎᑕᐅᓯᒪᔪᓄᑦ. ᖃᑦᓯᐅᕙᑦ ᐃᑲᔪᖅᑏᑦ ᐱᕋᔭᑦᑕᐃᓕᒪᑎᑕᐅᓯᒪᔪᓄᑦ ᓄᓇᓕᓐᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᓂᕐᒧᑦ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᑕᖃᖅᒪ ᐊᔾᔨᒌᖏᑦᑐᓂ ᐃᓂᑦᓴᓂ ᐊᑐᖅᑐᓂ 
ᑕᕝᕙᓂ ᐱᔭᑦᓴᒥ. ᐅᖃᐅᓯᖃᕆᐊᕈᓐᓇᖄ ᐅᖃᐅᓯᕆᔭᖓᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᐱᐅᔪᖅ ᑐᓴᕆᐊᒥ ᐊᔾᔨᒌᖏᑦᑐ ᐃᓂᑦᓴᓂ ᐅᑯᓇᓂ ᓄᓇᓕᖕᓂ 
ᑭᓯᒥ ᑕᑯᖏᑕᒃᑲ ᑭᒡᒐᑐᖅᑕᑲᓄᖓᔪᑦ. ᐅᖃᐅᓯᖃᕐᑐᖓ ᐅᑯᓇᓂ ᓄᓇᓕᖕᓂ ᐃᖃᖅᑐᐃᓂᓕᕆᓂᖅᒧ ᖃᐅᔨᓴᖅᑎᓂ  

ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓚᕆᖏᒃᑲᓗᐊᕐᑐᖓ ᖃᑦᓯᐅᓂᖏᓂ. 
ᐱᓯᒪᖏᓇᒃᑭ ᑐᑭᓯᒍᑎᖏ ᐅᕙᓐᓂ. ᐱᓕᒍᓐᓇᓂᐊᕐᑕᕋ ᒪᓕᒐᓕᐅᖅᑎ ᐱᓯᒪᓕᑐᐊᕈᒃᑭ ᓇᓕᖃᖏᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐊᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓛᖃᐄ ᑕᓪᓕᒪᐅᕙᓪᓚᐃᔪᐃ ᐅᕝᕙᓗ ᐃᓄᐃᓴᓐᓂᕐᓴᐅᖏᑉᐸᑕ 
ᐃᖃᖅᑐᐃᓕᓂᕆᓂᖅᓂ ᖃᐅᔨᓴᖅᑎᓂ ᓄᓇᕗᖅᐸᓯᒥ. ᐱᑕᖃᕐᐸᓪᓚᐃᔪ ᐊᑕᐅᓯᖅᒥ ᒥᑦᑎᒪᑕᓕᒻᒥ ᐊᒻᒪ 
ᐱᓕᕆᔭᖃᕐᓱᑎ ᖁᑦᑎᓂᖅᐸᖅᐸᓯᒧ. ᑕᐃᓐᓇ ᐃᖃᓇᐃᔭᖅᑎ ᐊᐅᓪᓚᑭᑕᓐᓂᐊᕐᑐ ᓄᓇᓕᖕᓄ ᑭᒡᒐᑐᖅᑕᒃᑲᓄᑦ. 
 
ᑕᐃᒪ ᖃᖓᑕᓂᐅᔪᑦ ᖃᖓᑦᑕᖅᓂᖃᖏᒪᑕ ᒥᑦᑎᒪᑕᓕᒥ ᖁᑦᑎᓂᖅᐹᒧ, ᖃᑦᓯᐊᖅᑎᒐᔪᑦᓱᑎ ᐊᐅᓪᓚᐸᑉᐸᑦ 
ᑖᒃᑯᓄᖓ ᓄᓇᓕᖕᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᓕᕆᔪᒪᔭᕋ ᖃᐅᔨᓴᖅᓗᒍ ᖃᓄᑎᒋ 
ᐊᐅᓪᓚᐸᓐᓂᖏᓂ ᓄᓇᓕᖏᓄ. ᕿᒥᖅᕈᒋᐊᑲᓐᓂᓚᖃᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐃᓂᑦᓴ ᐱᒻᒪᕆᐅᒻᒪ ᐱᓪᓗᒍ ᐱᓕᕆᔭᖃᕐᒪᑕ 
ᐃᖃᖅᑐᐃᓂᖅᓄᖓᔪᓂ. ᐱᓕᕆᔭᖃᕐᒪᑕ ᐃᓄᖕᓂ ᓄᓇᓕᖕᓂ ᐃᖃᑐᖅᑕᐅᔪᑦᓴᓂ. 
 
ᖃᖓᒃᑯᓪᓕ ᖃᐅᔨᓴᖅᓂᖃᓂᐊᒪ ᑕᒪᒃᑯᓂᖓ ᐃᓂᑦᓴᓂ, ᖃᐅᔨᔪᓐᓇᓂᐊᖃ ᖃᑦᓯᐊᕐᑎᕋᔪᑦᓱᑎ 
ᓄᓇᓕᖕᓄᐸᓂᖏᓂ. ᖁᔭᓐᓇᒥ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᑕᐃᒪᐃᒍᓐᓇᓂᐊᕐᑐᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᑐᑐ. 
 
ᐊᐱᖁᑦ 043–1(6): ᑐᑭᓯᒋᐊᕈᑦ ᒐᕙᒪᑐᖃᑯᓐᓂ, ᐊᕕᑦᓯᒪᓂᖏᑎᒍᑦ, ᐊᕕᑦᑐᖅᓯᒪᔪᓂ ᒥᓂᔅᑕᐃᑦ 
ᑲᑎᒪᓂᖓᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᐃᓕᖓᔪᖅ ᒥᓂᔅᑖ ᑮᓇᐅᔭᓕᕆᔨᑯ. ᐅᖃᖅᑎ, ᑐᑭᓯᒪᔭᒃᑯᑦ 
ᑕᐃᓐᓇ ᒥᓂᔅᑕ ᑕᕝᕙᖔᖅᑐ, ᐳᓛᕆᐊᖅᓯᒪᓚᐅᖅᓱᓂ ᑕᐅᓇᓂ, ᐅᑯᓇᓂ ᒐᕙᒪᑐᖃᑯᓐᓂ,ᐊᕕᑦᓯᒪᓂᖏᑎᒍᑦ ᐊᒻᒪ  

ᐊᕕᑦᑐᖅᓯᒪᔪᓂ ᑮᓇᐅᔭᓕᕆᓂᖅᓄ ᒥᓂᔅᑕᐃᑦ ᑲᑎᒪᓂᖃᓚᐅᖅᒪᑕ ᑯᐊᓄᕗᕈᒃ ᓄᐅᕙᐅᓐᓛᓐᒥ. 
 
ᐃᓱᒪᓪᓗᖓ ᐃᒻᒪᖃ ᖃᐅᔨᑲᐃᒋᐊᑲᓂᖃᑦ ᑲᑎᒪᕕᖕᒥ ᖃᓄᐃᓐᓂᕆᓚᐅᖅᑕᖏᓐᓂ ᑲᑎᒪᖃᑎᒋᓂᕆᓚᐅᕐᑕᖏᓐᓂ 
ᐊᒻᒪ ᐃᒻᒪᖃ ᐱᕙᓪᓕᐊᓂᖃᕐᓂᒪᖓᑕ ᐃᓕᖓᓂᖃᕐᑐᓂ ᓄᓇᕗᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓇᖅ ᑐᓴᕐᑎᓯᓂᐊᕆᐊᒥ. ᐅᖃᖅᑎ, ᐊᒥᓱᒋᐊᓪᓚᓐᓂ 
ᐅᖃᐅᓯᑦᓴᖃᓚᐅᖅᑐᐃᑦ, ᐱᓗᐊᖅᑕᕆᔭᐅᓗᓂ ᐅᑯᓇᓂ ᑕᒪᐃᓂ ᒐᕙᒪᓂ ᑕᒪᖅᒥ ᑲᓇᑕᒥ, ᐊᕕᑦᓯᒪᓂᖏᑎᒍᑦ 
ᐊᕕᑦᑐᖅᓯᒪᔪᓂᓗ, ᐃᓕᖓᓗᑎ ᖃᓄᐃᑕᐅᒋᐊᓕᓂ ᐃᓚᖃᕐᑐᓂ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐃᓕᖓᔪᑦ 
ᐊᑭᖏᓂ. 
 
ᑕᐃᒪᓕ, ᐃᓱᒪᒋᔭᐅᓗᐊᓚᐅᖅᑐ ᑕᐃᓐᓇ ᐃᓱᒫᓘᑎ ᑕᒪᐃᓂ ᐊᕕᑦᓯᒪᓂᖏᑎᒍᑦ ᐊᒻᒪ ᐊᕕᑦᑐᖅᓯᒪᔪᓂ. ᐃᒪᐃᒻᒪ 
ᐱᑕᖃᓚᐅᕐᒪ ᐊᑭᑦᑐᐸᓪᓕᐊᑐᐃᓐᓇᕐᑐᓂ ᐊᑭᖏᓂ ᐅᑯᓇᓂ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐊᒻᒪ 
ᐊᕕᑦᓯᒪᓂᖏᑎᒍᑦ ᐊᕕᑦᑐᖅᓯᒪᔪᓂᓗ ᑮᓇᐅᔭᑦᓴᒫᓂ ᐱᔭᕆᐊᑦᑑᔾᔭᐅᓚᐅᖅᒪᑕ ᐱᓕᕆᔭᖃᕐᑎᓗᒋ ᑕᒪᒃᑯᓂᖓ. 
 
ᑕᐃᓐᓇ ᑲᔪᓯᖏᓐᓇᖅᓗᓂ ᐊᖅᕌᒍᓕᒫᒧᑦ, ᑕᕿᑕᒫᑦ ᐃᓚᖓᓐᓂ, ᖃᓄᐃᒋᐊᖅᓱᑎ ᖃᓄᐃᑕᐅᖁᔭᐅᔪᓂ 
ᐋᓐᓂᐊᖃᓐᓇᖏᑦᑐᓕᕆᔨᑯ ᒥᓂᔅᑕᖏ ᐱᓕᕆᓂᖃᕐᓱᑎ ᑮᓇᐅᔭᑦᓴᒫᖏᓐᓄ. 
 
ᑕᐃᒪ ᐃᓱᒪᒋᔭᐅᓗᐊᓚᐅᕐᒪ ᐊᔭᐅᖅᑐᐃᒋᐊᕐᓗᑎ ᐅᑯᓇᓂ ᐊᕕᑦᑐᖅᓯᒪᓂᖏᑦ ᐊᒻᒪ ᐊᕕᑦᑐᖅᓯᒪᓂᖏᑎᒍ 
ᑮᓇᐅᔭᑦᓴᒫᓂ. ᐅᖃᐅᓯᖃᓚᐅᖅᒥᔪᐃ ᐅᑯᓇᓂ ᓄᑖᖅ ᒐᕙᒪᑐᖃᑯ ᖃᖓᑕᓂᖅᓄᖓᔪᓂ ᑖᔅᓂ ᐊᒻᒪ 
ᐊᒥᓱᒋᐊᓪᓚᐃᑦ ᐃᓱᒫᓘᑎᑦ ᓵᖓᓂ ᐱᓂᐊᕐᒪᖓᑕ ᐱᓂᐊᖏᒻᒪᖓᑕ ᐱᑕᖃᕐᓂᐊᑐᑦᓴᐅᕗ ᑎᑎᖅᓯᒪᓗᑎ 
ᖃᓄᐃᓕᒍᑕᐅᓂᑯᓂ ᐊᒻᒪ ᐱᔨᑦᓯᕋᐅᑎᓄ ᐱᓕᑕᐅᓗᑎ. ᐅᖃᐅᑎᔭᐅᓯᒪᓪᓗᑕ ᒥᓂᔅᑕ ᒫᑎᓐᒥ, ᒐᕙᒪᑐᖃᑯ 
ᒥᓂᔅᑕᖓ ᐃᓕᖓᓂᖃᕐᑐᓄ ᖃᖓᑕᓂᖅᓄᖓᔪᓂ ᑖᔅᓂ ᑕᐃᓐᓇ ᕿᒥᖅᕈᓂᐊᕐᓱᓂᐅᒃ, ᐃᓚᖏᓗ ᑐᑭᓯᒍᑎᐅᔪ 
ᓴᕿᖅᓱᑎ ᑐᖔᒍᑦ. ᑕᐃᒪᓕ, ᕿᓚᒥᐅᓗᐊᕐᒪ, ᐅᑯᓇᓂ ᑖᔅᓄᖓᔪᓂ ᒫᓐᓇᐅᔪ. ᕿᒥᕈᒍᓐᓇᓂᕋᔪᒻᒪ ᑕᐃᒃᑯᓂᖓ, 
ᖃᐅᔨᓴᖅᓂᓂ ᑕᐃᑯᐊ ᐃᓚᖏᓂ ᐱᑕᑦᓯᑐᐊᖃ ᐱᑕᖃᓕᑐᐊᖃᓗ ᑐᑭᓯᒍᑎᑦᓴᓂ. 
 
ᐃᓕᖓᓂᖃᕐᑐ ᐅᑯᓄᖓ ᐋᓐᓂᐊᖃᓐᓇᖏᑦᑐᓕᕆᔨᑯᓄ ᑮᓇᐅᔭᓕᕆᓂᖏᓄ ᐊᑲᐅᖏᓕᐅᕈᑎᖏ ᐅᑯᓄᖓ 
ᐊᕕᑦᑐᖅᓯᒪᓂᖏ ᐊᒻᒪ ᐊᕕᖅᓯᒪᓂᖏᑎᒍ, ᖃᐅᔨᓚᐅᖅᑐ ᐊᑲᐅᖏᓕᐅᕈᑎᖃᕆᐊᖏᓂ ᑕᐃᑲᓂ. ᐄᖃᓘᓐᓇ 
ᓂᑲᓇᖅᓴᓚᐅᕐᑐ, ᑭᓯᐊᓂᑦᑕᐅᖅ, ᐱᑕᖃᓪᓚᕆᓚᐅᖏᒻᒪ ᓇᓪᓕᐊᓂ ᐊᑦᑕᑎᓯᐊᕙᓐᓂ ᑮᓇᐅᔭᓂ ᓴᕿᑕᐅᔪᓂ 
ᓵᖓᓐᓄ. ᐅᖃᓚᐅᖅᑐᒐᓗᐊ ᑕᐃᑲᖓ ᒐᕙᒪᑐᖃᑯ ᐃᓱᒪᒋᓯᒪᔭᖓᓂ, ᐅᑕᕿᒋᐊᖏᓐᓂ ᐅᓂᒃᑳᓂ ᑕᐃᑯᐊ ᕈᒪᓇᐅ 
ᑲᑐᔾᔨᖃᑎᒌᓂ ᖃᐅᔨᓴᖅᓂᖃᓚᐅᕐᑐᓂ ᐋᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓂ ᑕᒪᐃᓂ ᑲᓇᑕᒥ ᒫᓐᓇᐅᔪ, 
ᓯᕗᖓᒍᑦ ᒐᕙᒪᑐᖃᑯ ᐱᖏᓐᓂᖏᓂ ᐃᓂᒥ ᖃᓄᐃᓂᕆᕙᑦᑕᖏᓄ ᐃᓕᖓᓂᖃᕐᑐᓂ 
ᐋᓐᓂᐊᖃᓐᓇᖏᑦᑐᓕᕆᓂᖅᓄᑦ ᑮᓇᐅᔭᑦᓴᒫᓄ ᐃᓱᒫᓘᑎᓂ. 
 
ᐃᒪᐃᓕᖓᓗᐊᕐᒪᓕ, ᐅᖃᖅᑎ, ᑕᐃᑯᐊ ᒪᖅᕉᓪᓗᑎ ᐊᖏᓂᖅᓴᐅᓪᓗᑎ ᐱᔭᑦᓴᐅᔪ ᐅᖃᐅᓯᐅᓚᐅᕐᑐ 
ᐅᖃᐅᑎᐅᒐᔪᒃᑲᓗᐊᕐᑎᒋ ᖃᓄᐃᓐᓂᕆᕙᑕᖏ ᐊᒻᒪ ᑮᓇᐅᔭᓕᕆᓂᒧ ᐃᓕᖓᓂᖃᕐᑐᐃ ᐅᑯᓇᓂ ᐊᔾᔨᒌᖏᑦᑐᓂ 
ᐊᕕᑦᑐᖅᓯᒪᓂᖏᑦ ᐊᒻᒪ ᐊᕕᑦᑐᖅᓯᒪᓂᖏᑎᒍ ᐊᒻᒪᓗ ᓯᓚᖅᔪᐊᒥᒪᒥᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᔪᖓᓕ ᐃᒻᒪᖃ ᒥᓂᔅᑕ ᐅᖃᐅᔾᔨᒋᐊᒃᑲᓂᖃᑦ ᐅᕙᑦᑎᓂ ᐅᕝᕙᓗ 
ᐱᓕᑦᓯᓗᓂ ᖃᑦᓯᐅᓂᖏᓂ ᐅᑯᓇᓂ ᑲᑎᖓᔪᓂ ᓄᓇᕗ-ᑲᓇᑕᒥ ᐊᖅᕌᒍᖅᒥ ᖃᐅᔨᓴᖅᓂᓂ 
ᐅᖃᐅᓯᕆᖃᐅᔭᖏᓐᓂ ᐊᖅᕌᓂᓴᐃᑦ ᑮᓇᐅᔭᑦᓴᒫᖏᓄ. ᐃᓛᖃᐃ ᐊᖅᕌᓂᓴᒥᓂ ᑲᒪᒋᔭᐅᑲᓂᓗᑎ. 
 
ᐃᓱᒪᓪᓗᖓ ᐃᒻᒪᖃ ᐱᓕᑦᓯᒍᓐᓇᖃ ᖃᑦᓯᐊᓂᖏ ᑕᐃᑯᐊ ᐊᒻᒪ ᐃᒻᒪᖃ ᐅᖃᐅᓯᐅᓐᓂᖃᓪᓗᓂ 
ᑲᑎᒪᓂᕆᓚᐅᖅᑕᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ.  
 
ᒥᓂᔅᑕ ᑭᐊᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᓇᓗᓇᖅᑐ ᐊᐱᖁᑎ ᐃᓛᖃᐃ. ᑭᓯᒥ ᐃᒪᐃᓕᔪᓐᓇᕐᑐᖓ 
ᐅᖃᐅᓯᕆᔭᐅᓚᐅᖏᑦᑐᖅ ᐱᓗᐊᖅᑐᒥ ᓵᖓᓐᓂ. ᐊᑲᐅᓈᓚᐅᖏᒻᒪ ᐱᓪᓗᒍ ᐱᓕᕆᐊᖃᓚᐅᕋᑦᑕ ᓯᓚᖅᔪᐊᒥ 
ᐊᕕᑦᑐᖅᓯᒪᓂᖏᑦ ᐊᕕᖅᓯᒪᓂᖏᑎᒍ ᐃᓱᒫᓘᑎᓂ. 
 
ᐱᕕᖃᓚᐅᖏᑦᑐᖓ ᐅᖃᖃᑎᖃᕆᐊᒥ ᐃᒻᒥᑰᑐᐊᖃᑎᒋᓗᒍ ᒥᓂᔅᑕ ᐊᒻᒪ ᖃᐅᔨᒪᓚᐅᖅᓱᓂᓗ, ᒪᓕᒐᐅᖅᑎᓪᓗ 
ᖃᐅᔨᒪᑦᓱᑎ ᐊᒡᒋᐸᓪᓕᐊᓂᑦᑎᓂ ᓄᖑᐊᓄᑦ ᐅᓂᒃᑳᓐᓂᒧ ᐅᑯᓇᓂ ᐃᓱᒪᒋᔭᒥ ᐊᒻᒪ ᐊᑐᓯᕙᓪᓕᐊᓚᓕᓱᓂ 
ᐊᑲᐅᓈᓯᐸ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑭᖑᓪᓕᖅᐹᕆᖏᓇᒃᑯ ᐃᓚᒋᐊᕈᑎᓂ ᐱᐅᖅᓱᐊᓕᕐᓚᖓ ᐊᑕᐅᓯᖅᒥ. 
ᐅᖃᐅᓯᕆᓯᒪᔭᖓ ᒪᓕᑦᑐᒍ ᒥᓂᔅᑕᐅᑉ ᑭᐅᒍᑎᖏᓂ ᖃᖓᒃᑯᑦ ᓂᕆᐅᒋᐊᖃᕿᑕ, ᐅᖃᐅᓯᖃᖃᐅᒻᒪ 
ᑭᖑᓪᓕᖅᐹᖓᓂ ᐅᓂᒃᑳᖓᓂ ᑕᐃᑲᓂ, ᐃᓱᒪᓪᓗᖓ ᖃᖓᒃᑯ ᓂᕆᐅᒋᐊᖃᓐᓂᑎᓂ ᑐᓴᕆᐊᒥ ᐊᒻᒪ 
ᑕᑯᓂᐊᓐᓂᑎᓐᓂ ᑲᑎᒪᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖕ, ᐃᓱᒪᓱᕈᑎᒋᔪᓐᓇᕐᐸᓚᐃᔭᐃᑦ ᑭᐅᒋᐊᖓ ᐊᐱᖁᑎ. ᐃᓱᒪᒋᔭᕋᓕ ᒪᓕᒐᓕᐅᖅᑎ ᐊᔾᔨᓴᖏᓐᓇᖓᓂ 
ᐅᖃᐅᓯᑦᓴᓕ, ᑭᓯᒥ ᐃᓱᒪᖅᓱᖅᑐᑎ ᑭᐅᒋᐊᒥ, ᑲᔪᓯᒋᐊᖅᓗᑎ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᑎᖓᓪᓗᑎ ᐱᓇᓱᐊᕐᓗᑎ ᐅᑯᓇᓂ ᒐᕙᒪᑐᖃᑯᓐᓂ 
ᑮᓇᐅᔭᓕᕆᓂᖅ ᐊᖓᔪᖃᐅᑏ, ᑕᐃᒪᓕ ᐱᑕᖃᕐᒪ ᐃᓱᒪᓘᒥ ᐅᑯᓇᓂ ᐱᓕᕆᓂᖅᓂ ᐅᑐᕋᐅᑎ ᑎᑎᕋᖅᓯᒪᔪᒥ 
ᐃᓚᒋᓕᐅᑎᒪᔪ ᓯᕗᒧᑕᐅᓚᐅᖏᓂᖏᓂ ᑕᒪᒃᑮᓄ ᒥᓂᔅᑖᓄ. ᖃᐅᔨᒪᓪᓗᒋ ᐊᖓᔪᖃᐅᑎᖁᑎᑲ ᐊᑑᑎᓯᒪᒪᑎ 
ᖃᔪᓯᖏᓐᓇᕐᓱᑎ ᐅᖃᖃᑎᒌᓐᓂᓂ ᑕᐃᒃᑯᓂᖓᓚᕆ ᑮᓇᐅᔭᓕᕆᔨ ᑲᓇᑕᒥ ᐊᖓᔪᖃᐅᑎᖏᓂ ᑕᐃᑯᓇᓂ ᐊᒻᒪ 
ᑭᐅᒋᐊᒥᓗ ᐊᑲᐅᒋᖏᓇᑯ ᒫᓐᓇ ᖃᖓᐅᓂᐊᕐᓂᖓᓂ ᐅᓪᓗᖓᓂ ᐱᔪᓐᓇᕐᓯᒍᒪ ᑭᓯᐊᓂ ᐊᐱᕆᔪᓐᓇᕐᑕᑲ 
ᐊᖓᔪᖃᐅᑎᖁᑎᑲ ᐅᑯᓇᓂ ᖃᑦᓯᐅᓂᖏᓂ ᑕᐃᑯᐊ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᒥᐊᑦᑐᖓ ᐊᐱᕆᕋᑖᕋᒪ ᐅᖃᐅᓯᒥᖏᓂ ᑲᑎᒪᒋᐊᕐᓯᒪᑎᓪᓗᒍ ᐊᒻᒪ 
ᖃᓄᐃᑦᑐᒥᓂᐅᓗᑎ ᐅᖃᖃᐅᒪ ᐊᒻᒪ ᑕᐃᒪᐃᒧ ᐊᐱᕆᕋᑖᖅᑐᖓ. 
 
ᐊᐱᕆᔪᒪᓪᓗᒍ ᐃᒻᒪᖃ ᐅᖃᖃᑎᖃᓂᒪᖓ ᑕᐃᑲᓂ ᑲᑎᒪᓂᖅᒥ ᐱᓕᕆᖃᑎᒋᔭᖏᓂ ᐱᓗᐊᖅᑐᒥ ᒐᕙᒪᑯᖃᑯ 
ᒥᓂᔅᑕᖏᓂ ᐃᓱᒫᓘᑎᓄ ᐃᓗᐊᓂ ᒥᑭᓂᓴᓂ ᓇᔪᑕᐅᔪᓂ ᐅᕙᒍᑎᑐ ᐱᓗᒋ ᑮᓇᐅᔭᓕᕆᓂᖅᓂ ᓄᓇᓕᖏᑎᒍᓗᒋ. 
ᐊᑲᐅᓈᖅᑑᔭᖏᒪ ᐅᕙᑦᑎᓄ ᓄᓇᓕᖏᑎᒍᓗᒋ ᑮᓇᐅᔭᑦᓴᒫᓂ ᖃᓄᐃᓕᖓᓂᖏᓄ. ᐃᒻᒪᖃᖃᐃ ᐅᖃᖃᑎᓕᒥᓂ 
ᑕᒪᑐᒥᖓ ᐊᒻᒪ ᓇᓪᓕᐊᓂ ᐱᕙᓪᓕᐊᓂᖏᓂ ᐃᓱᒪᒋᔭᑲᓂ ᐃᒻᒪᖃ ᐊᓯᔾᔨᓂᐊᕐᑐᓂ ᑕᐃᑯᓇᓂ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᒥᓂᔅᑕ. ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᒋᔭᖅ ᐅᑯᓇᓂ ᓄᓇᓕᖏᑎᒍ ᖃᓄᐃᑕᐅᔪᓂ ᐅᕝᕙᓗ 
ᐊᖏᔪᑲᓪᓚᑦ ᐅᑯᓇᓂ ᒐᕙᒪᑐᖃᑯ ᐱᓕᕆᕕᖏᓂ ᐊᒻᒪ ᐱᔭᑦᓴᖏᓂ ᐊᑐᖅᑕᐅᔪ ᑮᓇᐅᔭᑦᓴᒫᓄ ᐊᒻᒪ 
ᐱᔨᑦᓯᕋᐅᑎᖏᓄ ᐊᕕᑦᑐᖅᓯᒪᓂᖏ ᐊᒻᒪ ᐊᕕᑦᑐᖅᓯᒪᔪᑎᒍ, ᑕᐃᒪᐃᖏᓇᐸᑐ ᐃᓱᒫᓗᒋᔭᐅᓗᓂ ᑕᐃᒪᖓᑦ. 
ᐅᕙᓐᓄᑑᖏᑦᑐᖅ ᐃᓱᒪᒋᓪᓗᒍ ᐅᑯᓇᓂ ᑮᓇᐅᔭᓕᕆᓂᖅᓂ ᒥᓂᔅᑕᐃᑦ ᓵᖓᓂ ᑭᓯᒥ ᖃᐅᔨᒪᔪᖓ ᐊᒥᓱᑲᓪᓚ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗᑦᑕᐅᖅ ᓯᕗᓕᐅᖅᑏᑦ ᑲᑎᒪᓂᖏᓂ. ᑕᐃᒪᐃᒧ ᐃᓱᒫᓘᑎ ᐊᒻᒪ 
ᐅᔾᔨᖅᓱᓐᓇᕆᐊᒃᑲᓂᕐᓱᓂ ᐅᑯᓇᓂ ᒐᕙᒪᑐᖃᑯ ᒥᓂᔅᑕᖏ ᐊᑑᑎᓂᖃᓚᐅᖏᒪ ᐱᓕᕆᓗᑎ ᒥᑭᓂᖅᓴᓄ 
ᓄᓇᓕᐅᔪᓄ ᐊᒻᒪ ᖃᐅᔨᒪᓪᓗᑎ ᐊᒥᓲᓂᖅᓴᐅᒪᑕ ᒥᑭᓂᖅᓴᓂ ᐊᕕᑦᑐᖅᓯᒪᓂᖏᑎᒍᑕᐅᖅ ᑕᐃᒪᑕᐅᖅ 
ᐃᓱᒫᓘᑎᓕ.  
 
ᑕᐃᒪ ᐃᓱᒪᒋᕙᕋ ᐅᖃᕈᒪᓪᓗᖓ ᐱᕙᓪᓕᐊᑎᑕᐅᓂᖏᓂ ᑕᐃᑯᓇᓂ ᐱᓕᕆᔭᓂ, ᐊᒻᒪᓗ ᐱᓕᕆᕙᓪᓕᐊᓗᑎ 
ᒥᑭᓂᖅᓴᓂ ᓄᓇᓕᑭᓐᓂᕐᓴᐅᔪᓂ ᓯᓚᑎᐊᓂ ᐅᑯᓇᓂ ᑐᕌᖓᔪᓂ ᑮᓇᐅᔭᑦᓴᒫᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᐊᓚᑲᓐᓄᐊ. 
 
ᐊᐱᖁᑦ 044-1(6): ᑐᓐᓂᕈᓯᕐᑕᐅᓂᖅ ᐊᖑᓇᓱᑦᑎᓄ ᐱᓪᓗᒍ ᒑᓴᓖᖅᓗᖕᓂᖅ 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᓪᓗᖓ ᐃᓕᖓᓂᖃᕐᑐᓂ ᖃᒧᑕᐅᔭᓄ. 
ᐃᓄᒐᓴᑦ ᓄᓇᓕᖕᓂ ᓱᕋᓚᑦᓯᓯᒪᔪᐃᑦ ᖃᒧᑕᐅᔭᖏᓂ ᐱᓪᓗᒍ ᒑᓴᓖᖅᓗᖕᓂ ᐊᒻᒪ ᐊᐱᕆᔪᒪᓪᓗᒍ ᒥᓂᔅᑕ 
ᐃᑯᐱᕕᓕᕆᔨᑯᓄ ᐃᒻᒪᖃ ᑐᓐᓂᖁᓯᕐᑕᐅᓗᑎ ᓴᕋᔨᐊᖏᓐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᓚᑲᓐᓄᐊᖅ ᐅᖃᕆᐊᕈᓐᓇᖀᑦ ᒥᓂᔅᑕᒧ ᓇᓪᓕᐊᓄ ᑐᕌᖓᑎᔭᓐᓂᐅᕕ ᐊᐱᖁᑎᓐᓄ. 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒪᒥᐊᑉᐳᖓ. ᑐᕌᖓᑎᑕᕋ ᐊᐱᖁᑎᒐ ᒥᓂᔅᑖᓄ ᐃᑯᐱᕕᓕᕆᔨᑯ 
ᐅᑯᓇᓂ ᐊᖑᓇᓱᑦᑏᑦ ᑐᓐᓂᖁᓯᖅᑕᐅᒍᓐᓇᒪᖓᑕ ᓯᖁᒥᒍᔾᔨᐸᑕ ᖃᒧᑕᐅᔭᖏᓂ ᒑᓴᓖᖅᓗᒧ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᒃᑲᓐᓄᐊᖅ. ᒥᓂᔅᑕ ᐱᓕᕆᔪᖅ ᐃᑯᐱᕕᓕᕆᔨᑯᓄ. ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ): ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᐊᐱᖁᑎᐊᓄ. ᐱᑕᓕ 
ᑮᓇᐅᔭᑦᓴᒫᓂ ᐊᑐᐃᓐᓇᐅᓪᓗᑎ ᐅᑯᓄᖓ ᐊᖑᓇᓱᑦᑐᓄᖓᔪᓂ ᓄᓇᓕᖕᓂ ᐊᒻᒪ ᓄᓇᓕᖓᑦᑕ ᐆᒪᔪᓕᕆᔨᖏ 
ᐊᑐᐃᓐᓇᐅᓪᓗᑎ ᐃᑲᔪᕆᐊᒥ ᐃᓚᐅᒍᑎᓕᓂ ᓄᓇᓕᖏᓂ ᐊᖑᓇᓱᒍᓐᓇᕐᓗᑎ ᓂᖅᔪᑎᓂ ᒐᓴᓖᖅᓗᖕᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᐅᒋᔭᕋ ᑭᐅᒍᑎᖓ. ᓄᓇᓕᐅᔪᓂ ᐊᖑᓇᓱᑦᑏᑦ ᐅᔾᔨᖅᓱᖏᒻᒪᑕ 
ᐅᑯᓇᓂ ᐊᔾᔨᒌᖏᑦᑐᓂ ᐱᔭᑦᓴᐅᔪᓂ ᐊᑐᐃᓐᓇᐅᔪᓂ ᐃᑲᔪᕈᑎᑦᓴᖏᓂ ᐱᓗᐊᖅᑐᒥ ᐃᒻᒪᖃ  

ᐱᔭᕆᐊᑦᑑᔾᔭᐅᒐᐃᑉᐸᑕ. ᑖᒃᑯᐊ ᑮᓇᐅᔭᑦᓴᒫᑦ ᐊᑐᐃᓐᓇᐅᕙᑦ ᐊᖑᓇᓱᑦᑎᓄ ᑕᒪᒃᑯᓄᖓ ᐊᑑᑎᔭᐅᔪᒧ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᒃᓴᖅᑕᖃᖅᐳᖅ ᐊᒻᒪᓗ  ᐆᒪᔪᕐᓂᐊᖅᑏᑦ 
ᐱᓕᕆᐊᑎᖃᕈᓐᓇᖅᐳᐃ ᐆᒪᔪᓕᕆᔨᒃᑯᓐᓂ ᓄᓇᓕᓐᓂ ᐊᒻᒪᓗ ᑭᖑᒧᑦ ᐱᓕᕆᖃᑎᖃᕈᓐᓇᖅᐳᐃᑦ ᐆᒪᔪᕐᓂᐊᖅᑏᑦ 
ᐱᓕᕆᕝᕕᓐᓂ. ᐆᒪᔪᕐᓂᐊᖅᑏᑦ ᓄᓇᓕᓐᓂ ᖃᐅᔨᒪᕗᐃᑦ ᑮᓇᐅᔭᖅᓴᖅᑕᖃᕐᒪᑦ ᐊᖑᓇᓱᒃᑎᓄᑦ ᓂᕿᑖᕈᒪᔪᓂᒃ 
ᓱᓇᒃᑯᑎᖏᑦ ᓯᖁᒥᓯᒪᓂᖏᑦ ᐱᔾᔪᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᖅᑏ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 
 
ᐊᐱᖅᑯᑦ 045–1(6): ᑭᓇᒃᑯᑦ ᐱᖃᑕᐅᒍᓐᓇᕐᒪᖔᑕ ᐅᖃᐅᓯᖃᕐᓂᕐᒥᒃ ᒪᕐᕉᓐᓂᒃ ᑮᓇᐅᔭᖅᑖᒃᑲᓐᓂᕈᑎᓂᒃ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᑦᑎᒍᒪᕙᕋ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᐃᖕ. ᐊᐱᖅᑯᑎᒐᓕ 
ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ. ᐃᖅᑲᓇᐃᔭᖅᑎᖏᑦ ᓄᓇᕗᑦ ᒐᕙᒪᒃᑯᒃ ᐱᕙᑦᑐᐃᑦ ᐅᖃᐅᓯᖃᕐᓂᒃᑯᑦ ᒪᕐᕉᓐᓂᒃ 
ᑮᓇᐅᔭᖅᑳᒃᑲᓐᓂᖅᐸᑦᑐᓂᒃ, ᐃᓄᑦᑎᑑᕈᓐᓇᖅᑐᐃᑦ ᑮᓇᐅᔭᖅᑖᖅᐸᒻᒪᑕ ᑭᓪᓕᓕᓐᓂᒃ 
ᑮᓇᐅᔭᖅᑖᕕᑎᒋᒃᑲᓐᓂᓲᕆᔭᖏᓐᓂ. ᐆᑦᑐᑎᒋᓗᒍ, ᐃᖅᑲᓇᐃᔭᖅᑎ ᐊᖏᔪᖅᑳᖑᑉᐸᑦ ᐃᓕᓐᓂᐊᕐᕕᒻᒥ, ᓇᓕᐊᓄᑦ 
ᐃᖅᑲᓇᐃᔭᖅᑎᒧᑦ ᑐᕌᖓᕙ ᑮᓇᐅᔭᖅᑖᕈᑎᒃᑲᓐᓂ. 
 
ᐱᔾᔪᑎᒐ ᐊᐱᖅᑯᑎᓐᓄᑦ ᐃᓄᑦᑕᖃᐅᕐᒪᑦ ᐊᖓᔪᖅᑳᕈᖅᐸᓪᓕᐊᔪᓂᒃ ᐃᓕᓐᓂᐊᕕᓄᑦ ᐅᕝᕙᓘᓐᓃᑦ 
ᐃᑲᔪᖅᑎᕈᖅᐸᓪᓕᐊᑦᓱᑎᒃ. ᖃᐅᔨᒍᒪᔪᖓᓂ ᓇᓕᐊᓄᑦ ᑐᕌᖓᕙᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᒐᕙᒪᒃᑯᓐᓂ ᐃᓄᒃ ᒪᒃᕉᓐᓂ 
ᐅᖃᐅᓯᖃᕈᓐᓇᖅᐸᑦ ᑮᓇᐅᔭᖅᑖᒃᑲᓐᓂᖅᐸᑉᐳᐃᑦ. ᓄᓇᕗᑦ ᒐᕙᒪᒃᑯᓐᓂ ᐃᒪᐃᓯᒪᕗᒍᓪᓕ, 
8ᖑᕙᓚᐅᖅᓯᒪᒐᓗᐊᕐᒪᑕ ᐅᖃᐅᓰᑦ ᓄᓇᑦᓯᐊᖅ ᒐᕙᒪᒃᑯᓐᓂ ᒐᕙᒪᖃᖅᑎᓪᓗᑕ, ᑭᓯᐊᓂᓕ ᓄᓇᕗᑦ ᒐᕙᒪᖃᓕᕋᑦᑕ 
ᒪᕐᕉᓐᓂ ᐅᖃᐅᓯᖃᕋᑦᑕ, ᖃᓪᓗᓈᑎᑐᑦ ᐊᒻᒪᓗ ᐃᓄᑦᑎᑐᑦ. ᑕᐃᒪᐃᒻᒪᑦ ᑮᓇᐅᔭᖃᖅᑎᑦᓯᒃᑲᓐᓂᓲᖑᕗᒍᑦ ᒪᕐᕉᓐᓂᕐ 
ᐅᖃᐅᓯᖃᕈᓐᓇᖅᑑᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ%. ᐃᒪᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᑐᐊᒐᖃᖅᐸᓪᓚᐃᒐᓗᐊᕐᒪᑕ ᐅᕝᕙᓘᓐᓃᑦ ᒪᓕᑦᑕᕆᐊᓕᓐᓂᒃ ᑭᓇᒃᑯᑦ 
ᑮᓇᐅᔭᖅᑖᒃᑲᓐᓂᕆᐊᖃᓲᖑᒻᒪᖔᑕ. ᐃᓚᒋᑦ ᒪᕐᕉᓐᓂᒃ ᐅᖃᐅᓯᖃᕋᓗᐊᕋᒥᒃ ᑮᓇᐅᔭᖅᑖᒃᑲᓐᓂᓲᖑᓐᖏᒻᒪᑕ. 
ᐊᑐᖅᐱᓯᐅᒃ ᒐᕙᒪᒋᓚᐅᖅᑕᑦᑕ ᐊᑐᐊᒐᖏᑦ ᐊᑭᓕᖅᓱᐃᓂᕐᒥᒃ ᐅᖃᐅᓯᓖᓐᓄᑦ ᒪᕐᕉᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 

 



ᓇᒃᑲᔾᔭᐅ, ᐄᐳᕈ 29, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   147 
 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᓯᐊᖅᐸᓪᓚᐃᑲᐃᓐᓇᖏᓇᒃᑯ ᓯᕗᓪᓕᕐᒥᒃ. 
ᒫᓐᓇᐅᔪᕐᓕ ᕿᓂᕐᕈᒐᑦᑎᒍ ᑐᓂᓯᓂᕆᕙᑦᑕᕗᑦ ᑮᓇᐅᔭᖅᑖᒃᑲᓐᓂᕈᑎᐅᕙᑦᑐᐃᑦ ᒪᕐᕉᓐᓂᒃ ᐅᖃᐅᓯᓕᓐᓄᑦ 
ᐃᖅᑲᓇᐃᔭᖅᑎᑎᓐᓄᑦ.  ᕿᒥᕐᕈᕙᓪᓕᐊᒐᑦᑎᒍ ᐊᒻᒪᓗ ᐱᔨᕆᕝᕖᑦ ᐊᑕᐅᓯᐅᓐᖏᓚᑦ ᑐᓂᓯᓯᒪᔪᐃᑦ 
ᑮᓇᐅᔭᖅᑖᒃᑲᓐᓂᕈᑎᓂᒃ ᒪᕐᕉᓐᓂᒃ ᐅᖃᐅᓯᓕᓐᓄᑦ. ᐊᑐᖅᐸᒐᐃᒻᒪᑲ ᐃᖅᑲᓇᐃᔭᕐᕕᒻᒥ ᓇᓗᓇᐃᕆᕙᑉᐳᐃᑦ 
ᑮᓇᐅᔭᖅᑖᒃᑲᓐᓂᕈᑏᑦ ᐱᓕᕆᕝᕕᓕᒫᓂᒃ ᐊᑐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐅᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᐃ ᑐᑭᓯᖅᑰᖏᒻᒪᑦ ᐊᐱᖅᑯᑎᒋᒋᐊᓐᖓᖅᑕᓐᓂ. 
ᓇᓗᓇᐃᕆᐊᕈᓐᓇᖅᑲᕋᖃᐃ ᒥᓂᔅᑕᒧᑦ. 
 
ᖃᓄᐃᓐᓂᕆᓕᕐᑕᕗ ᐅᓪᓗᒥᐅᓕᕐᑐ ᐃᒪᐃᒻᒪ ᐱᑕᖃᓕᕐᒪ ᒥᓂᔅᑕᓂ ᐅᖃᐅᓯᖃᖅᑐᓂ ᐊᑕᐅᓯᐅᖏᑦᑐᒥ ᐊᒻᒪ 
ᑐᒡᓕᖃᕐᓱᑎ ᒥᓂᔅᑕᓂ ᐅᖃᐅᓯᖃᖅᑐᓂ ᐊᑕᐅᓯᐅᖏᑦᑐᒥ. ᐱᓕᑕᐅᕙᑉᐹᑦ ᐅᖃᐅᓯᖃᖅᓂᕐᒧ ᐊᑕᐅᓯᐅᖏᑦᑐᒥ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ  ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃᖃᐃ ᐅᖃᕆᐊᕈᒪ ᒪᓕᒐᓕᐅᖅᑎᒧ ᑕᐃᑯᐊ 
ᒥᓂᔅᑕᐃᑦ ᐊᒻᒪ ᑐᒡᓕᖏ ᐱᓕᕆᔭᐅᕙᑦᑐᐃᑦ ᓯᕗᓕᐅᖅᑎᐅᑉ ᐊᓪᓚᕕᐊᒍᑦ ᐊᒻᒪ ᐃᒻᒪᖃ ᐃᓕᑕᕆᔭᐅᑉᐸᑕ 
ᐱᓕᑕᐅᔪᓐᓇᕐᓗᑎ ᐅᖃᐅᓯᖃᖅᓂᖅᒧ ᐊᑕᐅᓯᐅᖏᑦᑐᒥ ᓂᖏᖅᑖᓂ ᑕᐃᒪᓕ ᓯᕗᓕᐅᖅᑎᐅᑉ ᐊᓪᓚᕕᐊᓂ 
ᐱᓕᕆᔭᐅᓪᓗᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᒡᑕ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒐ ᑐᕌᖓᑎᕋᑖᑕᕋ ᐊᐱᖁᑎᒐ ᒥᓂᔅᑖᓄ ᑮᓇᐅᔭᓕᕆᔨᑯ 
ᐱᒋᐊᓕᕋᑖᑎᓪᓗᑕ ᐱᓪᓗᒍ ᖃᐅᔨᒪᓗᐊᖃᐅᖏᓐᓇᒪ ᑐᕌᖓᑎᓐᓂᐊᕆᐊᖓ ᒥᓂᔅᑖᓄ ᑮᓇᐅᔭᓕᕆᔨᑯ ᐅᕝᕙᓗ 
ᐃᖃᓇᐃᔭᖅᑐᓕᕆᔨᑯ. ᑕᒪᐃᒧᑦ, ᑐᕌᖓᑎᓐᓂᐊᕐᑕᕋ ᑖᓐᓇᓴᐃᓐᓇᖅ ᐊᐱᖁᑎᒐ ᒥᓂᔅᑖᓄ ᐃᖃᓇᐃᔭᖅᑐᓕᕆᔨᑯ. 
 
ᐃᓱᒪᓪᓗᖓ ᐃᒻᒪᖃ ᒥᓂᔅᑕ ᐃᖃᓇᐃᔭᖅᑐᓕᕆᔨᑯᓄ ᑐᑭᓯᑎᑦᓯᒍᓐᓇᖃ ᐅᕙᓐᓂ ᑎᑎᕋᖅᓯᒪᔪᓂ ᐃᓄᖕᓂ 
ᐱᔪᓐᓇᖅᑐᓂ ᐅᑯᓂᖓ ᐅᖃᐅᓯᖃᖅᑐᓂ ᐊᑕᐅᓯᐅᖏᑦᑐᒥ ᐱᒋᐊᖅᕕᒋᓗᒋ ᒥᓂᔅᑕᐃᑦ, ᑐᒡᓕᖏ ᒥᓂᔅᑕᐃᑦ ᐊᒻᒪ 
ᐊᓯᕈᓘᔭᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ.  
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᐊᐱᕆᔪᓐᓇᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᖅᕕᖕᒥ 
ᐱᓕᑦᓯᓂᐊᖁᓪᓗᒋ ᐅᕙᓐᓂ ᑎᑎᕋᖅᓯᒪᔪᓂ ᓇᓪᓕᐊᓂ ᐱᓕᕆᕝᕕᐅᔪᓂ ᐊᑐᐊᒐᖏᓂ ᐅᕝᕙᓘᓐᓃᑦ 
ᐊᑑᑎᕙᑦᑐᖏᓐᓂ ᐅᕝᕙᓘᓃᑦ ᑎᑎᕋᖅᓯᒪᔪᓂ ᐃᓄᖕᓂ ᐱᓕᑕᐅᕙᑦᑐᓂ ᐅᖃᐅᓯᖃᖅᓂᕐᒧ ᐊᑕᐅᓯᐅᖏᑦᑐᒥ ᐊᒻᒪ 
ᓇᓪᓕᐊᓗ ᐱᔪᓐᓇᖏᓐᓂᖏᓂ. ᐱᓪᓗᒍ ᓇᓪᓕᐊᑐᐃᓐᓇᖅ ᐱᓕᕆᕝᕕᐅᔪᖅ ᑭᖒᒪᑦᓯᒪᒻᒪᑕ ᐊᔾᔨᒌᖏᑦᑐᓂ ᐊᒻᒪ 
ᐱᓕᑦᓯᕙᒻᒪᑕᓗ ᐅᖃᐅᓯᖃᖅᑐᓄ ᐊᑕᐅᓯᐅᖏᑦᑐᒥ ᑎᑎᕋᖅᓯᒪᔪᑦ ᐊᑑᑎᒻᒪᖓᑕ ᐃᓄᑦᑎᑐᑦ ᐅᖃᐅᓯᖅᒥ 
ᐱᓕᕆᕝᕕᐊᓂ. 
 
ᑐᖔᒍᑦ ᖃᐅᔨᒃᑲᐃᓚᐅᕐᓗᖓ ᒪᓕᒐᓕᐅᖅᑎᐅᖃᑎᑲᓂ ᐱᓕᓐᓂᐊᑕᑲ ᒪᓕᒐᓕᐅᖅᑎ ᑎᑎᕋᖅᓯᒪᔪᓂ 
ᐱᔪᓐᓇᖅᓯᑐᐊᖁᒪ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᔪᓯᒋᐊᖏᓂᑦᑎᓐᓂ ᖃᐅᔨᒃᑲᐃᒍᒪᓪᓗᖓ ᐊᒻᒪ ᐃᓕᑕᖅᓯᔪᒪᓪᓗᖓ ᐊᒥᓱᐃᑦ 
ᐳᓛᕆᐊᖅᓯᒪᔪᐃᑦ ᐋᑐᕚᒥ ᐊᒻᒪ ᑯᐸᐃᒥ ᐃᓚᖃᕐᑐᑎ ᐃᖃᓇᐃᔮᑦᓴᓂ ᐱᔭᑦᓴᓂ ᐱᔭᑦᓴᐃᑦ. ᑐᖓᓱᒋᑦᓯ ᑲᑎᒪᕕᖕᒧ. 
 
>>ᐸᑦᑕᑐᖅᑐᑦ 
 
ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖁᑦ 046–1(6): ᖃᑦᓯᐅᓂᖏ ᐅᑯᓇᓂ ᓄᑦᑎᑎᑕᐅᓂᑯᓂ ᓄᓇᓕᐅᔪᓂ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᒪᑐᐃᓐᓇᖅᑐᖓ ᒥᑦᓵᓄ ᓄᑦᑎᑎᑕᐅᓂᑯᓂ ᓄᓇᓕᐅᔪᓂ. 
ᑐᑭᓯᑎᑕᐅᒋᐊᕈᒪᓪᓗᖓ ᐅᑯᓇᓂ ᐱᕙᓪᓕᐊᔪᓂ ᐅᑯᓇᓂ ᓄᑦᑎᑎᑕᐅᓂᑯᓂ ᐊᒻᒪ ᐃᓪᓗᖃᑦᑎᑕᐅᓂᖏᓄ 
ᐃᓱᒫᓘᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᕙᓪᓕᐊᒐᑦᑕ ᒫᓐᓇᐅᔪᖅ ᐅᑯᓇᓂ ᑐᑦᓯᕋᕈᑎᓂ ᐅᑯᓄᖓ 
ᑐᑦᓯᕋᐅᑎᓄ ᐅᑯᓇᓂ ᐃᓚᒋᐊᕈᑎᓂ ᑕᓪᓕᒪᓄ ᐃᓪᓗᕋᓴᑎᑐ-ᐊᔾᔨᐸᓗᖏᓂ ᐱᔭᑦᓴᓂ ᐅᑯᓄᖓ ᖁᓪᓗᖅᑑᖅ 
ᐊᒻᒪᓗ ᓱᓕᑦᓴᐃᓐᓇᖅ ᖃᐅᔨᓴᖅᓂᖃᐸᓪᓕᐊᔪᒍ ᓄᓇᐅᑉ ᐊᑐᖅᑐᐊᖅᑕᐅᓂᖓ ᐅᑯᓇᓂ ᐊᑐᖅᑐᐊᖅᑐᓂ 
ᐃᖃᓇᐃᔭᖅᑎ ᐃᓪᓗᖃᑎᑕᐅᓂᖏᓄ ᑕᒪᐃᓂ ᓄᓇᕗᒥ ᒫᓐᓇᐅᔪᖅ ᐊᑑᑎᒍᑎᒋᓂᐊᕐᓗᒍ ᐸᖅᓇᔾᔪᑎ 
ᐊᖁᑎᒋᒍᑎᓂᐊᕐᓗᑎᒍ ᐃᓕᖓᓂᖃᕐᑐᐃ ᐃᓚᒋᐊᕈᑎᓄ ᑭᖒᒪᔭᐅᔪᓄ ᐃᓕᖓᔪᓂ ᐃᖃᓇᐃᔭᖅᑎᖏᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐊᐅᔭᖅ. 
 
Hᐊᕕᐊᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑭᐅᔾᔪᑎᓐᓄᑦ. ᖃᐅᔨᒍᒪᖅᑲᐅᔪᖓ 
ᖃᓄᐃᓕᖓᓕᕐᒪᖔᖅ ᐅᖃᓕᒪᐅᑎᒋᖅᑲᐅᔭᑦᑕ ᒥᒃᓵᓄᑦ. ᓄᓇᓕᓐᓂᓪᓕ ᖁᕐᓗᖅᑑᒥᒃ ᖃᖓᓕ ᖃᐅᓕᔨᓛᖅᐱᑦ 
ᖃᖓ ᓴᓇᕕᐅᒍᓐᓇᓛᕐᒪᖔᖅ? ᑕᒪᓐᓇ ᖃᐅᓕᒍᒪᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ, ᑐᒃᓯᕋᐅᑎᐅᓯᒪᔪᑦ ᐱᔨᑦᓯᕋᐅᑎᓄᑦ 
ᑐᖏᓕᐊᓄᑦ ᓄᓇᓕᓐᓄᐊᖅᑕᐅᕙᓪᓕᐊᓯᒪᔪᓂ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᓯᓂᕐᒥᒃ ᐱᔭᐅᒪᔭᕆᐊᓖᑦ 
ᐊᓚᒃᑲᐅᒪᑎᑕᐅᓕᓵᕐᒪᑦ. ᑕᒪᓐᓇ ᐱᕆᓕᕆᑲᐅᑎᒋᒍᒪᔭᕋᓗᐊᕗᑦ. ᐅᖃᕋᔭᖅᐳᖓᓕ, 4ᓂᒃ 6ᒧᑦ ᐱᓇᓱᐊᕈᓯᕐᓂ 
ᐅᓯᐊᕐᔪᐊᔪᐊᑉᓅᖅᑐᒃᓴᓂᒃ ᓈᒻᒪᓈᕆᒋᐊᕋᔭᖅᑐᒍᑦ ᓄᓇᓕᓕᒫᓄᑦ ᐊᑦᑐᐃᓂᖃᕐᕕᐅᓂᐊᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 047–1(6): ᐊᓯᔾᔨᕐᓂᖏᒃ ᐃᖅᑲᓇᐃᔭᖅᑎᓄᑦ ᐊᑐᐊᒐᐃᑦ ᐃᖅᑲᓇᐃᔭᓕᖁᓗᒋᑦ ᐃᓄᐃᑦ 
ᐃᓄᓕᕆᔩᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᑐᕌᖓᕗᖅ ᒥᓂᔅᑕᖓ 
ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ. 

ᐊᐱᖅᑯᑎᖃᓵᓚᐅᕐᒪᑦ ᐊᒥᑦᑐᕐᒥᐅᑦ ᒪᓕᒐᓕᐅᖅᑎᖓᑦ ᐃᓄᓕᕆᔩᑦ ᒥᒃᓵᓄᑦ. ᐃᓚᒋᑦ ᐃᓄᓕᕆᔩᑦ 
ᐃᓄᑦᑎᑑᕈᓐᓇᖏᒻᒪᑕ ᐊᔪᕐᓇᑲᐃᓐᓇᓲᖑᕗᖅ ᐃᓄᓕᕆᑎᓪᓗᒋᑦ. ᐊᐱᕆᔪᒪᔭᕋ ᒥᓂᔅᑕ, ᓄᓇᕗᑦ ᒐᕙᒪᖃᓕᕋᑦ, 
ᐊᑐᐊᒐᐃᑦ ᐊᓯᔾᔨᖅᑕᐅᓂᐊᖅᑳᑦ ᐃᓄᓐᓂᒃ ᐃᖅᑲᓇᐃ.ᖅᑎᖃᕐᓂᖅᓴᐅᒍᓐᓇᕐᓂᐊᕋᑦᑕ ᐃᑲᔪᖅᑎᓂᒃ ᓄᓇᓕᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᕐᒥ, ᐱᓕᕆᓯᒪᔪᒻᒪᕆᐅᕗᒍᑦ ᐊᕐᕌᒎᓚᐅᖅᑐᒥᒃ 
ᐱᖃᑕᐅᓪᓗᓂ ᐃᖅᑲᓇᐃᔭᖅᑎᓄᑦ ᑲᑎᒪᓂᖅ ᐱᓕᕆᕕᐊᑕ ᐊᓐᓂᐊᕐᓇᖃᓐᖏᑦᑐᓕᕆᔨᒃᑯᑦ ᐸᓐᓂᖅᑑᒥᒃ, 
ᕿᒥᕐᕈᓂᖃᑐᐃᓐᓇᓚᐅᖅᑐᑎᒃ ᐃᓄᓕᓂᕆᔨᒃᑯᓐᓂ.  
 
ᐱᖓᓱᐃᑦ ᐱᓕᕆᐊᑦᓴᓪᓚᒃᑖᑦ ᓴᖅᑭᑕᐅᓚᐅᖅᐳᐃᑦ ᐊᑐᐊᒐᓕᕆᓂᒃᑯᑦ ᐊᒻᒪᓗ ᐊᑐᖅᑕᐅᔭᕆᐊᓕᑎᒍᑦ. ᐊᑕᐅᓯᖅ 
ᐅᖃᖅᑏ, ᓴᖅᑭᑦᑎᑲᓐᓂᕐᓗᒍ ᐃᓄᓕᕆᔨᐅᕆᐅᖅᓴᕐᓂᕐᓄᑦ ᐃᓕᓐᓂᐊᕈᑎ ᐊᒻᒪᓗ ᐱᓕᕆᐊᖑᓗᓂ ᓄᓇᓕᐅᔪᓂᒃ 
ᐊᔾᔨᒌᓐᖏᑦᑐᓂᒃ ᓄᓇᕘᒥᒃ. ᑕᒪᓐᓇ ᐱᓕᕆᖃᑕᐅᔾᔪᑎᐅᕗᖅ ᓄᓇᕘᒥᒃ ᐃᓐᓇᐃᑦ ᓯᓚᑦᑐᓴᕐᕕᖏᑎᒍᑦ. 
 
ᑐᖏᓕᐊᒍᑦ, ᐃᖅᑲᓇᐃᔮᒃᓴᓕᐅᖅᓯᒪᕗᒍᑦ ᐱᓕᕆᕝᕕᐊᑕ ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓗᐊᓂ 
ᐃᖅᑲᓇᐃᔭᕆᐊᓐᖓᐅᑏᑦ ᐃᓄᓐᓂᒃ ᐃᓕᓐᓂᐊᕐᓂᖃᓗᐊᓐᖏᑦᑐᓂᒃ ᐊᖑᒻᒪᑎᖏᑦᑐᓂᒃ ᐃᓄᓕᕆᔨᓂᒃ 
ᐃᓕᑕᕆᔭᐅᔾᔪᑎᓕᓐᓂᑦ 3ᒥᒃ ᐃᖅᑲᓇᐃᔮᖅᑖᕈᓐᓇᐅᑎᒥᒃ. 
 
ᐊᒻᒪᓗ ᐱᖓᔪᐊᑦ ᐅᖃᖅᑏ, ᐱᒻᒪᕆᐅᓪᓗᓂ, ᐃᓐᓂᐊᖏᓐᓇᕐᓂᖃᑎᖃᕐᓂᖅ ᐊᓯᖏᓐᓂᒃ ᐃᓄᓐᓂᒃ ᓄᓇᓕᓐᓂ. 
ᐃᓄᓕᕆᔨᑕᖃᓐᖏᒃᑲᓗᐊᖅᐸᑦ ᐃᓄᑦᑎᑑᕈᓐᓇᖅᑐᒥᒃ ᐅᖃᖅᑏ, ᐃᓅᓯᓕᕆᔨᖃᐅᕋᓗᐊᖅᑐᒍᑦ ᓄᓇᓕᓐᓂ 
ᐆᑦᑐᑎᒋᓗᒍ, 95 ᐳᓴᖏᓐᓃᑦᑐᓂᒃ ᐅᖃᖅᑏ, ᐃᓅᒻᒪᑕ. ᓄᓇᓕᓐᓂ ᐃᖅᑲᓇᐃᔭᖅᑎᖃᐅᕆᓪᓗᑕ ᐅᖃᖅᑏ, 
ᓄᓇᓕᓐᓂ ᐃᓅᓯᓕᕆᖃᑕᐅᒍᓐᓇᖅᑐᓂᒃ.  
 
ᐅᖃᖅᑏ, ᐱᓗᐊᖅᑐᒥᒃ, ᒪᒃᑯᐊ ᐱᓕᕆᐊᑦᓴᐃᑦ ᐃᓂᑦᓴᓕᐊᖑᓯᒪᔪᐃᑦ. ᐊᑕᐅᑦᓯᒃᑯᑦ, ᐅᖃᓚᐅᕐᒥᒐᒪ ᒪᓕᒐᓕᐅᕐᕕᒻᒥ 
ᐱᓇᓱᐊᕈᓯᕆᓚᐅᖅᑕᑎᓐᓂ, ᐅᖃᖅᑏ, ᐃᓄᐃ ᖃᐅᔨᒪᔭᑐᖃᓕᕆᓂᖃᓕᖅᑎᓪᓗᑕ ᐱᓕᕆᕝᕕᐊᓂᑦ 
ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓂᓪᓗ, ᕿᒥᕐᕈᒋᐊᖃᕐᒥᒐᑦᑕ ᐱᓕᕆᔾᔪᑏᑦ ᐃᓱᓕᕝᕕᖏᓐᓂᒃ 
ᐃᖅᑲᓇᐃᔭᖅᑎᑦᓯᒍᓐᓇᐃᓪᓕᓯᒪᔪᓂᒃ ᐅᖃᐅᓯᓕᓐᓂᒃ ᐅᑕᐅᓯᕐᒥᒃ. 
 
ᐊᓐᓂᐊᕐᓇᖃᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓂᓗᑑᓐᖏᑦᑐᖅ, ᐅᖃᖅᑏ, ᑭᓯᐊᓂᓕ ᐊᓯᖏᓐᓂᓪᓗ ᐱᓕᕆᕝᕕᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕋ ᒥᓂᔅᑕᐅᑉ ᑭᐅᔾᔪᑎᖓᓄᑦ, ᑭᓯᐊᓂᓕ 
ᐱᕙᓪᓕᐊᓂᖓᓂᒃ ᑕᑯᓯᒪᓐᖏᓇᑦᑕ ᐅᖃᓕᒪᐅᑎᒋᔭᖓᓂ ᒥᓂᔅᑕᐅᑉ ᓱᓕ ᖃᓄᑐᐃᓐᓇᖁᓗ ᒥᓂᔅᑕ ᑭᐅᒐᐃᒻᒪ 
ᐊᐱᖁᑎᒧ ᐅᑯᐊ ᒥᑦᓵᓄ ᐃᓄᓕᕆᔨᑦ. 
 
ᐅᖃᐅᓯᑐᐃᓐᓇᖅ ᐊᒻᒪ ᐱᕙᓪᓕᐊᓇᑎᑦ. 

ᐊᐱᕆᓯᒪᓕᕐᑕᕗ ᐊᒥᓱᐊᖅᑎᑲᓪᓚ, ᐅᑯᓄᖓ ᐱᖓᓱᓄ ᐊᖅᕌᒍᓄ, ᐃᒻᒪᖃᓗᓂ ᓇᓪᓕᐊᓂ ᐊᓯᔾᔨᕆᐊᓪᓕᓂ 
ᐅᕗᖓ ᐊᑐᐊᒐᖅᒧ ᐱᓕᕆᕝᕕᐊᓂ ᐃᓕᖓᓂᓕ ᐃᓄᓕᕆᔨᑯᓄ. ᐱᓕᕆᖃᑎᖃᕋᓱᐊᕐᓱᑕ ᐃᓄᓕᕆᔨᓂ 
ᐃᖃᓇᐃᔭᖅᑎᑕᐅᔪᓂ ᓄᓇᓕᐅᔪᓂ ᐱᓕᕆᕕᐊᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ 
ᐱᔭᕆᐊᑦᑑᔾᔭᐅᕙᑦᑐᒍ ᐱᓪᓗᒍ ᐅᖃᕈᓐᓇᖏᓇᑦᑕ ᖃᓪᓗᓈᑎᑐᑦ. 
 
ᒪᓕᒐᓕᐅᖅᑎᐅᓗᑕ ᒪᓕᒐᓕᐅᖅᕕᖕᒥ ᐅᑯᓇᓂ ᒥᑭᓂᖅᓴᓂ ᓄᓇᓕᐅᔪᓂ ᐱᑕᖃᕆᐊᑲᓐᓂᕆᐊᓕ ᐃᓄᖕᓂ 
ᐃᖃᓇᐃᔭᖅᑎᖃᕐᓗᑎ ᐱᓕᕆᓗᑎ ᐱᓕᕆᓂᐊᕐᓗᑎ ᐃᓄᓕᕆᔨᐅᓗᑎ. ᓱᒻᒪᓪᓕᒪᑯᐊ ᑕᒪᒃᑯᐊ ᐃᓄᐃᑦ 
ᓱᓇᒃᑯᑎᖃᑎᑕᐅᖏᓚᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ.   
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐄᖑᕙᓪᓚᐃᔪᕐᓕ ᒪᓕᒐᓕᐅᖅᑎ ᓱᓕᔪᖅ. ᐱᓕᕆᕝᕕᐅᔪᖅ 
ᐱᓕᕆᓯᒪᓕᕐᑐ ᒫᑦᓯᒥᓂ ᐆᑦᑑᑎᒋᓗᒍ, ᐃᑲᔪᖅᑎᐅᔪᑦ ᑲᑎᒪᔨᖏᑦ ᐅᑯᓇᓂ ᐃᓄᓕᕆᔨᑦ ᐱᓕᕆᔭᖏᓂ 
ᐃᓚᒋᓕᐅᑎᔪᖅ ᖁᓕᑦ ᐅᑯᓇᓂ ᐃᓕᓐᓂᐊᖅᑏᑦ ᐱᓕᕆᖃᑕᐅᔪᓂ ᐱᔭᑦᓴᒥ ᐊᒻᒪᑦᑕᐅᖅ ᓯᓚᑦᑐᓴᖅᕕᐅᑉ 
ᐊᐅᓚᑦᓯᔨᖓ ᐅᖃᖅᑎ, ᐅᕗᖓ ᕿᑎᖅᒥᐅᓄ ᒥᔅᑕ. ᐃᔅᓄᐊ, ᑲᑎᒪᑎᑦᓯᓚᐅᖅᒪ ᐅᑯᓇᓂ ᐱᑕᖃᕆᐊᖃᕐᓂᑎᓂ 
ᐃᑲᔪᖅᑎᐅᔪᑦ ᑲᑎᒪᔨᖏ ᐅᑯᓄᖓ ᐃᓄᓕᕆᔨᓄ ᕿᒥᖅᕈᕙᓪᓕᐊᓗᑎ ᖃᓄᐃᕙᓪᓕᐊᓂᖏᓄ ᐅᑯᓇᓂ 
ᐱᕙᓪᓕᐊᓗᑎ ᐃᓄᖕᓂ ᐱᓕᕆᖃᑎᖃᕐᓗᑎ ᐃᓄᓕᕆᓂᖅᓂ. 
 
ᐃᒪᐃᓕᖓᒪ ᐅᖃᖅᑎ, ᒪᓕᒐᓕᐅᖅᑎ ᖃᐅᔨᒪᒻᒪ, ᐃᖃᓇᐃᔭᖅᑎᑖᖅᓂ ᐃᓄᓕᕆᔨᑯᓂ ᐱᓕᕆᔭᐅᕙᑦᓱᓂ 
ᐱᓕᕆᕝᕕᐊᒍ ᐃᖃᓇᐃᔭᖅᑐᓕᕆᔨᑯ.ᐊᑑᑎᕙᑦᑐᒍ ᐊᑐᐊᒐᖏᓐᓂ, ᐊᑑᑎᕙᑦᑕᖏᓂ ᐊᒻᒪ ᖃᓄᐃᓐᓂᖏᓄ 
ᑕᒪᐃᓕᒪ ᐊᓯᖏ ᐱᓕᕆᕝᕕᐅᔪ ᐅᑯᓇᓂ ᒐᕙᒪᑯᓂ ᐱᕙᓪᓕᐊᓪᓗᑎ ᐃᖃᓇᐃᔭᖅᑎᑖᖅᓂᓂ ᐃᖃᓇᐃᔭᖅᑎᓂ. 
ᐃᓚᒋᓕᐅᑎᔪᖅ ᐅᖃᖅᑎ ᐅᖃᖃᐅᓪᓗᖓ, ᓴᖀᓯᒪᓕᕋᑦᑕ ᐃᓂᑦᓴᓂ ᐅᕙᓂ ᐱᓕᕆᕝᕕᒥ ᐱᕙᓪᓕᐊᑎᑦᓯᓂᐊᕐᑐᓂ 
ᐃᖃᓇᐃᔭᖅᑎᑖᐸᓪᓕᐊᓗᑎ. ᐊᒻᒪᓗᑦᑕᐅᖅ ᐃᑕᖃᕐᓱᓂ ᐃᓚᒋᓕᐅᑎᔪᓂ ᖃᓄᐃᒍᑎᓄ ᐊᑎᐊᓂ ᒪᓕᒐᖅᒥ. 
ᓱᕈᓯᖅᓂ ᐱᓯᒪᑦᓯᓂᖅᓄᖓᔪᓂ ᐊᒻᒪ ᐊᓯᕈᓘᔭᖏᓂ ᑭᖒᒪᑦᓯᔪᓂ ᐱᑕᖃᕆᐊᓕᓐᓂ ᖃᐅᔨᒪᓂᖃᕐᓯᐊᕐᓗᑎ 
ᖃᓪᓗᓈᑎᑐᑦ ᐱᓪᓗᒍ ᐃᖃᖅᑐᐃᓂᖅᓂ ᐊᑑᑎᓯᒪᒻᒪᑕ, ᖃᐅᔨᒪᓪᓗᑎ, ᖃᓪᓗᓈᑎᑐᑦ. 
 
ᑕᐃᒪ ᐱᑕᖃᖅᒪ ᖁᑦᓯᓂᖃᕆᐊᓕ ᐊᒻᒪ ᐊᔪᖏᓐᓂᖃᕆᐊᓕ ᐊᒻᒪ ᖃᐅᔨᒪᓂᖃᕆᐊᓕ ᓴᕿᑕᐅᒋᐊᖃᕐᓱᑎ 
ᑕᒪᑐᒧᖓ ᐃᓂᑦᓴᒧ. ᑕᐃᒪᑦᑕᐅᖅ ᐅᕙᓂ ᐃᓅᓯᓕᕆᓂᖅᓂ, ᐅᖃᐅᓯᖃᖃᐅᓪᓗᖓ ᐅᖃᖅᑎ, ᐱᑕᖃᕋᑦᑕ 
ᐊᓯᖏᓐᓂ ᐃᓅᓯᓕᕆᔨᓂ ᐊᑐᐃᓐᓇᐅᔪᓂ ᓄᓇᓕᖏᑎᒍᖓᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᐅᒍᑎᖓᓂ ᖃᕿᐊᕐᓯᓕᕇᕐᑐ ᓄᓇᕗᒥᐅᓄᑦ. ᐅᕙᒍᑦ 
ᓄᓇᕗᒥᐅᖑᓗᑕ ᑭᖒᒪᑦᓯᒐᓗᐊᕋᑦᑕ ᑕᒪᑐᒥᖓ ᐊᒻᒪ ᑭᐅᒍᑎᖓᓂ ᐅᖃᖃᐅᒻᒪ ᐱᑕᖃᕆᐊᖓᓂ 
ᖁᑦᓯᓂᕆᐊᓕᓐᓂ ᖃᓪᓗᓇᐅᔭᕈᓐᓇᕆᐊᖃᕐᓱᑎ ᐊᑑᑎᓂᐊᕈᑎ ᐃᖃᖅᑐᐃᓂᓕᕆᓂᖅᓄ. 
 
ᓄᓇᕗᒥᐅᖑᓗᑕ ᐱᑕᖃᕆᐊᖃᕋᑦᑕ ᐃᓄᑦᑎᑐᑦ ᐅᖃᕈᓐᓇᕐᓗᓂ ᐃᖃᖅᑐᐃᓂᓕᕆᓂᖅᓂ ᐱᓪᓗᒍ ᑕᐃᑲᓂ 
ᑕᒻᒪᖅᑐᒋᐊᓪᓚᐅᒐᕕᑦ. ᓱᒻᒪᓕ ᑕᑯᕙᑉᐱᑕ ᓄᓇᕗᒥᐅᓂ ᐊᑉᐸᓯᓐᓂᖅᓴᐅᑎᑕᐅᓗᑎ ᐃᒪᐃᒃᑲᓗᐊᕈᕕ ᓄᓇᕗᒧ 
ᒪᓕᒐᓕᐅᖅᑎᐅᓗᑎ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ. ᐅᖃᖅᑏ ᖃᐅᔨᒪᓂᐊᕐᒪᑕ ᐅᖃᕆᐊᒃᑲᓐᓂᓚᐅᓚᖓ ᖃᓄᐃᓕᖓᓂᖓ 
ᑐᑭᓕᐅᖅᓯᒪᓂᖏ ᐊᒻᒪ ᖃᓄᐃᓕᓂᕆᕋᑖᑕᓐᓄ. ᐃᒪᐃᓕᖃᐅᒐᒪ ᐱᑕᖃᕆᐊᖓᓂ ᑲᑦᓯᐊᓂᖏᓄ ᒪᓕᒐᖅᓂ  

ᓴᕿᑕᐅᔪᓂ ᐅᖃᖅᑎ. ᑕᐃᒪ ᐆᑦᑑᑎᒋᓗᒍ ᐅᑯᓇᓂ ᐃᖃᖅᑐᐃᓕᕆᓂᖅᓂ ᐱᔨᑦᓯᕋᖅᑕᐅᓂᖏᓄ. ᐃᓄᓕᕆᔨ 
ᒪᓕᒋᐊᓕ ᒪᓕᒐᖅᒥ, ᐊᑐᐊᒐᖓᓂ, ᓱᕈᓯᑦ ᓴᐳᔾᔭᐅᓂᖏᓂ. 
 
ᐃᒪᐃᑦᑐᖃᓚᐅᕐᐸᒪ ᐅᖃᖅᑏ, ᖃᓪᓗᓈᑎᑐᖃᑎᓪᓗᒍ ᖃᐅᔨᒪᒋᐊᖃᕐᑐᑎ ᖃᓪᓗᓇᑎᑐᑦ. ᑕᐃᒪᐃᓕᖃᐅᔪᖓ. 
ᐅᖃᖃᐅᓗᖓᑦᑕᐅᖅ ᑐᑭᓯᒪᔭᐅᓂᐊᕐᒪᑕ ᐅᖃᖅᑎ, ᐱᓇᓱᐊᖅᓯᒪᓕᕋᑦᑕ ᐊᒥᓱᒋᐊᒃᑲᓂᖅᓂ ᐃᓄᖕᓂ 
ᐃᓄᓕᕆᓂᖅᓄ. ᑕᐃᒪᐃᒧᑦ ᐱᓪᓗᒍ ᐱᓕᕆᓯᒪᓕᕐᑐᒍ ᐊᒥᓱᓂ ᐅᖃᐅᓯᕆᒌᖃᐅᔭᒃᑲᓂ. ᐅᖃᐅᓯᕆᒃᑲᓐᓂᔾᔮᖏᑕᒃᑲ. 
ᑕᐃᒪᒃᑲᓐᓂᖅ ᐅᕗᖓ ᐃᓅᓯᓕᕆᓂᖅᓄ ᐱᔨᑦᓯᖅᑕᐅᓂᖏᓄ, 95ᐳᓴᓐᖏ ᓄᓇᓕᖏᑕ ᐃᓅᓯᓕᕆᔨᖏ ᓄᓇᓕᖏᑦ 
ᒪᓕᑦᑐᒋᑦ ᐱᓕᕆᕙᑦᑐᐃᑦ ᐅᖃᖃᑎᖃᕐᓂᒥ ᐅᖃᖅᑎ, ᐃᓅᓪᓗᑎ ᐊᒻᒪ ᐱᓕᕆᕙᑦᑐᑎ ᐃᓄᑦᑎᑐᑦ. 
 
ᐅᖃᖅᑎ ᐅᖃᕆᐊᑦᓯᐊᓚᐅᖅᓚᖓ. ᖃᕿᐊᖅᓯᒐᓱᐊᕋᑖᖏᑦᑐᖓ ᐃᓄᓐᓂ. ᑕᐃᒪᐃᖏᓇᒪᓂ ᑕᐃᒪᐃᓗᔭᓇᖓᓗ. 
ᑕᐃᒍᕈᒪᕋᑖᕋᒃᑯ ᓇᓗᓇᐃᖅᓯᒪᑦᓯᐊᓂᐊᒪ. 
 
ᐅᖃᖅᑎ ᑭᐅᒍᑎ ᒪᓕᒐᓕᐅᖅᑎᐅᑉ ᐊᐱᖁᑎᐊᓄ. ᓯᕗᒧᒋᐊᕐᓯᒪᓕᕋᑦᑕ ᐅᖃᖅᑎ ᐊᓂᒍᖅᓯᒪᓕᕐᓱᓂ 
ᐊᖅᕌᒎᓗᐊᓕᕐᑐᒥ. ᒪᒥᓴᖅᓂ ᐸᖕᓂᖅᑑᒥ ᐱᒋᐊᖓᐅᑎᐅᓚᐅᕐᓱᓂ. ᐊᒻᒪᓗ ᓯᕗᓪᓕᖅᐸᐅᑦᓱᖓ ᐅᖃᕆᐊᒥ 
ᐅᖃᖅᑎ, ᐱᕙᓪᓕᐊᑦᓯᒪᑦᓯᐊᓕᕋᑦᑕ ᐱᒋᐊᒥ ᐃᓄᖕᓂ ᐃᓂᑦᓴᓄ ᐃᓄᓕᕆᔨᐅᓂᖅᒧ. ᑕᐃᓐᓇ ᐊᑕᐅᓯᐅᓗᓂ 
ᐱᓕᕆᓗᐊᓚᐅᖅᑕᕗ ᑕᐃᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᓂ ᖃᐅᔨᓴᖅᑎᒪᕆ ᐃᖃᓇᐃᔭᖅᑎᑖᕗᑦ, ᖃᐅᔨᓴᖁᓪᓗᒍ 
ᐊᒻᒪ ᕿᒥᖅᕈᓇᓪᓗᓂ ᐃᒻᒪᖃ ᐊᑑᑎᖑᑎᐅᕙᓗᐊᕐᑐᓄ. ᐊᑑᑎᒍᑎᑕᖃᖄ ᐃᖃᓇᐃᔭᖅᑎᑖᓐᓂᕐᓄ ᐃᓄᓐᓄ? ᓇᐅᓕ 
ᐃᓕᓯᒪᓪᓚᕆᓐᓂᖅᒧᑦ ᐱᔪᓐᓇᐅᑎᖏ? ᐅᑎᕈᓐᓇᕿᑖ ᐅᑯᓄᖓ ᓄᓇᖓᓐᓂ ᐃᓄᓕᕆᔨ 1, 11 
ᐊᑑᑎᖃᑕᓚᐅᖅᓯᒪᔭᕗ ᓯᕗᓕᕆᓚᐅᖅᑕᑎᓐᓂ. 
 
ᐅᖃᖅᑏ, ᑕᐃᒪᐃᓐᓇᓱᐊᖅᐳᒍᑦ. ᐱᓕᕆᑦᓯᐊᕐᓂᖃᒐᓛᑦᓯᒪᕗᒍᑦ ᐅᖃᖅᑏ, ᒪᓕᒐᓕᐅᖅᑎ ᖃᐅᔨᒪᕗᖅ, 
ᐃᖅᑲᓇᐃᔭᖅᑎᑖᕐᓂᕐᒥᒃ ᑕᖅᑭᒥᒃ ᐊᓂᒍᓕᓵᖅᑐᓂᒃ. ᓄᓇᓕᕋᓴᐃᑦ ᐃᓄᓕᕆᔨᖃᕆᐅᖅᐳᐃᑦ. 
 
ᑭᓯᐊᓂᓕ ᐅᖃᖅᑏ, ᐃᖅᑲᓇᐃᔭᖅᑎᑖᕈᓐᓇᓚᐅᓐᖏᓚᒍᑦ ᐃᓄᐃᓐᓇᕐᓂ ᐊᒻᒪᓗ ᑕᒪᓐᓇ ᐱᓕᕆᐊᕆᓇᓱᐊᕐᐸᕗᑦ, 
ᐱᓕᕆᖃᑎᒋᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐱᓕᕆᔾᔪᑎᒋᓪᓗᒍ ᐃᓄᓐᓂ ᐃᖅᑲᓇᐃ.ᖅᑎᑖᕋᓱᐊᕐᓂᕐᒧᑦ 
ᐸᕐᓇᐅᑎᓕᐊᖑᓯᒪᔪᖅ, IEP ᒐᕙᒪᓕᒫᒨᖓᕗᖅ. ᑕᒪᓐᓇ ᓇᓗᓇᐃᕆᒋᐊᖅᑐᒃᓴᐅᔪᖅ ᑭᐅᓂᕐᒥᒃ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᓚᒋᐊᕈᑎᑐᖓᐃᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ ᑭᖑᓪᓕᖅ ᑭᐅᔾᔪᑎᖓ ᐱᐅᔪᒻᒪᕆᐅᕗᖅ 
ᓯᕗᓪᓕᐊᓂ. ᑭᓯᐊᓂᓕ ᐊᐱᖅᑯᑎᒋᒋᐊᓐᖓᖅᑲᐅᔭᕋ ᑭᐅᕕᒋᖅᑲᐅᓐᖏᒻᒪᐅ ᐊᒻᒪᓗ ᑭᐅᖅᑲᐅᓐᖏᒻᒪᑦ 
ᐊᒋᖅᑯᑎᒋᒋᐊᓐᖓᖅᑲᐅᔭᓐᓄᑦ ᑖᓐᓇᓗ ᐊᐱᖅᑯᑎᒋᓱᖓᖅᑐᒍ. 
 
ᐅᓇ ᐊᐱᖅᖁᑎᒋᒃᑯᓐᓂᓕᖅᑲᕋ, ᖃᐅᔨᒍᒪᑲᐃᓐᓇᖅᑐᖓ ᓄᑖᓐᖑᖅᑎᒍᓐᓇᕐᒪᖔᖅᐱᐅᒃ ᐊᑐᐊᒐᑦ ᐊᒻᒪᓗ 
ᐋᖅᑭᒋᐊᖅᑕᐅᒃᑲᕐᓗᒍ ᒪᓕᒐᖅ ᓄᓇᕘᒧᑦ ᐊᑐᕐᓂᖃᕐᓂᖅᓴᐅᓂᐊᕐᒪᑦ. ᐱᓕᕆᕝᕖᑦ ᐊᓯᔾᔩᒍᓐᓇᑐᒃᓴᐅᔪᖅ 
ᐊᑐᕋᑦᓴᐅᓂᖅᓴᐅᓂᐊᕐᒪᑦ ᓄᓇᕘᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐋᓂᐊᕐᓇᖃᓐᖏᑦᑐᓕᕆᓂᕐᒥᒃ ᐃᓄᓕᕆᔨᒃᑯᓂᓪᓗ. ᒥᓂᔅᑕ ᐲᑯ. 
 
ᒥᓂᔅᑕ ᐲᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐱᕆᐊᕐᓗᒍ ᑭᐅᔪᕆᖅᑲᐅᕙᕋᓕ 
ᐊᐱᖅᑯᑎᒋᒋᐊᓐᖓᖅᑲᐅᔭᖓ. ᐅᖃᖅᑲᐅᒐᒪ ᐅᖃᖅᑏ, ᒐᕙᒪᒃᑯᑦ ᐊᑐᐊᒐᖃᕐᒪᑕ ᐃᓄᓐᓂ  

ᐃᖅᑲᓇᐃᔭᖅᑎᑖᖅᑳᓂᕐᒥᒃ ᐊᒻᒪᓗ ᐅᖃᖅᑏ, ᐃᓄᓐᓄᑦ ᐃᖅᑲᓇᐃᔭᖅᑎᑖᕐᓂᕐᓄᑦ ᐸᕐᓇᐅᑎᖃᕆᓪᓗᑕ. 
 
ᐊᑐᐊᒐᖅᑕᖃᕇᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ, ᒐᕙᒪᓕᒫᒥᒃ, ᐱᓕᕆᕝᕕᑐᐊᖑᓐᖏᑦᑐᓄᑦ 
ᐋᓐᓂᐊᕐᓇᖃᓐᖏᑦᑐᓕᕆᓕᕐᓄᑦ ᐃᓄᓂᕆᔨᒃᑯᓄᔾᓗ. 
 
ᐅᖃᖅᑏ ᐅᖃᖅᑲᐅᒐᒪ, ᐅᐱᒍᓱᒃᑲᒪ ᒐᕙᒪᐅᓪᓗᑕ ᐱᓕᕆᐊᕗᑦ ᒪᕐᕈᐃᕐᓯᕐᓗᑎᒍ ᐊᒃᓱᕉᑎᒋᒃᑲᓐᓂᕆᐊᖃᐊᖃᕋᑦᑎᒍ 
ᒪᑯᐊ ᖃᐅᔨᓴᖅᑐᒋᑦ ᐃᑲᔪᑕᒃᓴᐅᔪᐃᖅ ᐊᑐᖅᑕᐅᓕᕋᓗᐊᕐᒪᖔᑕ ᐃᓄᓐᓂ ᐃᖅᑲᓇᐃᔭᖅᑎᑖᕋᓱᐊᕐᓂᖅᓴᐅᖁᓪᓗᑕ 
ᓄᓇᕗᑦ ᖓᕙᒪᒃᑯᖏᓐᓄᑦ. 
 
ᐱᓕᕆᕝᕕᕗᑦ ᑕᒪᒃᑯᓂᖓ ᐱᓕᕆᓯᒪᕗᐃᑦ ᐊᑐᖅᓱᑕ ᐃᓚᖏᓐᓂ ᐸᕐᓇᐅᑎᐅᔪᓂᒃ ᑭᐅᔾᔪᑎᒋᖅᑲᐅᔭᓐᓂ. 
ᒪᓕᒐᓕᐅᖅᑎ ᑕᒻᒪᓐᖏᓚᖅ, ᓯᕗᓪᓕᐅᒋᐊᓕᓐᓄᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅᑕᖃᖅᐳᖅ ᒐᕙᒪᓕᒫᒧᑦ 
ᐊᒻᒪᓗ ᐃᓄᓐᓂ ᐃᖅᑲᓇᐃᔭᖅᑎᑖᕋᓱᐊᕐᓂᕐᓄᑦ ᐸᕐᓇᐅᑎᖃᕆᓪᓗᑕ ᒪᓕᒐᓕᐅᖅᑎᐅᑉ ᖃᐅᔨᒪᔭᕆᑦᓯᐊᖅᑕᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ. 
 
ᐊᐱᖅᑯᑦ 048–1(6): ᐅᒥᖕᒪᑕᐅᒪᔪᐃᑦ ᖃᐅᔨᓴᖅᑕᐅᖁᔭᐅᓐᖏᑦᑐᐃᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒃᑲᓐᓂᓚᖓᖅᑲᐅᒐᓗᐊᖅᑐᖓ ᑭᓯᐊᒥᓂ ᐅᓪᓘᓚᐅᖅᑐᓂᒃ 
ᐱᕕᒃᓴᐃᕈᓚᐅᕋᒪ ᐊᐱᕆᒍᓐᓇᐃᓕᓪᓗᖓᓗ. ᐅᖃᖅᑏ, ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᓂᕐᓄᒃ ᐅᖃᐅᓯᕆᓯᒪᔭᕋ 
ᑭᕙᓕᕐᒥ ᓂᕿᒥᒃ ᐃᖃᓗᓂᓪᓗ ᓴᓇᕕᒃ, ᑕᕆᐅᑉ ᐅᖓᑖᓐᓂ ᓇᓗᓇᐃᕈᑎᑖᖅᓯᒪᓕᖅᐳᐃᑦ 
ᖁᕕᐊᑦᑐᒻᒪᕆᐅᓚᐅᖅᐳᐃᑦ ᑭᓯᐊᓂᓕ ᖃᐅᔨᓴᖅᑕᐅᓂᕆᒐᔭᖅᑕᖓ ᐊᒑᖅᑕᐅᓚᐅᖅᐳᐃᑦ ᑕᐃᒪᐃᒻᒪᑦ ᐊᐱᖅᑯᑎᒐᓕ 
ᑐᕌᖓᕗᖅ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐃᑯᐱᒡᕕᓕᕆᔨᒃᑯᓐᓄᑦ. 
 
ᑕᖅᑭᕆᓚᐅᖅᑕᑎᓐᓂᐅᕙᓪᓚᐃᔪᖅ ᐅᖃᓕᒫᓚᐅᕋᑦᑕ 26ᖑᓚᖓᒋᐊᖏᑦ ᐃᓄᐃᑦ ᖓᖑᓇᓱᓚᖓᓚᐅᖅᑐᓂᒃ 
ᐅᒥᖕᒪᓐᓂ ᑭᓯᐊᒥᓂ ᒐᕙᒪᑐᖃᒃᑯᑦ ᐋᒑᓚᐅᖅᐸᓪᓚᐃᕗᑦ ᖃᐅᔨᓴᕐᓂᕐᒧᑦ. ᑕᐃᒪᐃᒻᒪᑦ ᐊᐃᕆᒍᒪᔭᕋ ᒥᓂᔅᑕ 
ᑲᒪᒋᔭ.ᖃᖅᑐᒥᒃ ᐃᑯᐱᒡᕕᓕᕆᔨᒃᑯᓂ, ᖃᐅᔨᒪᒐᓗᐊᖅᑐᖓ ᒐᕙᒪᑐᖃᒃᑯᓐᓂ ᒪᓕᑦᑕᕆᐊᓕᓐᓂ ᐱᑕᖃᕐᒪᑦ 
ᒪᓕᑦᑕᕆᐊᓕᑦᑎᓐᓂ. 
 
ᑭᓯᐊᓂᓕ ᖃᐅᔨᒍᒪᕗᖓ ᐱᓕᕆᕝᕕᐊ ᐃᑯᐱᒡᕕᓕᕆᔨᒃᑯᑦ ᐅᖃᐅᔾᔨᒍᓐᓇᕐᒪᖔᑕ ᐅᕙᑦᑎᓐᓂ 
ᐱᒍᓐᓇᓚᐅᓐᖏᒻᒪᖔᑦᑕ ᐅᕝᕙᓅᓐᓃᑦ ᖃᐅᔨᓴᖅᑕᐅᓂᑦᑎᓐᓂ ᓇᓂᓯᔪᖃᓚᐅᖅᐹ ᐅᒡᕙᓘᓐᓃᑦ ᓯᖁᒦᓐᓂᖅᐱᑕ 
ᒪᓕᒐᕐᓂ. ᑕᐃᒪᐃᒻᒪᑦ ᐋᒑᖅᑕᐅᓚᐅᖅᐃᑖ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᐊᔭᕋ ᐊᐱᖅᑯᑎᖓ ᐊᒻᒪᓗ ᐄ, ᐱᖏᒍᓲᑕᒥᒃ 
ᓴᖅᑭᑦᑎᕕᐅᓚᐅᖅᐳᖅ ᐃᓄᖏᓐᓄᑦ ᑕᐅᕙᓂ. 
 
ᐄ, ᐊᕐᕌᒍᑕᒫᖅ ᐱᓕᕆᕙᑉᐳᐃᑦ ᐃᖃᓗᑦᑑᑦᓯᐊᖅ ᐆᒪᔪᓕᕆᔨᒃᑯᖏᑦ ᐅᒥᖕᒪᓐᓂ ᐊᖑᓇᓱᓐᓂᕐᒥᒃ ᐊᖑᓇᓱᓐᓂᖅᓂ. 
ᐅᑯᓄᖓ ᓅᑦᑎᑦᓯᓂᖅᓂ ᓄᓇᓕᖓᓂ ᐆᒪᔪᓕᕆᔨᑯᖏᑦᑕ ᑲᑐᑎᖃᑎᒌᖏ ᐃᓄᐃᓪᓗ ᖃᐅᔨᒪᑎᑕᐅᓗᑎ 
ᐊᑐᑎᑦᓯᐊᕐᓗᒋᓗ ᐅᑯᑎᒍᓇ ᓅᑦᑎᑦᓯᓂᖅᓂ ᖃᑦᓯᐅᓂᖏᓄ ᐅᕝᕙᓗ ᐃᒻᒪᖃ ᐊᑑᑎᒐᓗᐊᕐᒪᖓᑕ ᐅᕝᕙᓗ 
ᐱᕕᖃᑎᓯᒐᓗᐊᕐᒪᑕ ᑕᐃᑯᑎᒍᓇ ᒪᓕᒐᖏᑎᒍ ᐱᓕᑕᐅᓯᒪᓂᑯᓂ. 

ᐆᒪᔪᓕᕆᔩᑦ ᓄᓇᓕᖏ ᒪᓕᑦᑐᒋᑦ ᐱᓕᕆᔪᐃ ᖃᓄᖅᑑᕐᓱᑎ ᐅᑯᓇᓂ ᐅᒥᒻᒪᖕᓂ ᐊᖑᓇᓱᓐᓂᖅᓂ ᐊᒻᒪ 
ᖃᐅᔨᒪᔭᕆᐊᖃᕐᓱᑎ ᒪᓕᒐᖅᓂ ᐅᕝᕙᓗ ᖃᑦᓯᐅᓂᕐᓄ ᐊᑐᑎᑦᓯᐊᕐᓗᒋᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᓐᓇᖅ. 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑕᕋ ᒥᓂᔅᑕ ᑭᐅᒍᑎᖓᓄ, ᐱᓪᓗᒍ ᖃᐅᔨᒋᐊᓚᐅᕐᒪᑕ 
ᐊᑑᑎᑦᓯᐊᕐᓗᒋ ᐊᑐᕈᒪᓯᒪᔭᖏᓂ. ᒪᑐᓯᓂᖅ ᐅᕝᕙᓗ ᒪᑐᐃᖅᓯᓂ ᐊᖑᓇᓱᓐᓇᖅᓯᓂᖓᓂ, ᓇᓪᓕᐊᒍᑦ 
ᐃᒪᐃᒃᑯᓗᐊᕐᐸ ᓅᑦᑎᑦᓯᓂᖅᓂ ᐅᕝᕙᓗ ᐋᒡᒐ, ᑕᖃᓕᑐᖓᓕ ᑐᓴᑐᐃᓐᓇᕆᐊᒥ. 
 
ᕿᑎᖅᒥᐅᓂ, 26ᓂ ᐃᓄᓐᓂ ᐅᒥᒻᒪᖕᓂᐊᕆᐊᓚᖓᓚᐅᖅᑐᓂ ᐊᒻᒪ ᒐᕙᒪᒃᑯ ᓄᖃᑎᑦᓱᓂᒋᑦ. ᑲᖔᓚᐅᕋᓗᐊᖅᓱᑎ, 
ᓴᖀᓚᐅᖏᑦᑐᐃᑦ ᑲᖔᖅᓂᖏᓂ. ᒐᕙᒪᒃᑯ ᓄᖃᑎᑦᓯᕙᓐᓂᐊᖃᑦ ᐅᕙᑦᑎᓐᓂ ᐊᓯᕙᖅᓂᓂ ᐊᒻᒪᓗ 
ᐊᖑᓇᓱᓐᓂᖅᓂ? ᓈᒻᒪᒋᖏᑕᕋᓕ ᑕᒪᓐᓇ. ᐱᓕᕆᖃᑎᒌᒋᐊᖃᑐᒍ, ᑕᐃᒪᒧ ᐅᔭᐅᖅᑐᐃᓗᑕ ᐃᓄᖕᓂ 
ᐱᓕᕆᖃᑎᒋᓗᒋ ᓄᓇᕗᒥ. 
 
ᐱᔪᑎᑐᐊᕆᓗᐊᕐᑕᖓᓕ ᑲᔪᓯᒋᐊᓚᐅᖏᑦᑐᒍ ᑕᐃᒪᐃᑦᑐᕈᓗᔭᓄ ᐱᓪᓗᒍ ᐸᖅᓇᓯᒪᖏᓂᑎᓐᓄ. ᐊᐱᕆᔪᒪᓪᓗᒍ 
ᐱᓕᕆᕝᕕᐊ ᐃᑯᐱᕕᓕᕆᔨᑯ ᖃᖓᒃᑯᑦ ᒪᑐᐃᒃᑲᓐᓂᕈᓇᓂᖓᓂ ᓅᑦᑎᖅᓯᓂᐅᕙᑐ ᐅᑯᓄᖓ ᐅᒥᒻᒪᖕᓂ 
ᐊᖑᓇᓱᓐᓂᖅ? ᐊᐱᕆᔪᒪᓪᓗᒍ ᒥᓂᔅᑕ ᑕᕙᓂᑐ, ᖃᖓᑦᑯᑦ ᒪᑐᐃᑕᐅᑲᓐᓂᓛᖃ ᐊᖑᓇᓱᓐᓂᖅ? ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᐳᑭᓐᓇᖅ, ᐃᓕᖓᔪᖅ ᐊᑯᓃᕈᑎᒧ. ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᐄᖕ, ᐊᐱᖁᑎᖓ ᐱᐅᔪᖅ. ᒐᕙᒪᐅᓗᑕ 
ᐱᓕᕆᖃᑎᖃᓯᐊᓂᖃᕐᑐᒍ ᐅᑯᓂᖓ ᐆᒪᓕᔪᓕᕆᔨᓂ ᐅᑯᓇᓂ ᐊᖑᓇᓱᓐᓂᖅᓂ ᐅᒥᒻᒪᖕᓂ ᐱᓕᕆᓂᐊᕐᓗᑎ 
ᐊᑐᓕᖅᑎᓗᒋ ᐅᑯᑎᒍᓇ ᒐᕙᒪᑐᖃᑯ ᖃᓄᐃᓂᖏᓄ ᑕᐃᒪᐃᒧ ᑕᒪᓐᓇ ᐱᔭᑦᓴ ᑲᔪᓯᒋᐊᕐᓗᓂ ᐊᒻᒪ ᑕᐃᒪᐃᒧ 
ᐊᖅᕌᒍᓛᖅᑐ ᐅᒥᒻᒪᖕᓂ ᐊᖑᓇᓱᓐᓂᖅ ᓄᖃᑎᑕᐅᓚᕈᓐᓂᓱᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐃᓚᒋᐊᕈᑏ. ᐳᑭᓐᓇᖅ. 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᐅᖃᖃᐅᒻᒪ ᐱᓕᕆᖃᑎᖃᕈᒪᑦᓱᓂ ᐆᒪᔪᓕᕆᔨᓂ ᐱᓪᓗᒍ 
ᐱᓕᕆᑦᓯᐊᓂᐊᕐᓂᖏᓂ, ᑭᓯᒥ ᒪᑐᐃᒃᑲᓐᓂᕈᓐᓇᖃᕗ ᓂᕿᓕᕆᕕ ᐃᓪᓗ ᕿᑎᖅᒥᐅᐸᓯᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᐊᖅᕌᒎᓛᖅᑐ ᐃᓱᒪᒋᔭᖅ ᐊᖑᓇᓱᒍᓐᓇᓯᒥᐸᑕ 
ᐱᓕᕆᓛᕋᒃᑎᒍ, ᐱᓪᓗᒍ ᑕᕙᓂ ᐊᖅᕌᒍᒥ ᐊᖑᓇᓱᓐᓂᖅ ᐊᓂᒍᓯᔪᖅ. ᐱᓕᕆᖃᑎᒋᑦᓯᐊᓛᖅᑕᕗ ᐊᖅᕌᒎᓛᖅᑐ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᑐᑐ. 

 



ᓇᒃᑲᔾᔭᐅ, ᐄᐳᕈ 29, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   154 
 

 
ᐊᐱᖁᑦ 049–1(6): ᑐᑭᓯᒋᐊᕈᑦ ᐅᑯᓇᓂ ᖃᐅᔨᓴᖅᓂᓂ ᐊᑐᖅᑐᐊᖅᑕᐅᔪᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖁᑎᒐᓕ ᑐᕌᒐᔪᖅ ᒥᓂᔅᑖᓄ ᑮᓇᐅᔭᓕᕆᔨᑯ. ᖁᕕᐊᒋᔭᕋ ᐅᑎᖅᒥᒪ 
ᑲᑎᒪᕕᖕᒧ, ᑕᐃᒪᐃᒧ ᐊᐱᖅᓱᓂᐊᕐᑕᕋ. ᐸᐃᖑᖅᓂᕋᒃᑭ ᑭᐅᔾᔪᑎᖏ. 
 
ᒥᓂᔅᑕ ᐅᖃᖅᑲᐅᒻᒪᑦ ᒥᓂᔅᑕᐅᕝᕕᖓ ᐃᓱᒪᓕᐅᕆᒻᒪᑕ ᐊᑐᖅᑐᐊᒐᕐᒥᒃ ᓂᐅᕕᕐᓂᕐᒧᓪᓘᓐᓃᑦ ᓴᓇᓂᕐᒧᓪᓘᓐᓃᑦ 
ᓇᓕᕌᕈᑎᒃᓴᓂᑦ ᕿᒥᕐᕈᔭᒥᓂᑦ. 
 
ᖃᐅᔨᒪᕗᖓ ᒥᓂᔅᑕᒧᑦ ᒥᓂᔅᑕᐅᕝᕕᖓᓄᓪᓗ ᐊᖏᕈᑕᐅᓯᒪᒻᒪᑦ ᑮᓇᐅᔭᓂᑦ ᖃᐅᔨᓴᖅᑎᒻᒪᕆᒻᒧᑦ ᑕᒪᒃᑯᐊ 
ᐊᑐᖅᑐᐊᕐᓂᕐᒧᑦ ᓇᓕᕌᕈᑎᒃᓴᓂᑦ ᕿᒥᕐᕈᑦᑎᐊᕐᓂᐊᕐᓂᕐᒥᒃ. ᒥᓂᔅᑕ ᐊᐱᕆᔪᒪᔭᕋ ᖃᓄᖅ ᐃᓕᖅᑯᓯᖃᕐᒪᖔᑕ 
ᐃᓱᒪᓕᐅᕆᓂᕐᒥᒃ ᑕᒪᒃᑯᓂᓐᖓ ᐊᑐᖅᑐᐊᒐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ:  ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒫᓐᓇᐅᔪᖅ ᐅᖃᕆᐊᖃᖅᑐᖓ ᐊᓪᓚᑕᐅᓯᒪᓗᓂ 
ᐱᔭᕇᖅᓯᕙᓪᓕᐊᓕᕋᑦᑕ ᐊᑐᖅᑐᐊᕐᓂᕐᒧᑦ ᐊᑐᐊᒐᒃᓴᒥᒃ ᓯᕗᓕᖅᑎᓄᐊᖅᑕᐅᔪᓐᓇᖅᑐᒥᒃ, ᐋᖅᑭᑦᑕᐅᔪᒃᓴᐅᑕᐅᓪᓗᓂ 
ᒪᓕᒐᖃᖁᓪᓗᑕ ᐊᑐᖅᑐᐊᕈᒪᑐᐃᓐᓇᕆᐊᖃᖅᑕᑦᑎᓐᓂᑦ. ᑕᕝᕙᓃᒃᑲᔭᖅᑐᖅ ᓇᓗᓇᓐᖏᑦᑐᖅ ᓈᒻᒪᒋᔭᐅᒐᔭᖅᑐᑦ 
ᐅᑎᕐᕕᐅᔪᑦ ᐊᑭᑦᑐᕆᐊᕈᑕᐅᔪᓪᓘᓐᓃᑦ ᐱᓕᕆᕕᖃᖅᑎᑕᐅᓂᑎᒍᑦ ᒐᕙᒪᒃᑯᑦ ᑮᓇᐅᔭᖏᑕ ᓯᓚᑖᒍᑦ. 
 
ᑕᒪᓐᓇ ᐱᔾᔪᑕᐅᔪᖅ ᓇᓗᓇᓐᖏᑦᑐᖅ ᐊᑭᑐᓂᖅᓴᐅᓂᕆᔭᐅᒐᔭᖅᑐᖅ ᓇᒻᒥᓂᖃᖅᑐᓄᑦ ᓇᓕᖅᑭᐅᑎᓗᒍ 
ᒐᕙᒪᒃᑯᓐᓄᑦ ᐱᔭᐅᓐᓂᕈᓂ. ᑕᒪᓐᓇ ᑕᕝᕙ ᐱᔾᔪᑎᒻᒪᕆᐅᓂᖅᐹᖑᖃᑕᐅᔪᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐊᐱᖅᑯᑎᒃᓴᐃᑦ, ᐃᓚᒋᐊᕈᑦ ᑐᑑ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐃᓛᖃᐃ ᐊᑭᑐᓂᖅᓴᐅᓂᐅᒐᔭᖅᑐᖅ ᖃᐅᔨᒐᒃᓴᐅᒐᔭᖅᑐᖅ, ᐊᑐᖅᑐᐊᒐᐅᑉ ᐊᑭᖓ 
ᐊᒡᒍᑐᕐᓗᒍ ᐊᑐᖅᑐᐊᒐᐅᑉ ᐊᑯᓂᐅᑎᒋᓂᖓᓄᑦ ᐊᒻᒪ ᑕᕝᕘᓇ ᓴᓇᓂᕐᒧᑦ ᐊᑭᖓ ᖃᐅᔨᒋᐊᕐᓗᒋᑦ. ᑭᓯᐊᓂᓕ 
ᐊᓯᒃᑲᓐᓂᖏᓐᓂᑦ ᐱᔭᕆᐊᖃᖅᑎᑕᐅᔪᓂᑦ ᐊᒻᒪ ᐃᓕᖅᑯᓯᖅ ᐊᑐᖅᑕᐅᕙ ᒥᓂᔅᑕᐅᕝᕕᑎᒍᑦ ᑕᒪᒃᑯᐊ ᐊᑐᖅᑐᐊᒐᐃᑦ 
ᖃᐅᔨᒋᐊᖅᑕᐅᓂᖏᓐᓂᑦ. 
 
ᖃᐅᔨᒪᒐᓗᐊᖅᑐᖓ ᐊᑐᐊᒐᓕᐊᖑᕙᓪᓕᐊᒻᒪᑦ ᑭᓯᐊᓂᑦᑕᐅᖅ ᐊᑐᖅᑐᐊᒐᐃᑦ ᕿᒥᕐᕈᔭᖏᑦ ᒫᓐᓇᒃᑯᑦ ᐊᒻᒪ 
ᐅᖃᖅᑲᐅᓪᓗᓂ ᐃᓱᒪᒋᔭᐅᔪᖅ ᐊᐅᔭᐅᓂᐊᖅᑐᒧᑦ. ᐊᑐᐊᒐᖃᓐᖏᑎᓪᓗᒍ ᓱᓕ ᖃᓄᖅ ᖃᐅᔨᒋᐊᕐᓂᐊᖅᐸᑦ 
ᑖᒃᑯᓂᓐᖓ ᐊᑐᖅᑐᐊᒐᓂᑦ. 
 
ᑕᐃᒪᓐᓇᒃ ᐊᐱᖅᑯᑎᒋᔪᒪᑐᐃᓐᓇᖅᑕᕋ ᐃᓕᖅᑯᓯᕆᔭᐅᔪᖅ ᐊᒻᒪ ᖃᓄᓪᓚᑦᑖᖅ ᒥᓂᔅᑕᐅᕝᕕᒃ ᖃᐅᔨᓴᕐᓂᖃᕐᒪᖔᑕ 
ᐊᑐᖅᑐᐊᒐᓂᑦ ᐊᑭᑐᓂᖅᓴᐅᓂᐅᑉ ᐊᓯᐊᑎᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᓴᕐᓂᕐᒥ ᐊᐱᖅᑯᑎᓪᓗᐊᑕᐅᕗᖅ ᐊᑭᒋᒐᔭᖅᑕᖓ 
ᐊᑐᖅᑐᐊᕐᓂᕐᒧᑦ, ᐊᑐᖅᑐᐊᕐᓂᐅᒐᔭᖅᑐᖅ ᓇᒻᒥᓂᖅᑖᕆᓂᐊᕐᓗᒍ, ᓇᓕᖅᑭᐅᑎᓗᒋᑦ ᐊᑭᑐᔪᖅᓯᐅᑎᑦ ᑮᓇᐅᔭᐃᑦ 
ᐊᑐᖅᑕᐅᓐᓂᖅᐸᑕ ᒐᕙᒪᒃᑯᓐᓂᑦ ᐊᒻᒪ ᑖᒃᑯᐊ ᐊᑐᐃᓐᓇᐅᒍᓐᓃᖅᑎᐅᒐᔭᕐᓂᖏᑦ. ᑖᒃᑯᐊ ᖃᐅᔨᔾᔪᑕᐅᕙᑉᐳᑦ. 
 
ᑕᐃᒪᐃᒐᓗᐊᖅᑎᓪᓗᒍ ᐳᐃᒍᖅᑕᐃᓕᑕ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᓕᐅᖅᓯᒪᒐᑦᑕ ᑖᒃᑯᐊ ᒐᕙᒪᒃᑯᑦ 
ᐱᓐᖑᓕᓚᐅᖅᓯᒪᒻᒪᑕ ᑭᖑᕝᕖᒍᑎᖃᓚᐅᖅᓯᒪᒐᑦᑕ ᐊᒥᓱᓂᑦ ᐊᑐᖅᑐᐊᕈᑎᓂᑦ. ᑕᐃᒪᓐᓇᖅ ᐊᐱᖅᑯᑎᓪᓗᐊᑕᐅᕗᖅ 
ᐊᑭᖓ. ᓂᕆᐅᒃᑲᓗᐊᖅᑐᒍᑦ ᓇᓗᓇᐃᔭᕐᓂᐊᖅᑕᕗᑦ ᖃᐅᔨᔾᔪᑎᑦ ᐊᓯᖏᑦ ᖃᐅᔨᓴᕋᓱᓐᓂᕐᒧᑦ ᐊᑐᖅᑐᐊᕐᒧᑦ 
ᐊᑐᐊᒐᒥ, ᑭᓯᐊᓂ ᒫᓐᓇᑲᓚᐅᖅ ᐊᑭᒋᔭᖅ ᖃᐅᔨᔾᔪᑎᓪᓗᐊᑕᐅᕗᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦ, ᐃᓚᒋᐊᕈᑦ ᑐᑑ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᐊᑭᐸᓗᖓᓂᒃ, ᖃᐅᔨᒪᔪᖓ ᑮᓇᐅᔭᓂᑦ 
ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓᓂ ᐅᖃᖅᓯᒪᒻᒪᑦ ᐊᑐᖅᑐᐊᒐᐃᑦ ᐃᓚᖓᓐᓂ ᐊᑭᑐᓂᖅᓴᐅᓂᖃᓚᐅᕐᒪᑦ 50 ᐳᓴᒥᒃ. 
ᑐᓴᖅᑎᑦᑎᔪᓐᓇᖅᑐᒃᓴᐅᔪᖅ ᒪᓕᒐᓕᐅᕐᕕᒻᒥ ᖃᓄᖅ ᐊᖏᑎᒋᔪᒥᒃ ᐊᑭᑐᓂᖅᓴᐅᓂᖃᖅᐸᑦ ᓈᒻᒪᓐᓇᓱᒋᒐᔭᕐᒪᖔᒍ, 
ᐅᕝᕙᓘᓐᓃᑦ ᒐᕙᒪᒃᑯᑦ ᐊᑭᓕᕆᐊᖃᕋᔭᖅᑕᖓᑦ ᑕᐃᒪᓐᓇᐃᑦᑐᒥᒃ ᓇᓕᕌᕈᑎᒃᓴᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒪᑐᒥᓐᖓ ᐊᖏᕈᑎᖃᕆᐊᒃᓴᖅ ᐅᖃᐅᓯᖃᕆᐊᒃᓴᕐᓘᓐᓃᑦ 
ᐱᔪᒪᑦᑎᐊᓐᖏᑦᑐᖓ ᓲᖃᐃᒻᒪ ᐋᖅᑭᑦᑕᐃᓯᒪᓐᖏᒻᒪᑦ ᓱᓕ. ᓯᕗᓕᖅᑎᐅᖃᑎᒃᑲ ᓈᒻᒪᓐᓇᓱᒋᒐᔭᖅᑕᖓᑦ 
ᐊᑭᑐᓂᖅᓴᐅᓂᐅᒐᔭᖅᑐᒥᒃ ᒪᓕᒃᑲᔭᖅᐳᖅ ᐃᓱᒪᓕᐅᕈᑎᓂᑦ ᐊᑭᑐᓂᖅᓴᐅᓂᐅᑉ ᐊᑭᖓᓄᑦ ᓇᓕᖅᑭᐅᑎᓗᒋᑦ 
ᐱᕈᖅᐸᓪᓕᐊᒍᑕᐅᒐᔭᖅᑐᑦ ᐊᒻᒪ ᒪᓕᒃᑕᐅᓗᓂ ᐱᓕᕆᐊᒃᓴᖅ ᐊᒻᒪ ᓄᓇᓕᒃ ᐱᓕᕆᕕᐅᔪᖅ. 
 
ᑕᒪᒃᑯᐊ ᑕᕝᕙ ᐋᖅᑭᔾᔪᑎᒃᓴᐃᑦ ᐊᑐᖅᑐᐊᕐᓂᕐᒧᑦ ᐊᑐᐊᒐᓕᐊᖑᒐᔭᖅᐳᑦ. ᐋᖅᑭᑦᑕᐅᒐᔭᖅᐳᑦ ᖃᓄᐃᑦᑕᕆᓖᑦ 
ᑐᓐᖓᕕᒋᔭᐅᓗᑎᑦ ᓄᓇᓕᓐᓄ ᐱᕈᖅᐸᓪᓕᐊᔾᔪᓯᐅᔪᑦ, ᐱᓕᕆᐊᖑᕙᓪᓕᐊᔪᑦ ᑕᐃᑲᓂ ᓄᓇᓕᓐᓂ. ᐊᔾᔨᒌᓐᖏᑦᑐᑦ 
ᐋᖅᑮᔾᔪᑎᑦ ᐃᓱᒪᒋᔭᐅᖃᓯᐅᔾᔭᕆᐊᓖᑦ ᓇᒻᒥᖁᑎᖃᖅᑐᑦ ᐱᕙᓪᓕᐊᓂᖃᖅᓯᒪᒻᒪᖔᑕ ᓄᓇᓕᓐᓂ ᐋᒡᒐᓘᓐᓃᑦ ᐊᒻᒪ 
ᐃᑲᔫᑎᖃᒃᑲᓐᓂᕆᐊᖃᕈᓯᒋᒍᑦᑎᒍᓘᓐᓃᑦ ᓄᓇᓕᓐᓂ ᓯᐊᒻᒪᑎᕐᕕᐅᓯᒪᓐᖏᓐᓂᖓ ᐱᔾᔪᑕᐅᓗᓂ. 
 
ᑕᐅᒪᓐᓇᒃ ᐊᔾᔨᒌᓐᖏᓚᑦ ᐋᖅᑮᔾᔪᑕᐅᔪᑦ ᐃᒪᐃᓕᓇᑐᐃᓐᓇᓐᖏᒻᒪ 5ᐳᓴᓐ, 10ᐳᓴᓐ, 20ᐳᓴᓐ ᐊᑐᓂ ᓄᓇᓕᐅᔪᓄ. 
ᑕᐃᒪᐃᒧ ᐃᓱᒪᒋᔭᒃᑲ ᑕᐃᒪᐃᒋᐊᖏᓐᓂ ᕿᒥᖅᕈᔭᐅᒋᐊᓕᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᒥᓂᔅᑕ ᐱᓇᓱᐊᓪᓚᕆᓂᐊᖁ ᐱᓕᑦᓯᓂᐊᕐᓗᓂ ᑕᕝᕙᓂ ᑲᑎᒪᕕᖕᒥ 
ᐱᔭᕇᕐᓯᒪᓕᑐᐊᖃᑕ ᑕᐃᑯᐊ ᖃᐅᔨᓴᖅᓂᓄ, ᖃᓄᐃᓪᓗᐊᕐᓂᖏᓂ ᐊᒻᒪ ᖃᓄᐃᑦᑑᓂᖏᓂ ᐅᑯᓇᓂ 
ᐊᑐᖅᑐᐊᖅᑐᓂ ᐃᒪᐃᓐᓂᐊᕐᒪᖓᑕ 10 ᐊᖅᕌᒍᓄ ᐊᑐᖅᑐᐊᖅᓂ, 20 ᐊᖅᕌᒍᓄ ᐊᑐᖅᑐᐊᖅᓂ, 30 ᐊᖅᕌᒍᓄ 
ᐊᑐᖅᑐᐊᖅᓂ. 

ᐊᒻᒪᓗ ᒪᑯᐊᕈᓘᔭᐃᑦ ᐃᓕᖓᔪᐃᑦ ᓇᒻᒥᓂᖃᓂᐊᕐᑐᓄ ᐃᓪᓗᓂ, ᖃᓄᐃᓂᐊᕐᓂᖏᓂ ᓄᖑᐊᓂ ᐊᑐᖅᑐᐊᖅᓂᐅᑉ? 
ᑕᒪᒃᑯᐊ ᐱᓕᕆᔭᐅᒌᕐᐸᑕ ᐱᓕᕆᕝᕕᐊᓂ ᖃᐅᔨᓴᖅᓂᓂ, ᐱᓕᑦᓯᒍᓐᓇᓂᐊᖃ ᑐᑭᓯᖑᑎᓂ ᒪᓕᒐᓕᐅᖅᑎᓄ 
ᑲᑎᒪᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓱᓕᒃᑲᓐᓂᖅ ᐅᖃᕈᓐᓇᖏᑦᑐᖓ ᑕᐃᒪᐃᔪᓐᓇᕐᒪᖔᖅᒪ. 
ᐃᓕᖓᓂᖃᕐᑐ ᖃᓄᐃᑦᓂᖏᓄ ᐱᑕᖃᕐᑐᑦᓴᐅᒪ ᐃᓕᖓᓂᖃᕐᑐᓂ ᓇᒻᒥᓂᖃᓂᓂ ᐅᑯᓇᓂ ᑐᑭᓯᒍᑎᓂ ᐅᑯᓄᖓ 
ᓴᕿᑎᕆᕙᓪᓕᐊᔪᓄ ᐅᕝᕙᓄ ᐃᓄᖕᒧ. ᐅᖃᕈᓐᓇᕋᓗᐊᕐᑐᖓᓕ ᐊᒻᒪ ᖃᐅᔨᒪᓪᓗᒍ ᑕᒪᓐᓇ ᐊᐱᖁᑎ 
ᓴᕿᑕᐅᓯᒪᔪᖅ ᑲᑎᒪᔨᖑᑲᐃᓐᓇᖅᑐᓄ ᖃᐅᔨᓴᖅᓂᖏᓂ ᐅᑯᓇᓂ ᐃᓚᖏᓂ ᑮᓇᐅᔭᓕᕆᓂᓄ ᐱᓕᕆᕝᕕᐊᓄ 
ᐱᓕᕆᐊᕆᔭᑎᓂ. ᐱᕙᓪᓕᐊᒐᓗᐊᕋᑕ ᑐᑭᓯᑎᑕᐅᒋᐊᕐᓱᑕ ᐅᑯᓇᓂ ᖃᓄᐃᒋᐊᓕᓂ ᐊᓂᒋᐊᓕᖕᓂ ᐊᒻᒪᓗ ᑭᓱᑦ 
ᐱᓯᒪᑐᐃᓐᓇᕐᓗᒋᑦ. ᑭᓯᐊᓂ ᐅᖃᕈᓐᓇᖅᑐᖓ ᓇᓪᓕᐊᑐᐃᓐᓇᖅ ᐱᓕᑦᓯᒍᑎᐅᓂᐊᕐᑐ ᑭᒃᑯᓕᒫᓄᖓᔪ 
ᖃᓄᐃᒋᐊᕐᓂᐊᕐᑕᕗ. ᑭᓯᐊᓂ ᐃᒻᒪᖃ ᐱᑕᖃᖃ ᐃᓱᒫᓘᑎᓂ ᑕᑯᔭᐅᔪᓂ ᐊᑦᑕᓇᕈᑎᖏᓄ ᑕᐃᒪᓕ 
ᖃᐅᔨᓴᕆᐊᑲᓐᓂᕆᐊᑲᓂᐊᑕᕗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᒪᒃᓖᓐ. 
 
ᐊᐱᖁᑦ 050–1(6): ᐃᑲᖅᕋᖅᓯᐅᑕᐅᔪᓐᓇᖅᑐ ᓄᓇᕗᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᐅᓪᓗᒥ ᒥᓂᔅᑖᓄ ᐃᖃᖅᑐᐃᓂᓕᕆᔨᑯ. ᐅᑎᖅᓗᑕ 
ᑕᐃᑦᓱᒪᓂᐅᕙᓚᐅᖅᓯᒪᔪ ᑲᑎᒪᕕᖕᒥ ᐃᓛᖃᐃ ᐱᖓᓱᑦ ᐊᖅᕌᒍᑦ ᐊᓂᒍᖅᓯᒪᓕᕐᑐ, ᐊᐱᕆᓚᐅᖅᓯᒪᒐᒪ ᑲᑎᒪᕕᖕᒥ 
ᐊᒻᒪᓗ ᓱᓕ ᑕᑯᓚᐅᖅᓯᒪᖏᑦᑐᖓ ᑕᕗᖓ ᐃᓕᖓᔪᓂ ᐊᐱᖁᑎᒧ ᑲᔪᓯᒋᐊᕐᑐᓄ ᑕᒪᑐᒧᖓ ᐃᓄᖏᓐᓄ ᓄᓇᕗ. 
 
ᐊᐱᕆᓚᐅᖅᓯᒪᒐ ᑕᐃᑦᓱᒪᓂᐅᑎᓗᒍ ᒥᓂᔅᑕᐅ ᐃᖃᖅᑐᐃᓂᓕᕆᔨᑯ ᖃᐅᔨᓴᖅᓂᖃ ᐃᑲᖅᕋᖅᓯᐅᑕᐅᔪᓐᓇᖅᑐᓄ 
ᓄᓇᕗᒧ, ᑲᐅᔨᓴᖅᓗᒋᑦ ᐊᒻᒪ ᖁᕙᕆᐊᖅᓗᒋ ᓇᓕᒧᑦᑎᓐᓂᐊᕐᓗᒋᑦ ᓱᓕᔪᑦ ᐊᑭᖏ ᓄᓇᕗᒥᐅᖑᓗᑎ. 
ᒥᓂᔅᑕᐅᓕᖅᑐ ᖃᐅᔨᒋᐊᓚᐅᖅᓯᒪᕙ ᑕᒪᑐᒥᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑎᓕᓯᒪᔭᕋ ᐱᓕᕆᕝᕕᐅᔪ ᖃᐅᔨᓴᖅᓂᖃᖁᓗᒋ ᑕᒪᑐᒥᖓ 
ᐱᓕᕆᒻᒪᕆᓪᓗᑎ. ᐱᓕᕆᔭᐅᓂᖃᕐᓱᓂ ᐊᑯᓂᒐᓚ. ᑭᓯᐊᓂ ᐱᓕᕆᓯᒪᓕᕐᑕᕗ ᐊᓯᖏᓐᓂ 
ᐃᖃᖅᑐᐃᓕᕆᓂᖅᓄᖓᔪᓄ ᐊᑯᓕᒐᓛᖑᓕᕐᑐᓂ. ᑕᐃᒪᐃᒧ ᐱᓇᓱᐊᑦᓯᐊᖏᓐᓂᕐᒧᖏᑦᑐ. ᑭᓯᒥ ᕿᒥᖅᕈᓇᕐᕋᓱᐊᑐᒍ 
ᐃᒻᒪᖃ ᐅᑭᐊᑦᓵᖅᒥ ᓴᕿᑎᓐᓂᐊᕐᓗᒋᑦ ᐊᓯᔾᔨᕆᐊᓕ ᐃᒻᒪᖃ ᐊᓯᔾᔨᕆᐊᖃᓐᓂᖃᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐊᐱᖁᑎᑦᓴᐃᑦ. ᐃᒻᒪᖃ ᐊᐱᖁᑎᑦᓴᖅᑕᖃᕈᓐᓃᖃᑦ ᑲᔪᓯᒋᐊᕐᓗᑕ 
ᑲᑎᒪᐅᑎᑦᓴ 7ᒧ. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᑦᓴᓄ. 
ᑲᑎᒪᐅᑎᑦᓴ 9. ᐃᓕᖓᓂᖃᕐᑐ ᒪᑐᐃᖅᓯᓂᓄᖓᔪᓂ. ᑲᑎᒪᐅᑎᑦᓴ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᐅᑎᑦᓴ 11. 
ᐅᓂᒃᑳᖏᑦ ᑲᑎᒪᔨᕋᓚᖑᐃᓐᓇᑦᑐᐃᑦ ᐊᒻᒪ ᑲᑎᒪᔨᕋᓚᖑᑲᐃᓐᓇᑦᑐ. ᑲᑎᒪᐅᑎᑦᓴ 12. ᐅᓂᒃᑳᖏ ᑲᑎᒪᕕᐅᕕᓕ 
ᐅᑯᓇᓂ ᖃᐅᔨᓴᖅᓂᓂ ᒪᓕᒐᖅᓂ. ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᖃᐅᔪᐃᑦ. ᓴᕿᑕᐅᓂᖏ ᑎᑎᖃᐅᔪᐃᑦ. 
ᐃᓛᖃᐃ ᑎᑎᕋᖅᑎᕗ ᑎᑎᖃᖁᑎᖃᖁ ᓴᕿᕈᒪᔭᖓᓂ. 

ᑲᑎᒪᐅᑎᑦᓴ 13: ᓴᕿᑕᐅᓂᖏ ᑎᑎᖃᐅᔪᐃᑦ 

 
ᓴᕿᑕᐅᔪᑦ ᑎᑎᖃᐃᑦ 05–1(6): ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᑦ 6–1(5): ᖃᒪᓂᖅᑐᐊᖅᒥ ᐃᖕᓇᕐᓄ ᐃᓪᓗ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᕿᐸᒃᑲ ᐅᑎᖅᑐᐃ ᐊᑎᓕᐅᕈᑕᐅᓯᒪᔪᑦ ᓴᕿᑕᐅᓂᑯ ᒪᓕᒐᓕᐅᖅᑎ ᐄᑐᐊ 
ᐱᑰᒧ, ᒥᓂᔅᑖ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐊᑎᓕᐅᕈᑕᐅᓯᒪᔪᑦ ᓴᕿᓂᑯᖏ ᒪᒃᓖᓐ. 
ᐊᑎᓕᐅᕈᑕᐅᓯᒪᔪ 6 – 1(5). ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓴᕿᑕᐅᓂᖏ ᑎᑎᖃᐅᔪᐃᑦ. ᑲᑎᒪᐅᑎᑦᓴ 14. ᖃᐅᔨᒃᑲᐃᒍᑎ ᐱᒋᐊᖅᑎᑕᐅᓂᖏᓄ. 
ᑲᑎᒪᐅᑎᑦᓴ 15. ᖃᐅᔨᒃᑲᐃᒍᑎ ᐱᒋᐊᖅᑎᑕᐅᓂᖏᓄ ᐅᑯᓄᖓ ᓯᕗᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. 
ᑲᑎᒪᐅᑎᑦᓴ 16. ᐱᒋᐊᖅᑎᑕᐅᓂᖏ. ᑲᑎᒪᐅᑦᑎᓴ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᓯᕗᓕᖅᑏ. 
 

ᑲᑎᒪᐅᑎᑦᓴ 17: ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ 
 
ᒪᓕᒐᖅ 10 - ᒪᓕᒐᓕᐅᖅᓂ ᐋᕿᒋᐊᕆᓂᖅᒧ ᓄᓇᓂ ᐊᑎᓕᖅᑐᐃᓂ ᒪᓕᒐᖅ - ᓯᕗᓪᓕᖅᐹᒥ 
ᐅᖃᓕᒫᑕᐅᓂᖏᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑲᔪᓯᑎᑦᓯᕗᖓ, ᐊᐃᑉᐱᖅᑕᐅᓗᓂ ᒪᓕᒐᓕᐅᖅᑎ 
ᑲᖏᖅᓱᑯᑖᒧ, ᑕᐃᓐᓇ ᒪᓕᒐᖅ 10, ᒪᓕᒐᓕᐅᖅᓂ ᐋᕿᒋᐊᕆᓂᖅᒧ ᓄᓇᓂ ᐊᑎᓕᐅᖅᑐᐃᓂ ᒪᓕᒐᖅᒥ 
ᐅᖃᓕᒫᖅᑕᐅᓗᑎ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑦ ᑲᔪᓯᕙᓕᐊᔪ. ᓈᒻᒪᓴᖅᑐᐃᑦ. ᓈᒻᒪᓴᖏᑦᑐᐃᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᖅ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖃᕐᑐ. ᑲᑎᒪᐅᑎᑦᓴ 17., ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᒪᓕᒐᖅ. ᐃᖕ. 
 
ᒪᓕᒐᖅ 9 - ᒪᓕᒐᓕᐅᖅᓂ ᐋᕿᒋᐊᕆᓂᖅᒧ ᐃᓪᓗᓄ ᑖᔅᓰᔭᐃᓂᕐᒧ ᐊᓯᖏᓐᓄᓗ ᑖᔅᓰᔭᐃᑎᓄ ᒪᓕᒐᖅ - 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏ 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑲᔪᓯᑎᑦᓯᕗᖓ, ᐊᐃᐱᖅᓱᓂᐅ ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᑕᐃᓐᓇ ᒪᓕᒐᖅ 9, ᒪᓕᒐᓕᐅᖅᓂ ᐋᕿᒋᐊᕆᓂᖅᒧ ᑖᔅᓰᔭᐃᓂᕐᒧ ᐊᓯᖏᓐᓄᓗ ᑖᔅᓰᔭᐃᑎᓄ ᒪᓕᒐᒃᓴᖅ 
ᐅᖃᓕᒫᑕᐅᓗᑎ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈ ᑲᔪᓯᔪᖅ. ᓈᒻᒪᓴᖅᑐᐃᑦ. ᓈᒻᒪᓴᖏᑦᑐᐃᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᑲᑎᒪᐅᑎᑦᓴ 9 ᓯᕗᓪᓕᖅᐹᒥ ᐅᖃᓕᒫᖅᑕᐅᓂᓕ. ᓯᕗᓕᖅᐹᒥ ᐅᖃᓕᒫᖅᑕᐅᓂᖏ ᒪᓕᒐᐃᑦ. ᑲᑎᒪᐅᑎᑦᓴ 18. 
ᑭᖑᓪᓕᖅᒥ ᐅᖃᓕᒫᖅᑕᐅᓂᖏ ᒪᓕᒐᐃᑦ. ᑲᑎᒪᐅᑎᑦᓴ 19. ᖃᓄᖅᑑᖅᑕᐅᓂᖏᑦ ᑲᑎᒪᔨᕋᓛᓂ ᑕᒪᐃᓐᓄᑦ 
ᒪᓕᒐᒃᓴᓂᑦ ᐊᒻᒪ ᐊᓯᖏᑦ. ᑲᑎᒪᔨᕋᓛᓃᓐᖔᖅᑐᖅᑕᖃᓐᖏᑉᐸᑦ ᐊᓯᐊᓅᕐᓂᐊᖅᐳᒍᑦ ᑲᑎᒪᔾᔪᑎᒃᓴᓂ. ᓈᓴᐅᑖ 20, 
ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᑲᑎᒪᓂᐊᖅᑐᑦ 3ᒦᖔᓕᖅᐸᑦ ᓇᓄᖅ ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ ᐄᐳᕈ 30 2002ᒥ. 
 
1. ᑐᒃᓯᐊᕐᓂᖅ 
2. ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 
3. ᒥᓂᔅᑕᐃᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 
5. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
6. ᐃᓕᑕᖅᓯᓂᖅ ᐳᓛᖅᑎᓂᑦ 
7. ᐅᖃᒃᑯᑦ ᐊᐱᖅᑯᑎᑦ 
8. ᑎᑎᖅᑲᒃᑯᑦ ᐊᐱᖅᑯᑎᑦ 
9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
10. ᑭᐅᔾᔪᑎᑦ ᒪᑐᐃᕈᑎᒧᑦ 
11. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 
12. ᐊᑎᓕᐅᕈᑕᐅᓯᒪᔪᑦ 
13. ᑲᑎᒪᔨᕋᓛᓂᑦ ᐅᓂᒃᑳᑦ 
14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
15. ᑎᑎᖅᑲᓂᑦ ᓴᖅᑭᑎᕆᓂᖅ 
16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
17. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
18. ᐱᒋᐊᖅᑎᑕᐃᑦ 
19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 9 
• ᒪᓕᒐᒃᓴᖅ 10 
 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 
22. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
24. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᖃᐅᔨᒃᑲᐃᒍᑎᑐᐃᓐᓇᖅ ᒪᓕᒐᓕᐅᖅᑎᓄᑦ ᓂᐅᖅᑲᐃᓐᓇᖅᑕᖃᕐᓂᐊᕐᒪᑦ 
ᐸᓚᐅᒑᒥᓪᓗ  ᒪᓕᒐᓕᐅᕐᕖᑦ ᐃᒡᓗᕈᓯᖓᓐᓂ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᑐᑦ ᐊᐃᕝᕕᓐᖑᕋᓱᓐᓂᖓᓂ ᐄᐳᕈ 30ᒥ 1:30ᒧᐊᖅᐸᑦ ᐅᓐᓄᓴᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 3:08ᒧᐊᖅᑎᓪᓗᒍ ᐅᓐᓄᓴᒥ 

